
DIE YEN OHORE RE
OGHENE VWO KE
AVWANRE?

WO DE se obe ro ghwa iyenren, ni
itelivishioni, yere kerho re iredio, wo
cha mre, ji nyo ikuegbe re ozighi,
ofovwin, kugbe ohwekufia. Qkiovo,
wo rioja fikire oga yere ughwu re
ohwo ru wo vwo eguono kpahen.
No oma wen:
= Onayen ohore re Oghene vwo
ke vwe ve orua me?

= Tivo me da sa mre ukecha vwo
yerin ghene ebenben me?
= Aje samre uvire ufuomavwe
akpo na ofa?
Baibol na vwe ekpahonphiyo ri
fioto vwo ke eno nana.




NE OGHENE CHE
~ RUEMU RE IGBUNU
~ VWE OTORAKPO NA.

_Om—':iaovwe, oghwo yere ughwu
ra cha dia ofa-a.—Evwophia 21:4

“Ukpono ko
pho kere uzo.”
—Aizaya 35:6

“Ero re orhuero
ko rhie.”
—Aizaya 35:5




A cha rhovwon ihwo
ri ghwuru ne ushi rhe.
—Jon 5:28, 29

Ohwo vuovo rha
cha muoga ofa-a.
—Aizaya 33:24

iy

Emu cha von asan eje.
—Une Re Ejiro 72:16

\ S



6 DIE YEN BAIBOL NA SE YONO AVWANRE?
MRE ERERE NE OBORE BAIBOL NA YONORI

Wo se roro ne obo wo
se kpahen vwe aruebe
re ton obe nana phiyo
evwerhen ghevweghe.
Ekevuovo Oghene veri ne
0 che ru ewene yena vwe
akpo na kerekpe, Baibol
na ji dje obo ro che ruo
wan.

Baibol na ji vue avwan-
re eronvwon efa. QO vue
avwanre obore avwanre
ru rere oma sa VWo vwe-
rhen avwanre asaokie-
phana. Di roro kpahen
eronvwon re so ewan ke we tavwen. E sa dia ebenben re Q
igho, orua, oga, yere ughwu re ohwo ru wo vwo eguono
kpahen. Baibol na sa chon we uko vwo yerin ghene
ebenben nana, wo je sa mre uchebro vwo ne ekpahan-
phiyo re eno rehe oboto na:

= Diesoro avwanre vwo rioja?

= Mavo yen avwanre se vwo yerin ghene ebenben re
avwanre?

= Orua re avwanre se vwo omavwerhovwen?
= Die yen phia siere avwanre de ghwu?

= Avwanre ji sa mre ihwo re avwanre vwo eguono
kpahen ri ghwuru?

= Diesoro o vwo mu avwanre ero ne Oghene che ru
ive royen eje gba?

Kidie ne wo se obe nana, oyen odjephia ne wo guono
rien obo re Baibol na yonori. Obe nana cha chon we uko.
Ekoreta na vwo eno re cha chon we uko vwo vwo eruo re
Baibol na fiotg. Oma vwerhen iduduru re ihwo ri yono
Baibol na ve Iseri re Jihova. O mu avwanre ero ne oma
je cha vwerhen owe. E je Oghene bruba ke we ru wo vwo
hie guono obo re Baibol na ghini yono!

RIEN BAIBOL WEN

Ebe ve ileta 66 yehe Baibol na. A ghare obe ovuovo phiyo
iyovwin ve aworeta. Onana nerhe o loho ra vwo guono
oworota na. A da riobo phiyo edia re Baibol, ukeri resosuo
ro vwo kpahen ode re obe na yen uyovwin royen, ukeri
ro vwo kpahen uyovwin royen ke rha owo royen. Kere udje,
wo da mre “2 Timoti 3:16,” o mudiaphiyo Timoti rive, uyo-
vwin 3, owo 16.

Wo cha fobo rien Baibol na siere wo de se ekpo re Baibol
ra riobo ra. Wo je sa ton ese re Baibol na phiyo kede kede.
Siere wo de se uyovwin erha fie iyorin kede kede, wo che se
0s0s0 re Baibol na re egbukpe ovo.




UYOVWINROTA 1

ONO YEN OGHENE?

IMITETE no eno mamo. Wo da nabo dje emu fioto ke
ayen nu, ayen me je no we ono ofa. Wo da kpahen-
phiyo ono yena nu, ayen je cha rhoma no we ofa, kere
‘Diesoro?’

2 Q dia imitete ovo yen no eng-o, imiragua je no
eno. Avwanre eje no eno kpahen obo ra cha re, obo ra
cha de yere obo re che ku phiyo. Avwanre je sa no eno
kpahen akpeyeren ve obore obaro na cha dia. Siere
avwanre rha mre ekpahonphiyo ro fioto-o, o sa nerhe
a dobo re eno eno ji.

3 Baibol na sa kpahenphiyo eno eghanghanre re
avwanre no? Ihwo evo se roro otigyen, ekevuovo ayen
niro ne ayen che se vwo eruo re Baibol na-a. Ayen
se roro ne ilori re ega ovo yen sa kpahenphiyo eno
na. Efa rhonvwa no-o, kidie oma vo ayen. Die wo ro-
rori?

4 O sa diane wo guono rien ekpahonphiyo re eno
kere; Diesoro Oghene vwo ma vwe? Die yen cha phia
ke vwe siere mi de ghwu? Oka ohwo vo yen Oghene
hepha? Jesu, ro dia Oyono rode na da ta: “No, ka ke
we, guono ku wo mre; hworo eche ke rhie ke we.”
(Matiu 7:7) Guono omamo ekpahonphiyo ru wo sa
VWeroso, wo je o ben we-en.

1, 2. Eno vo yen ihwo no okieje?

3. Diesoro ihwo buebun wo roro ne ayen cha sa mre ekpahonphiyo
ke eno re ayen no-o?

4, 5. Eno eghanghanre vo yen kpokpo owe ewen? Diesoro o vwo fo
ne wo guono ekpahonphiyo rayen?

5 Siere wo da “guono” ekpahonphiyo re eno na oke-
neje, wo cha mre ayen vwe Baibol na. (Ise 2:1-5) Wo se
vwo eruo re ekpahonphiyo na. E cha nerhe wo yeren
akpo re omavwerhovwen asaokiephana, ji vwo uvi re
iphierophiyo kpahen obaro na. E je a ta ota kpahen
ono ovo ro kpokpo ihwo buebun ewen.

OGHENE DAVWERHON RE AVWANRE,
GBANE OHWO VE OKON?

6 Thwo buebun roro ne Qghene davwerhon re
avwanre-e. Ayen niro ne Oghene da ghene davwerhon
re avwanre, mane akpo na rha dia ene-e. Kasan ka-
san oyen a da mre ifovwin, utuoma kugbe omaemuo-
phiyo. Ihworakpo muoga, ayen rioja, ji ghwe. Otioye-
na, ihwo evo ki roro, ‘O da diane Oghene davwerhon
re avwanre, diesoro o rhe phi oba phiyo ojaerio nana
eje-e?’

7 Ilori ega nerhe ihwo roro ne Qghene ohwo ve
okon. Emu obrabra da phia, ke ayen tane, oyen
ohore re Oghene, oyen obo 10 guonore. Womare eta
yena, ke ayen tane Oghene yen so emu obrabra na.
Ekevuovo, Baibol na tare ne Oghene cha sa so obo re
brare-e. Jems 1:13 vue avwanre ne, Oghene vwe obo
re brare vwo davwan ohwo ne-e. O tare ne, “Oke re
odavwini de te we oma, wo ta ne, Oghene re davwe
ovwe ni-i, kiridie a sa vwe umwemwu davwe Qghene
ne-e, ye okpuyovwin royen davwe ohwo ovuovo
ne-e.” Onana mudiaphiyo ne, dede ne Oghene je

6. Diesoro ihwo evo vwo roro ne Oghene davwerhon re ojaerio
raye-en?

7. (a) ldjerhe vo yen ilori ega vwo yono ihwo ne Oghene ohwo ve
okon? (b) Diesoro o vwo mu avwanre ero ne o dia Oghene yen so
eronvwon ebrabra re phia na-a?

rhe dobo re eronvwon ebrabra re phia ji-i, je o dia
oyen yen so aye-en. (Se Job 34:10-12.) Je e dje udje
royen.

8 Vwe ero roro eghene oshare ovo ro ve ose royen
gba dia uwevwin. OQse na vwo eguono kpahon mamo,
ko ji yono obo ro se vwo brorhien ro yovwirin. Ede
ovo vwo te, omo na de gbevwoso ose na, o da kua ne
uwevwin na. Ko ru eronvwon ebrabra vwe asan ro kua
ra na, ko rhe ro okpetu. Wo sa tane ose¢ na yen so
okpetu ke omo na kidie o0 vwe uphen ke ne o yanran?
Ejo! (Luk 15:11-13) Kere ose yena, Oghene da ihwo-
rakpo ji oke re ayen vwo gbevwosuo, ji ru obo re bra-
re-e. Siere obo re brare da phia, avwanre karophiyo
ne o dia Oghene yen soro-o. Otioyena, o rhe fo ne a
hanrho-on.

2 0 vwo oboresoro Qghene je rhe dobo re
eronvwon ebrabra re phia ji-i. Wo che yono obore Bai-
bol na ta kpahon vwe Uyovwinrota 11. Vwo imuero ne
Oghene vwo eguono kpahen avwanre, 0 dia goyen so
ebenben re avwanre-e. Vwore uyota, Qyen ovo yen se
phi oba phiyo ebenben na eje.—Aizaya 33:2.

10 Oghene oyen ohwo ofuanfon. (Aizaya 6:3) O ru
obo re brare-e. Qtigyena, a sa vwerosuo. O dia otio-
yen ihworakpo hepha-a. Ayen ru obo re brare okiovo.
Ohwo ro ma fuevun vwe usuon re ihworakpo dede
tobo vwo egba ro se vwo si umiovwo ne akpo na-a.
Ekevuovo, Oghene yen me vwo egba. O vwo egba ve
owenvwe ro vwo si umiovwo re ihworakpo soro vwo

8, 9. Diesoro o vwo je fo ra vwo hanrhe Oghene fikire ebenben
avwanre? Dje udje royen.

10. Diesoro o vwo mu avwanre ero ne Qghene che si umiovwo na
eje no?

no. O che si umiovwo na ejobi no bede.—Se Une Re
Ejiro 37:9-11.

ERO VO YEN OGHENE VWO NI OJAERIO?

M Ero vo yen Qghene vwo ni obo re phia vwe akpo
na ve obo re phia ke we? Baibol na yonori ne Oghene
“guono 0s0so0.” (Une Re Ejiro 37:28) Otioyena, o da-
vwerhon re obo ri yovwirin ve obo re brare. O vwo
utuoma kpahen ojaerio re ihworakpo. Baibol na tare
ne “o da da vwe udu royen” oke re umiovwo vwo von
akpo na vwe oke awanre. (Jenesis 6:5, 6) Oghene ji rhi
wene-e. (Malakae 3:6) Baibol na tare ne Oghene da-
vwerhon wen.—Se 1 Pita 5:7.

12 Baibol na je tane Qghene ma ohworakpo hoho
oma royen. (Jenesis 1:26) Onana mudiaphiyo ne
Oghene ma avwanre ve iruemu iyoyovwin. O da da we
siere wo da mre ihwo re rioja, gba rien ne Qghene yen
0 ma da! Mavo yen avwanre ru rien?

13 Baibol na yono avwanre ne “Qghene he eguono.”
(1 Jon 4:8) Eguono yen mu Qghene vwo ru kemu
kemu ro rue. Qtigyena, avwanre dje eguono ke ihwo
kidie Oghene he eguono. Di roro: Wo de vwo egba wo
vwo si oshenye ve ojaerio ejobi ne akpo na, wo che
ruo? E, wo che ruo, kidie wo vwo eguono re ihwo. Ke
Oghene vwo? O vwo egba na, o ji vwo eguono kpahen
avwanre, o che si oshenye ve ojaerio ejobi no. Vwo
imuero ne QOghene che ru orugba re ive na eje re dju-
nute vwe otonphiyo re obe nana. Ekevuovo, wo ke sa
vweroso ive nana, ofori ne wo nabo vughe Oghene.

11. Ero vo yen Qghene vwo ni ojaerio wen?

12, 13. (a) Diesoro avwanre vwo vwo eguono ve odavwe re ihwo
efa, ero vo wo vwo ne ojaerio rohe akpo na? (b) Diesoro o vwo mu
avwanre ero ne Oghene che si oshenye ve ojaerio ejobi no?

OGHENE GUONORE NE
WO VUGHE OYEN

14 Wo da guono dia ugbeyan re ohwo, die yen
oronvwon esosuo wo cha vue? Ode wen. Qghene vwo
ode? Ega buebun yonori ne ode royen Oghene yere
Orovwori, ekevuovo enana dia oderhi roye-en. Enana
edova, kirobo re “ovie” ve “ipresidenti” je dia edova.
Oghene vue avwanre ne ode royen Jihova. Une Re Eji-
ro 83:18 (NW) da ta: “Je ihwo rien ne wewe, re ode we
dia Jihova na, We ovo yen Me Kpenu vwe akpo na ejo-
bi.” Thwo ri si Baibol na, si ode re Oghene phiyo abo
uriorin buebun. Jihova guo-

Wo da guono dia nore ne wo rien ode royen, ji

ugbeyan re ohwo, ku wo se okeneje. O se ode na ke
vue ode wen. Oghene dje we rere wo sa vwo dia ugbe-
ode royen ke avwanre
vwevunre Baibol na

yan royen.

150 vwo obore ode re
Oghene ro dia Jihova na
mudiaphiyo. O mudiaphiyo
ne Oghene se ru ohore ve
ive royen eje gba. O vwo
emu vuovo ro sa da obo
royen ji-i. Qyen ovo yen a sa
vwe ode na vwo se.*

* Siere Baibol wen rhe vwo ode
na-a, yere wo da guono evue efa
kpahen oto re ode na ve obo re se
wan, biko ni Eta re Odjefioto 1.

14. Die yen ode re Oghene, mavo
avwanre ru rien ne @ guonore ne e
se ode na?

15. Die yen ode na Jihova mudia-
phiyo?




16 Karophiyo obore Une Re Ejiro 83:18 (NW) ta
kpahen Jihova: “We ovo yen Me Kpenu.” Evwophia
15:3 da ta: “Iruo wen pha rhuarho igbunu, E Oro-
vwohwo Oghene Qrovwoegba. Qsoso kugbe uyota
he idjerhe wen, E Ovie re oge ejobi.” Die yen odova
na “Qrovwoegba” mudiaphiyo? O mudiaphiyo ne, te
akpo te odjuvwu, Jihova yen me vwo egba. Odova na
“Ovie re oge ejobi” mudiaphiyo ne, Oghene hero ne

16, 17. Die yen oto re (a) “Orovwoegba”? (b) “Ovie re oge ejobi”?
(c) ‘Omemama’?

awanre rhe. Une Re Ejiro 90:2 tare ne, ne rhirin re
duvwu rhirin gyen Oghene vwo hero. Ota yena gbe
ohwo unu!

17 Jihova ovo yen Omemama na. Evwophia 4:11 da
ta: “Wowe he ohwo ro fori, Orovwavwanre kugbe
Oghene, ro reyo urinrin kugbe ogho kugbe ogangan,
kidie wowe re mama emu ejobi, ohore wen ayen vwo
hero koyen a vwo mama ayen.” Emekashe rehe odju-
VWu, isio ra mre vwe obenu na, irhe re mo emamo ku-
gbe iyerin rehe evunre urhie na, Jihova yen ma ayen
eje!

Eguono re Ose
avwanre rohe odjuvwu
vwo kpahen avwanre
rho no o re ose vwo
kpahen emo royen

WO SA DIA UGBEYAN RE JIHOVA?

18 Siere ihwo evo de se kpahen iruemu iyoyovwin re
Jihova, osho ko mu ayen, ke ayen roro ne, ‘Oghene
vwo egba mamo, ohwo rode o rue, o ki ji sherabo
ke ihworakpo, ko ghene sa davwerhon me?’ Oghene
guonore ne avwanre vwo oka re iroro nana? Ejo. Jiho-
va guono dia ugbeyan re avwanre. Baibol na tare ne
Oghene “sheri ke avwanre ohwo ovuovo-o0.” (Iruo Re
Iyinkon Na 17:27) Oghene guonore ne wo sikere, o ji
ve ne, o che “si kere owe.”—Jems 4:8.

19 Mavo wo sa vwo dia ugbeyan re Qghene? Jesu
tare ne: “Onana he arho ro vwo oba-a na, rere ayen
vwo rien owe ovo re Qghene re uyota na, kugbe Jesu
Kristi ru wo ji rhe na.” (Jon 17:3) Yono kpahen Jiho-
va ve Jesu okeneje, ku wo cha nabo rien ayen. Qke
yena, ku wo se vwo arho re bede. Kere udje, avwanre
yonori jovwo ne “Oghene he eguono.” (1 Jon 4:16)
Jihova ji vwo iruemu iyoyovwin efa. Baibol na tare
ne Jihova gyen “Oghene ro ria ehrore ve arodonvwe,
0 fobo muophu-u, 0 ve eguono ve uyota.” (Eyanno
34:6) Jihova “Ohwo esiri ve evwoghovwo.” (Une Re
Ejiro 86:5) Oghene ohwo ro fuevun, ro ji vwo edi-
rin. (2 Pita 3:9; Evwophia 15:4) Wo vwo se Baibol na,
wo che yono kpahen iruemu iyoyovwin efa re Jihova
VWOTi.

20 Mavo wo se vwo sikere Oghene, je wo sa mre-e?

18. Diesoro ihwo evo vwo roro ne ayen cha sa dia igbeyan re
Oghene-e? Die yen Baibol na yonori?

19. (a) Mavo wo sa vwo dia ugbeyan re Oghene? (b) lruemu re Ji-
hova vo yen me je we?

20-22. (a) Mavo avwanre se vwo sikere Oghene, je a sa mre-e?
(b) Die wo che ru siere ihwo evo da vue we ne wo dobo re uyono
re Baibol na ji?

(Jon 1:18; 4:24; 1 Timoti 1:17) Wo de se kpahen Jiho-
va vwevunre Baibol na, ku wo cha nabo vughe kere
Ohwo 10 hero den. (Une Re Ejiro 27:4; Rom 1:20) Wo
vwo yono kpahen Jihova na, eguono wen kpahon ko
cha ganphiyo, ku wo ji sikere kpekpekpe.

21 Ku wo cha rien ne Jihova oyen Ose re avwan-
re. (Matiu 6:9) Oyen ke avwanre arho, 0 je guono
ne avwanre yeren omamo akpo, kirobo re ose ro vwo
eguono re emo royen ji rue ke ayen. (Une Re Eji-
ro 36:9) Baibol na yonori ne wo sa dia ugbeyan re
Oghene. (Jems 2:23) Di roro, Jihova ro dia Omema-
ma re akpo ve odjuvwu guonore ne wo dia ugbeyan
royen!

22 Thwo evo sa vue we ne wo dobo re uyono re Bai-
bol na ji. Osho se mu ayen ne wo che wene ega wen.
Ekevuovo, wo je ohwo vuovo dobo re ugbeyan wen ve
o re Jihova je-e. Qyehe Ugbeyan ro me yovwin ru wo
se VWo.

23 Wo vwo yono Baibol na, wo che ghwe se vwo
eruo re eronvwon evo-o. Wo je oma vo we wo Vvwo no
eno yere guono ukecha-a. Jesu tare ne, avwanre vwo-
makpoto kere imitete. (Matiu 18:2-4) Kirobo avwan-
re rienre, imitete no eno mamo. Qghene guonore ne
wo mre ekpahonphiyo re eno wen. Otioyena, nabo
fueren Baibol na, rere wo vwo vwo imuero ne obo vwo
yono na ghini uyota.—Se Iruo Re Iyinkon Na 17:11.

24 Re vwo yono Baibol na oyen idjerhe ro me yo-
vwin ra vwo rien Jihova. Vwe uyovwinrota ro vwo
kpahen onana, e che yono oboresoro Baibol na vwo
fene ebe efa.

23, 24. (a) Diesoro o vwo fo ne wo no eno okeneje? (b) Die yen e
che yono vwe uyovwinrota ro vwo kpahen onana?



ODJEKOKO

ONO YEN OGHENE?

“Wowe re mama emu ejobi.” —Evwophia 4:11

Die yen Baibol na se yono avwanre kpahen QOghene?

Evwophia 15:3

Oghene yen me vwo Egba
vwe odjuvwu ve akpo.
Une Re Ejiro 90:2

O hero ne awanre rhe.

Matiu 6:9

Oghene yen Ose re avwanre.
O guonore ne avwanre yeren
omamo re akpo.

Iruo Re lyinkon Na 17:27
Oghene guono dia ugbeyan
re avwanre.

OGHENE VWO ODE

“[“Jihova yen,” NW] ode me bede.”—Eyanno 3:15

Diesoro ode re Oghene vwo ghanre?

Une Re Ejiro 83:18

Oghene vue avwanre ne

ode royen Jihova. “Oghene”
ve “Qrovwori” dia oderhi
roye-en. Eyen edova, kere
“ovie” ve “ipresidenti.” Jihova
guonore ne wo se ode royen.

Eyanno 3:14

Ode royen mudiaphiyo,
“Qro se ru Kemu Kemu

ro Rhere Ewen.”

Kiridie ne Jihova yen ma
eronvwon ejobi, o se ru
ohore ve ive royen eje gba.

JIHOVA VWO EGUONO

RE AVWANRE

“Oghene he eguono.”—1 Jon 4:8

Die yen eguono re Oghene mudiaphiyo ke avwanre?

Eyanno 34:6;

Une Re Ejiro 37:28

Oyen ohwo re arodonvwe. O
vwo eguono kpahen uyota ve
orhien-ebro re abavo.

Une Re Ejiro 86:5

O vwo ghovwo.

2 Pita 3:9

O vwo edirin re avwanre.
Evwophia 15:4

Eguono royen kpahen
avwanre rherie-e.

OGHENE VWEROTE WE

“Vwe enwan wen ejobi vwo ya, kidie gye re vwe ero

te we.”—1 Pita 5:7

Mavo wo ru rien ne Qghene ghene vwerote we?

Une Re Ejiro 37:9-11

O veri ne o che si ojaerio no,
0 me rha rhuere umiovwo eje
re ihworakpo soro phiyo.

Jems 4:8

Jihova guonore ne wo dia
ugbeyan royen.

Jon 17:3

Wo vwo yono kpahen Jihova
kpobarophiyo na, je equono
wen kpahon je ganphiyo.



UYOVWINROTA 2

BAIBOL NA—OBE RO NE OBO
RE OGHENE RHE

MAVO oma ru we siere ugbeyan wen de ruese ke
we? Aphro herg-o, wo brokpakpa rhie, oma vwerhen
owe ne ugbeyan wen vwo odavwe wen. Wo je nabo
kpevwe.

2 Baibol na, oyen oke ro ne obo re Oghene rhe.
A cha sa mre evue rehe evun royen vwe asan ofa-a.
Kere udje, o0 vue avwanre ne Oghene yen ma odjuvwu,
akpo, kugbe oshare ve aye resosug. Baibol na vonre ve
ichebro re sa chon avwanre uko siere avwanre de hi-
rharoku ebenben. Vwevunre Baibol na, avwanre yono
obore Oghene che vwo ru akpo na phiyo iparadaisi
vwo nene ohore royen. Baibol na ghini uvi re oke!

3 Wo vwo yono Baibol na, wo cha rien ne, Qghene
guonore ne wo dia ugbeyan royen. Oyerinkugbe wen
ve o re Jihova cha ganphiyo siere wo de yono kpahon
okeneje.

4 A fan Baibol na kpo ejaje ri te omare 2,800. Odui-
ma buebun re Baibol na yen a teyenphia re. A da ghare
ihworakpo na phiyo eken 100, eken ro vre 90 yen se
Baibol na vwe ejaje rayen. Kudughwren kudughwren,
oyen a vwo ghare Baibol na ke ihwo re vre oduduru
ovo. Vwore uyota, o0 vwo obe vuovo re se vwo dje Bai-
bol na-a.

1, 2. Diesoro Baibol na vwo dia oke oghanghanre ro ne obo re
Oghene rhe?

3. Die wo cha rien, ru wo vwo yono Baibol na?

4. Die yen vwerhen owe oma kpahen Baibol na?

New World Translation of the Holy Scriptures
hero vwe ejaje buebun

5 “Oghene mu ihwo vwo si” Baibol na. (Se 2 Timoti
3:16, NW.) Ihwo evo se roro ne, ‘Mavo yen Baibol na
vwo ne obo re Oghene rhe, je ihworakpo yen siro?’
Baibol na da ta: “Ihwo re ewen ofuanfon na muru yen
ta ota ro ne obo re Oghene rhe.” (2 Pita 1:21, NW)
Edia nana pha kere oga ro vwo ikopini, ro vue osiebe
royen ne o si ileta. Ono yen vwo ileta na? Qga na yen
vworo, o dia osiebe na-a. Otioyena, Oghene yen vwo
Baibol na, o dia ihwo ro vwo sio-o. Oghene yen vwe
ukecha ke ayen vwo si iroro royen phiyoto. Baibol na,

5. Diesoro a sa vwo tane “Oghene mu ihwo vwo si” Baibol na?

ghini “ota re Oghene.”—1 Tesalonaika 2:13; ni Eta re
Odjefioto 2.

BAIBOL NA PHA GBAGBA

6 Ikpe re vre 1,600, oyen e vwo si Baibol na. Thwo
ri siro yerin vwe oke sansan. Evo kpo isikuru, efa
rare-e. Kere udje, ovo usun rayen idokto. Efa eghwere,
ihwiyerin, isuigode, emraro, iguedjo, kugbe ivie. Dede
ne ihwo sansan yen siro, eta rehe evun royen vwoso
ohwohwo-o0.*

7 Obe resosuo re Baibol na dje obore ebenben re
ihworakpo tonphiyo wan, obe ro koba da rha vue
avwanre obore Oghene che si ebenben na no, ji ru
akponeje phiyo iparadaisi. Baibol na gbikun obo re
phiare ikpe uriorin buebun re wanre, re nerhe avwan-
re rien ne ohore Oghene ruegba okieje.

8 Baibol na dia obe re egbaerianrien yere obe re vwo
yono ihwo vwe isukuru-u, ekevuovo obo ro ta kpa-
hen uyono re egbaerianrien dia gbagba okeneje. Oyen
obo avwanre sa rhero royen vwo ne obe ro ne obo
re Oghene rhe. Kere udje, vwevunre obe re Livitikos,
Oghene vwe irhi ri shekpahen omakpokpo vwo ke
ihwo re Izrel. E si irhi nana oke grongron tavwen ihwo
ke rhe rien kpahen obo re so oga ke ihworakpo. Baibol
na taro gbagba ne e mu akpo na kpahen emu vuovo-o.

* Thwo evo tare ne eta re Baibol na vwgso ohwohwo, je ota yena
dia uyota-a. Ni uyovwinrota 7 re obe na, The Bible—God’s Word or
Man’s? re Iseri re Jihova teyenphia.

6, 7. Diesoro a sa vwo tane eta rehe evunre Baibol na vwoso ohwo-
hwo-o?

8. Djunute idje ri djerephia ne obo re Baibol na ta kpahen uyono
re egbaerianrien pha gbagba.

(Job 26:7) O vwo oke ovo ihwo vwo roro ne akpo na
pha pepeghe, ekevuovo Baibol tare ne akpo na pha
ghorien ghorien.—Aizaya 40:22.

9 Tkuegbe rehe Baibol na pha gbagba. Okiovo,
iyenren re ebe ikuegbe re ihworakpo gba-a, kidie ihwo
ri si ayen ta uyota-a. Kere udje, siere e de phi orere
rayen kparobo vwe ofovwin, ayen rhonvwa djunute-e.
Ekevuovo, ihwo ri si Baibol na ihwo uyota, ayen tobo
djunute oke re vwo phi ihwo re Izrel kparobo vwe ofo-
vwin. Ayen ji si kpahen orucho rayen. Kere udje, vwe
obe re Ukeri, Mosis si orucho royen ro nerhe Oghene
ghwokuo phiyoto. (Ukeri 20:2-12) Evun-efuon re ihwo
ri si Baibol na djerephia ne obo re Oghene yen Baibol
na nurhe. Otioyena, avwanre sa vweroso Baibol na.

OBE RE AGHWANRE

10 “Obe ofuanfon na ejobi re Qghene mu ihwo vwo
si na, vonre ve erere ke uyono, eghwokuo, erhuere
phiyo.” (2 Timoti 3:16, NW) Uchebro re Baibol na vwe
ukecha ke avwanre nonena. Jihova rien obore avwan-
re hepha, otioyena, o vwo eruo re iroro ve odavwe re
avwanre. Q nabo vughe avwanre fioto, 0 guonore ne
oma vwerhen avwanre. Q rien obo ri fo ke avwanre ve
obori je fo.

M Vwe Matiu uyovwin 5 re te 7, Jesu ke avwanre
ichebro ri shekpahen obo re se vwo vwo omavwe-
rhovwen, obore avwanre ve ihwo efa se vwo yerinku-

9. Die yen evun-efuon re ihwo ri si Baibol na nerhe avwanre rien?
10. Diesoro uchebro re Baibol na sa vwo chon avwanre uko
nonena?
11, 12. (a) Omamo re uchebro vo yen Jesu vwophia vwe Matiu uyo-
vwin 5 re te 7? (b) Eronvwon efa vo yen avwanre se yono ne Baibol
na rhe?

gbe, obo ra nerhovwo wan, kugbe ubiero ro fori ne
e vwo ne igho. Dede ne egbukpe 2,000 wanre, eta re
Jesu na ji vwo egba, a je sa vwe ayen ruiruo nonena.

12 Vwevunre Baibol na, Jihova yono avwanre iji ri
shekpahen akpeyeren re orua, iruo, kugbe obore
avwanre ve ihwo se vwo yerinkugbe vwo re ufuoma.
Baibol na sa chon avwanre uko okeneje, otoro oka
re ohwo re avwanre hepha, asan re avwanre dia, yere
ebenben avwanre hirharoku-u.—Se Aizaya 48:17; ni
Eta re Odjefioto 3.

WO SA VWEROSO AROEMRE RE BAIBOL NA

13 Aroemre buebun vwevunre Baibol na rugba re.
Kere udje, Aizaya mraro ne a cha ghworo orere re Ba-
bilon. (Aizaya 13:19) O dje obo ra cha ghworo wan.
Orere na vwo eche ride ve urhie ro riariere phiyo.
Ekevuovo, Aizaya mraro ne urhie na cha kpo, e ji che
rhie eche re orere na phiyo. Isodje na cha ro evunre
orere na ababo re ofovwin. Aizaya tobo tane ohwo
re se Sairos yen che phi Babilon kparobo.—Se Aizaya
44:27-45:2; ni Eta re Odjefioto 4.

14 Egbukpe 200 vwo wan nu, isodje evo da kpare
ofovwin rhe Babilon. Ono yen onotu rayen? Sairos
ovie re Pesha, kirobo re aroemre na djere. Onana yen
otonphiyo re orugba re aroemre na.

15 Thwo re Babilon rue ore vwe ason re ede yena.
Osho vuovo mu aye-en, kidie igbehe rode ve urhie ria-
rie orere na phiyo. Ekevuovo, Sairos da ton ugbo rere
urhie na vwo dje kpo asan ofa, ame na da kpo te edia
re isodje re Pesha da sa vwe owo sharie wan. Ke mavo

13. Die yen Aizaya mraro ne ¢ cha phia ke orere re Babilon?
14, 15. Mavo yen aroemre re Aizaya rugba wan?



Aizaya ro dia ovo
usun re ihwo ri si
Baibol na, mraro £
ne e che phi .‘
Babilon kparobo

yen ayen sa vwo wan igbehe orere na vre? Kirobo ra
mraro royen, eche re orere re Babilon rhie phiyo, ro
nerhe isodje na sa ro orere na ababo re ofovwin.

16 Aizaya mraro ne ukuoto royen, ohwo vuovo rha

16. (a) Die yen Aizaya tare ne o cha phia ke Babilon vwe ukuoto
royen? (b) Mavo yen avwanre ru rien ne aroemre re Aizaya rugba?

cha dia Babilon bede-e. O de si: “A gbe sa vwo reuku
bede-e eye e gbi yeren vwe uvwie na bede-e.” (Aizaya
13:20) Aroemre nana rugba? Asan re Babilon hepha jo-
vwo, ro vwe imaili 50 vwo sheri ne Baghdad vwe Iraq,
iwurhie ovo yen hero, o rhe vwo ohwo vuovo ro dia
etiyin asaokiephana-a. Jihova vwe “uhwerhe re ughwu
vwo hwerhe.”—Aizaya 14:22, 23.*

17 Ro vwo diane aroemre re Baibol buebun rugba
re na, onana mudiaphiyo ne, avwanre sa vweroso obo
re Baibol na ta kpahen obaro na. Avwanre se vwo
imuero ne, Jihova che ru ive royen ro vwo ru akpo na
phiyo iparadaisi gba. (Se Ukeri 23:19.) Vwore uyota,

* Vwo kpahen aroemre re Baibol efa, ni aruebe 27-29 re ibrosho
na A Book for All People re Iseri re Jihova teyenphia.

17. Diesoro avwanre sa vwo vweroso ive re Qghene ejobi?

Oghworo re Babilon

avwanre vwo “iphierophiyo re arho re bede na, re
Oghene re uyota na ve phiyo rhabae rhe.”—Taitgs 1:2.*

BAIBOL NA SE WENE AKPEYEREN WEN

18 Avwanre yonori ne o vwo obe ofa re se vwo dje
Baibol na-a. Eta rehe evunre Baibol na vwoso ohwo-
hwo-o. Obo ro ta kpahen egbaerianrien ve ikue-
gbe, pha gbagba. O vwe uchebro re aghwanre vwo ke
avwanre, 0 je von ve aroemre buebun ri rugba re. O ji
vwo eronvwon efa rehe Baibol na. Qyinkon Pol siri ne,
“Ota re Oghene na okpokpo gbrogbro sasasa.” Die yen
ota yena mudiaphiyo?—Se Hibru 4:12.

12 Baibol na se wene akpeyeren wen. QO sa vwe uke-
cha ke we vwo rien oka re ohwo wo ghene hepha. O sa
chon we uko vwo rien iroro ve odavwe wen. Kere udje,
avwanre se roro ne avwanre vwo eguono re Oghene.
Ekevuovo avwanre ghini se djephia ne avwanre vwo
eguono re Oghene, o da diane avwanre ru obo re Bai-
bol na tare.

20 Baibol na ghini obe ro ne obo re Oghene rhe.
Oghene guonore ne wo se Baibol na, yono, ji vwo
eguono royen. Dje odavwaro wen kpahen oke nana,
wo ji rthe yono okieje. Otigyena, ku wo che vwo eruo
re ohore Qghene vwo ke ihworakpo. Vwe uyovwinro-
ta ro vwo kpahen onana, avwanre che yono kpahen
ohore yena.

* Oghworo re Babilon oyen gvo usun re aroemre re Baibol ri ru-
gba. Wo sa mre aroemre ri shekpahen Jesu Kristi vwevunre Eta re
Odjefioto 5.

18. Mavo yen Pol djise re “ota re Oghene”?

19, 20. (a) Mavo yen Baibol na sa chon we uko vwo rien oka re
ohwo ru wo hepha? (b) Mavo wo se vwo djephia ne wo vwo oda-
vwaro kpahen oke re Baibol na?



ODJEKOKO

OBO RE OGHENE YEN

BAIBOL NA NU RHE

“QObe ofuanfon na ejobi re Qghene mu ihwo vwo si

na.”—2 Timoti 3:16, NW

Idjerhe vo yen Baibol na vwo fene ebe efa?

A fan Baibol na kpo ejaje ri
te omare 2,800, oduima
buebun re Baibol nayen a je
teyenphia re.

A cha sa mre evue rehe evun
royen vwe asan ofa-a.

1 Tesalonaika 2:13

Oghene yen vwo Baibol na.
2 Pita 1:21

Oghene vwe ukecha ke ihwo
vwo si iroro royen phiyoto.

BAIBOL NA OBE RE AROEMRE

“QOghene re uyota.”—Taitos 1:2

Diesoro wo sa vwo vweroso Baibol na?

Aizaya 44:27—-45:2

Ikpe ujorin buebun tavwen
a ke ghworo Babilon, Baibol
na mraro re obo ra cha
ghworo wan.

2 Timoti 3:1-5

Aroemre re Baibol re ruegba
asaokiephana.

Ukeri 23:19

Avwanre sa vweroso obore
Baibol na ta kpahen obaro na.

E SI BAIBOL NA RERE O VWE
UKECHA KE WE

“Mevwe Orovwohwo Oghene wen, ro yono uwe vwo
mre erere.” —Aizaya 48:17

Die yen wo yono kpahen Baibol na re?

Job 26:7; Aizaya 40:22 Matiu 5-7

Obore Baibol na ta kpahen Jesu ke avwanre ichebro
uyono re egbaerianrien ri shekpahen obo re se vwo
pha gbagba. vwo omavwerhovwen, obore
Ukeri 20:2-12 avwanre ve ihwo efa se vwo
Ihwo re uyota yen si yerinkugbe, obo ra nerhovwo
Baibol na. wan, kugbe ubiero ro fori ne e

vwo ne igho.

BAIBOL NA SE WENE
AKPEYEREN WEN

“Ota re Oghene na okpokpo gbrogbro sasasa.”
—Hibru 4:12

Die yen Ota re Oghene se ru ke we?

= O sa vwe ukecha ke we = O sa vwe ukecha ke we
VWO VWO eruo re ohore vwo rien obore Oghene
re Oghene. guono mie we.

= O sa vwe ukecha ke we vwo
rien oka re ohwo wo hepha.

Oghene guonore ne wo se, yono, ji vwo eguono re Baibol na.

DIE YEN OHORE OGHENE VWO
KE IHWORAKPO?

OHORE Oghene vwo ke ihworakpo vwerhen oma
mamo. Jihova ma oshare ve aye resosuo, Adam ve Ivi,
rere ayen vwo dia ogba ro pha yoyovwin. Qghene guo-
nore ne ayen vwie emo, ru akponeje phiyo iparadaisi, ji
vwerote eranvwe na.—Jenesis 1:28; 2:8, 9, 15; ni Eta re
Odjefioto 6.

2 Wo rorori ne avwanre ghini se yerin vwe iparadai-
si? Jihova da ta: “Me ta nure, mi ji se ruo gba.” (Aiza-
ya 46:9-11; 55:11) Vwore uyota, Oghene che ru obo ro
veri, o vwo emu vuovo 1o cha dobo royen ji-i. Jiho-
va tare ne, o vwo oboresoro 90 vwo ma otorakpo na,
“o vwe ozighi ma-a,” koyen o maro kufia-a. (Aizaya
45:18) O guonore ne ihwo dia otgrakpo na eje. Oka re
ihwo vo yen Oghene guonore ne e dia otorakpo na,
mavo yen ayen cha dia kri te? Baibol na da ta: “Qvwata
[yere ohwo ro nyeme] cha re ughwe re oto na, ko dia
enu royen bede.”—Une Re Ejiro 37:29; Evwophia 21:
3, 4.

3 Thwo muoga, ji ghwe nonena. Vwe asan buebun,
ihwo honra, ji hwe ohwohwo. O muero ne onana dia
ohore re Oghene-e. Die yen phiare? Baibol na ovo yen
sa vue avwanre.

1. Die yen ohore Oghene vwo ke ihworakpo?

2. (a) Mavo yen avwanre ru rien ne Oghene che ru ohore royen
gba? (b) Die yen Baibol na ta kpahen akpeyeren re bede?

3. O vwo diane ihworakpo muoga, ji ghwe na, ono vo yen wo sa no?

OVWEGHREN RE OGHENE

4 Baibol na vue avwanre ne, Qghene vwo
ovweghwren ovo, ode royen, “Idebono kugbe Uko.”
Eshu ta ota ke Ivi vwe ogba re Iden womare orodeko.
(Evwophia 12:9; Jenesis 3:1) Eshu ruro rere 0 vwo hoho
ne orodeko na yen ta ota.—Ni Eta re Odjefioto 7.

5 Oghene yen ma Idebono r¢ dia Eshu na? Ejo! Ama-
kashe ovo rohe odjuvwu oke re Oghene vwo ma akpo
na vwo ke Adam ve Ivi, gyen hirhe oma phiyo Idebo-
no. (Job 38:4, 7) Mavo o sa vwo dia otioyen? Mavo
yen ohwo re uyota sa vwo dia oji? E vwiere kere oji-i.
Ekevuovo, o de vwo urhurusivwe kpahen obo re dia
orgye-en, o de ji roro kpahon okeneje, urhurusivwe
obrabra royen na ko cha ganphiyo. Uphen de rhiephiyo
ke, ko che cho oronvwon na. Otioyena, ko cha rhe dia
oji.—Se Jems 1:13-15; ni Eta re Odjefioto 8.

6 Ona yen obo re phia ke amakashe yena. Oke re Ji-
hova vwo ma Adam ve Ivi nu, ko vue ayen ne, ayen
vwie emo rere ayen “von akpo na.” (Jenesis 1:27, 28)
O sa diane amakashe yena rorori ne, ‘ofori ihworakpo
vwo ga, ukpere Jihova!’ Kidie ne o roro kpahon okene-
je, ko rhi vwo urhurusivwe kpahen obo re dia o re Jiho-
va. Amakashe yena guonore ne ihworakpo ga oyen. O
da phien Ivi womare efian ro gun vwo ke. (Se Jenesis 3:
1-5.) Otioyena, ¢ da rhe dia Eshu, Idebono na, 1o dia
ovweghren re Oghene.

7 Adam ve Ivi nyeme re Oghene-e, ayen da re omamo

4, 5. (a) Onoyen ta ota ke Ivi womare orodeko vwe ogba re Iden?
(b) Mavo yen ohwo re uyota sa vwo dia oji?

6. Mavo yen amakashe ovo rhe vwo dia ovweghren re Oghene?

7. (a) Diesoro Adam ve lvi vwo ghwu? (b) Diesoro avwanre vwo
ghwa, ji ghwe?

na. (Jenesis 2:17; 3:6) Ayen ru umwemwu VWOQSO
Jihova, oke vwo yan obaro, ayen de ghwu kirobo re
Jihova vue ayen jovwo. (Jenesis 3:17-19) Emo rayen je
irumwemwu, koyensorg ayen vwo ghwe. (Se Rom §:
12.) Rere e se vwo vwo eruo re oboresoro emo re Adam
ve Ivi je vwo dia irumwemwu, gbe roro kpahen udje re
umuko re vwo rue ibredi. Umuko na da mieghen, die
yen cha phia ke ibredi eje ra vwe umuko yena ru? Ayen
ji che vwo oka re emieghen yena. Qke re Adam vwo je
eme re Oghene enyo, o da rhe dia orumwemwu. Kidie
avwanre eje emo re Adam, avwanre je irumwemwu,
yere avwanre vwo oka re “emieghen” kirobo re Adam
vwori. Kidie ne avwanre irumwemwu na, avwanre ke
ghwa, ji ghwe.—Rom 3:23; ni Eta re Odjefioto 9.

8 Idebono yen ton evwosua re usuon re Jihova phiyo,
oke ro vwo phien Adam ve Ivi vwo ru umwemwu. O
guonore ne ayen vwo imuero ne Jihova orharhe osun
ro phien ayen, ohwo rg guono erhuvwu raye-en. Eshu
ko dje ne ihworakpo sa dia ababo re usuon re Oghene,
koyen Adam ve Ivi se brorhien re obo re brare ve obo ri
yovwirin komobg rayen. Die yen Jihova che ru? Ihwo
evo rorori ne, mane Oghene ghworo otu ri gbevwosuo
na ugege yena. Qyena sa kpahenphiyo evwosuo re Ide-
bono? Ejo.

9 Qtigyena, Jihova rha ghworo irumwemwu na uge-
ge yena-a. Ukpere otioyen, o da vwe uphen ke ihwo-
rakpo ne ayen sun omobo rayen. Onana che djephia
ne Eshu ovworefian, ne Jihova yen rien obo ri me yo-
vwin vwo ke ihworakpo. E che yono evue efa kpahon

8, 9. (a) Dieyen ldebono guonore ne Adam ve Ivi vwo imuero kpa-
hen? (b) Diesoro Jihova rha ghworo ihwo ri gbevwosuo na ugege
yena-a?

vwe Uyovwinrota 11 re obe nana. Ekevuovo, mavo wo ni
orhien re Adam ve Ivi bruru na? Orhien ayen bruru re
ayen vwo kerho re Eshu ukpere Oghene na, gbare? Jiho-
va yen ke Adam ve Ivi kemu kemu re ayen vwori. O ke
ayen arho ogbagba, ogba oyoyovwin re ayen dia, kugbe

O rha dia Eshu yen suen akpo na-a,
0 sa vue Jesu ne o cha vwe usuon
re akpo na vwo ke?

owian ro ke ayen omavwerhovwen. Je Eshu ru erhuvwu
vuovo ke aye-en. O da dia owe, die wo che ru?

10 Nonena, avwanre ohwo vuovo ji vwo oka re
orhien otioyen re avwanre che bru, re mu arho re
avwanre kpahen. Avwanre sa je oje ra vwo kerho re
Jihova kere Osun re avwanre, rere avwanre dje Eshu
phiyo ovworefian. Yere avwanre sa je Eshu kere osun
re avwanre. (Une Re Ejiro 73:28; se Ise 27:11.) Ihwo re
kerho re Jihova nonena bunru-un. Vwore uyota, o dia
Oghene yen sun akpo na-a. O rha dia Oghene yen suo-
on, ke ono yen suon?

ONO YEN SUEN AKPO NA?

M Jesu rien ohwo ro suen akpo na. Vwe ede ovo,
Eshu da “vwe uvie re akpo na ejobi vwo ne, kugbe urin-
rin royen ejobi.” Eshu da ta ke Jesu ne, “Enana ejobi ke
dia e wen, o da diane wo digue ke vwe re wo da ga vwe.”
(Matiu 4:8, 9; Luk 4:5, 6) Gba no oma wen, ‘o rha dia
Eshu yen vwo usuon re akpo na-a, 0 sa vue Jesu ne o
cha vwe ayen ke?’ Ejo. Eshu yen vwo usuon na eje.

12 Qkiovo wo roro: ‘Mavo o vwo diane Eshu yen suen
akpo na? O dia Jihova Oghene ro me vwo egba na,
yen ma akpo ma odjuvwu?’ (Evwophia 4:11) E, Oyen
ma ayen, ekevuovo, Jesu djere phephen ne Eshu yen
“osun re akpo nana.” (Jon 12:31; 14:30; 16:11) Qyinkon
Pol se Eshu ne o yehe “[“oghene,” NW] re akpo nana.”
(2 Korent 4:3, 4) Oyinkon Jon de ji si ne, “akpo na ejo-
bi he obo re ogangan re ohwo umwemwu na.”—1 Jon
5:19.

10. Orhien oghanghanre vo yen avwanre ohwo vuovo che bru?
11, 12. (a) Die yen avwanre yono ne odavwini re Eshu davwen Jesu
ni? (b) Ekpo re Baibol vo yen djerephia ne Eshu yen suen akpo na?

MAVO YEN A CHA GHWORO AKPO RE
IDEBONO NA WAN?

13 Akpo na miovwen phiyo kede kede. A mre ifo-
vwin, umiovwo, ophienvwe kugbe ozighi vwe asan
eje. O vwo obore ihworakpo davwen te-e, ayen che se
si ebenben re akpo na no-o. Ekevuovo, Oghene cha
ghworo akpo re Eshu na vwe ofovwin re Amagidon, ko
cha vwe akpo kpokpo re gvwata vwo wene.—Evwophia
16:14-16; ni Eta re Odjefioto 10.

14 Jihova vwe Jesu Kristi vwo mu Ovie re Uvie Royen
rohe odjuvwu. Ikpe buebun re wanre, Baibol na tare
ne Jesu che sun kere “Omo re ovie re Ufuoma,” usuon
royen che vwoba-a. (Aizaya 9:6, 7) Jesu vue idibo royen
ne ayen nerhovwo kpahen usuon nana: “Jen Uvie wen
rhe, ru eguono wen vwe akpo na kirobo re rue vwe obo
odjuvwu.” (Matiu 6:10) Vwe Uyovwinrota 8 re obe na-
na, avwanre che yono kpahen obore Uvie re Oghene
cha reyo edia re usuon akpo na. (Se Daniel 2:44.) Uvie
na ko che ru akpo na phiyo iparadaisi.—Ni Eta re Odje-
fioto 11.

AKPO KPOKPO SIKERE RE!

15 Baibol na veri ne, “avwanre herhe idjuvwu
ekpokpo kugbe akpo re ovwata cha dia.” (2 Pita 3:13;
Aizaya 65:17) Qkiovo, siere Baibol na da ta ota kpahen
“akpo na,” o mudiaphiyg ihworakpo ri yeren vwe akpo
na. (Jenesis 11:1) Otioyena, “akpo kpokpo” re ovwa-
ta na mudiaphiyo ihwo re kerho re Oghene, re je mre
ebruphiyo royen.

13. Diesoro a vwo guono akpo kpokpo?

14. Ono yen Oghene vwo mu Ovie re Uvie Royen? Die yen Baibol
na ta kpahen Jesu?

15. Die yen “akpo kpokpo” na?

16 Jesu veri ne, a cha vwe “arho ri bede” ke ihwo ri
che yerin vwe akpo kpokpo na. (Mak 10:30) Die yen
avwanre che ru rere oke nana se vwo te avwanre obo?
Biko se Jon 3:16 ve 17:3, wo mre ekpahonphiyo na. E je
a fueren obore Baibol na dje obore akpeyeren cha dia
vwevunre Iparadaisi vwe otorakpo na.

17 Umwemwu, ofovwin ve ozighi rha cha dia-a.
Irumwemwu gbe cha dia otorakpo na ofa-a. (Une Re Eji-
ro 37:10, 11) Oghene cha “nerhe ofovwi fue re te oba re
akpo na.” (Une Re Ejiro 46:9; Aizaya 2:4) Akpo na ko
cha von ve ihwo ri vwo eguono re Oghene ri ji nyupho
royen. Ufuoma ko cha dia bede bede.—Une Re Ejiro 72:7.

18 Idibo re Jihova cha dia vwore ofuvwegbe. Vwe
oke awanre, ihwo re Izrel da kerho re Oghene, ke ayen
dia vwore ofuvwegbe kidie Qghene vwerote ayen. (Livi-
tikos 25:18, 19) Vwe Iparadaisi, osho re ohwo yere emu
vuovo che mu avwanre-e. Avwanre ki che yeren akpo re
ofuvwegbe okieje!—Se Aizaya 32:18; Maika 4:4.

12 Emu cha von asan eje. “E jen oka buebun dia oto
na; vwe enu re igbenu na etiyin i de kpogho.” (Une
Re Ejiro 72:16) Jihova “Oghene re avwanre, o bruphiyo
ke avwanre nure,” otigyena “akpo na che yovwin emu
buebun.”—Une Re Ejiro 67:6.

20 Akpo na ejobi cha dia iparadaisi. Thwo che vwo

16. Oke oghanghanre vo yen Oghene cha vwo ke ihwo ri che yerin
vwe akpo kpokpo royen na, die yen e che ru rere oke nana ki se te
avwanre obo?

17, 18. Mavo avwanre ru rien ne ufuoma ve ofuvwegbe cha dia
akponeje?

19. Diesoro o vwo mu avwanre ero ne emu cha von asan eje vwe
akpo kpokpo na?

20. Mavo avwanre ru rien ne otorakpo na eje che hirhie phiyo ipa-
radaisi?

iwevwin ve ogba iyoyovwin. (Se Aizaya 65:21-24;
Evwophia 11:18.) Akpo na ejobi cha dia yoyovwin kere
obore ogba re Iden pha jovwo. Jihova cha ke avwanre
obore avwanre guonore eje. Baibol na da ta kpahon ne,
“Wowe ri rhie obo wen, wowe re vwe obo re kohwo
kohwo okpokpo guonore ke.”—Une Re Ejiro 145:16.

21 Thworakpo ve eranvwe che yerin kugbe. Eran-
vwe gbe cha wan ihworakpo oma-a. Omotete dede cha
djosho re eranvwe re djoma-a.—Se Aizaya 11:6-9; 65:25.

22 Ega che no. Oke re Jesu vwo he akpo, o sivwin
ihwo buebun. (Matiu 9:35; Mak 1:40-42; Jon 5:5-9)
Ekevuovo, kere Ovie re Uvie re Oghene, Jesu che sivwin
ihworakpo eje. O gbi vwo ohwo ovuovo 10 tane, “Me
muoga-a.”—Aizaya 33:24; 35:5, 6.

23 Thwo ri ghwuru che vrenushi. Oghene veri ne
iduduru re ihwo ri ghwuru na che vrenushi rhe. “Evre-
nushi hero ke ihwo, te ihwo 0soso te i ri je gsoso edia.”
—Se Jon 5:28, 29; Iruo Re lyinkon Na 24:15.

24 Avwanre eje vwo oje re avwanre cha je. O sa dia
oje re vwo yono kpahen Jihova, je ga yere ru obo ri je
avwanre. Avwanre da je oje ra vwo ga Jihova, ebruphiyo
gbidiki che te avwanre obo vwe oke ro cha obaro na.
Oshare gvo vwo vue Jesu ne o karophiyo oyen o de
ghwu, Jesu da vue ne, “Me ve owe dia vwe Iparadaisi.”
(Luk 23:43) E je avwanre yono kpahen Jesu kpobaro-
phiyo, rere a mre obo o che ru orugba re ive Oghene
wan.

21. Mavo avwanre ru rien ne ihworakpo ve eranvwe che yerin ku-
gbe?

22. Die yen Jesu che ru ke ihwo re muoga?

23. Die yen Oghene che ru ke ihwo ri ghwuru?

24. Mavo wo rorori ne akpeyeren cha dia vwevunre |paradaisi?






ODJEKOKO

O VWO OBORESORO
OGHENE VWO MA AVWANRE

“Qvwata cha re ughwe re oto na, ko dia enu roye
bede.” —Une Re Ejiro 37:29

Die yen ohore re Oghene vwo ke ihworakpo?

Jenesis 1:28 Aizaya 46:9-11; 55:11
Oghene guonore ne erua Oghene che ru ohore royen
rhuere akpo na phiyo gba, oronvwon vuovo ro cha
iparadaisi rere ayen vwerote dobo royen ji hero-o.
eranvwe na.

OBORESORQ AKPEYEREN
VWO DIA BENBEN

“Akpo na ejobi he obo re ogangan re ohwo
umwemwu na.”—1 jon 5:19

Ono yen suen akpo na?

Jon 12:31 Rom 3:23; 5:12

Jesu se Eshu ne osun re Avwanre ghwe kidie avwanre
akpo na. riuku re umwemwu

Jems 1:13-15 mie Adam.

Eshu vwo urhurusivwe 2 Korent 4:3, 4

kpahen obo re dia oroye-en. Eshu phien ihwo.

Jenesis 2:17; 3:1-6

Eshu phien lvi, Adam ve lvi
nyupho re Oghene-e, ukuoto
royen Adam ve lvi de ghwu.



UVIE OGHENE CHE PHI OBA

PHIYO EBENBEN NA

“Jen Uvie wen rhe, ru eguono wen vwe akpo na.”

—Matiu 6:10

39

Die yen Jihova che ru?

Daniel 2:44

Uvie Oghene cha reyo edia
re usuon akpo na.
Evwophia 16:14-16
Oghene cha ghworo akpo
umwemwu nana vwe
Amagidon.

Aizaya 9:6, 7

Jihova vwe Jesu Kristi vwo
mu Ovie re Uvie Royen
rohe odjuvwu. Jesu

che sun akpo na.

UVIE RE OGHENE CHE RU

AKPO NA PHIYO IPARADAISI

“Wowe ri rhie obo wen, wowe re vwe obo ri kohwo
kohwo okpokpo guonore ke.”—Une Re Ejiro 145:16

Die yen Uvie re Oghene che ru ke avwanre?

Une Re Ejiro 46:9
Umwemwu, ofovwin ve
ozighi rha cha dia-a.
Aizaya 32:18; 65:21-24
Vwe akpo kpokpo na, ihwo
ejobi che vwo iwevwin ve
ogba iyoyovwin, ji yeren
vwore ufuoma.

Une Re Ejiro 72:16

Emu cha von asan eje.
Aizaya 11:6-9

Ihworakpo ve eranvwe
che yerinkugbe.

Aizaya 33:24;

Iruo Re lyinkon Na 24:15
Ega che no, ihwo ri
ghwuru che vrenushi.



UYOVWINROTA 4

ONO YEN
JESU KRISTI?

IHWO buebun titiri vwe akpo na. Qkiovo wo rien
ode re ohwo ovo ro titiri. Wo da tobo rien ode
royen dede, o dia gyen wo vwo nabo vughe-e. O dia
oyen o ji vwo mudiaphiyo ne wo rien oka re ohwo
ro ghene hepha-a.

2 Qkiovo, wo nyo kpahen Jesu Kristi re, dede ne
o yerin vwe omare ikpe 2,000 re wanre. Ekevuo-
vo, ihwo buebun rien oka re ohwo re Jesu ghini
hepha-a. [hwo evo tare ne Jesu ohwo esiri, evo ne
omraro yen o rue, efa ne Jesu yen Qghene. Die wo
rorori?—Ni Eta re Odjefioto 12.

3 Ofori ne wo rien uyota na kpahen Jesu. Die-
soro? Baibol na tare ne, “Onana he arho ro vwo
oba-a na, rere ayen vwo rien owe ovo re Oghene re
uyota na, kugbe Jesu Kristi ru wo ji rhe na.” (Jon
17:3) Wo sa dia otorakpo na bede siere wo da rien
uyota na kpahen Jihova ve Jesu. (Jon 14:6) Vwoba,
wo da nabo rien Jesu, oyena cha chon we uko
mamo, kidie Jesu phi omamo udje phiyoto kpahen
obo re yeren akpo wan, kugbe obore avwanre ve
ihwo efa yerin wan. (Jon 13:34, 35) Vwe Uyovwin-
rota 1, avwanre yono uyota ro shekpahen Oghene.

1, 2. (a) Wo da ghwa rien ode re ohwo ro titiri, ko mudiaphiyo ne
wo nabo vughe? Dje kpahon. (b) Imuero vo yen ihwo vwo kpahen
Jesu?

3. Diesoro o vwo fo ne wo rien Jihova Oghene kugbe Jesu Kristi?

Asagkiephana, avwanre cha fueren obore Baibol na
yono kpahen Jesu.

AVWANRE MRE MESAYA NA RE!

4 Ikpe buebun tavwen e ki vwie Jesu, Jihova veri
vwe Baibol na ne, o che ji Mesaya yere Kristi na
rhe. “Mesaya,” oyen ubiota re Hibru, “Kristi” ke rha
ubiota re Grik. Edova nana mudiaphiyo ne Oghene
cha je Mesaya na reyo, o mi vwo mu edia re oghere-
san. Mesaya na cha nerhe ive re Oghene eje rugba.
Jesu sa vwe ukecha ke we asagkiephana. Ekevuovo,
tavwen e ki vwie Jesu, ihwo buebun vwe ewen roro:
‘Ono yen cha dia Mesaya na?’

5 Idibo re Jesu vwo imuero ne Jesu yen Mesaya
na. (Jon 1:41) Kere udje, Saimon Pita vue Jesu ne,
“We he Kristi na.” (Matiu 16:16) Mavo yen o se vwo
mu avwanre ero ne Jesu yen Mesaya na?

6 Qke grongron tavwen e ki vwie Jesu, emraro re
Oghene si evue buebun phiyoto re sa nerhe ihwo
vughe Mesaya na. Vwe idjerhe vo? Reyo phiyo ne e
ji we kpo asan ra da ro imoto, ne wo ra reyo ohwo
ovo rhe re wo je mre devo-o. Siere a da nabo djise
re ohwo na fioto ke we, ko nerhe wo fobo mre
ohwo na. Qtioyen Jihova je vwe emraro royen vwo
si evue phiyoto kpahen obore Mesaya na che ru,
kugbe obo re cha phia ke. Orugba re aroemre yena
eje yen nerhe ihwo esiri sa rien ne Jesu yen Mesa-
ya na.

4. Die yen eta na, “Mesaya” ve “Kristi” mudiaphiyo?

5. Idibo re Jesu vwo imuero ne Jesu yen Mesaya na?

6. Mavo yen Jihova vwo vwe ukecha ke ihwo esiri rere ayen se vwo
vughe Mesaya na?



7E je a ta ota kpahen ive usun re aroemre na.
Oresosuo, ikpe 700 e ki vwie Jesu, Maika mra-
ro ne e che vwie Mesaya na vwe orere otete rohe
Betlehem. (Maika 5:2) Etiyin e de ghini vwie Jesu!
(Matiu 2:1, 3-9) Orive, Daniel mraro ne Mesaya na
cha vwomaphia vwe ukpe re 29 C.E. (Daniel 9:25)
Enana evo usun re aroemre ri djerephia ne Jesu yen
Mesaya na.—Ni Eta re Odjefioto 13.

8 Jihova djerephia phephen ne Jesu yen Mesaya
na. Oghene ve ke Jon ro bru ihwo phiyame ne o
che dje oka ovo ke, ro cha nerhe o vughe Mesa-
ya na. Jon mre oka nana, oke re Jesu vwo bro
ra ne o bru oyen phiyame vwe Urhie re Jodan,
vwe ukpe re 29 C.E. Baibol na vue avwanre ne
ona yen obo re phiare: “Ro ghwe vwo ne evunre
ame na rhe sievuovo na, o da mre odjuvwu ro
rhie phiyo, [“ewen Qghene,” NW] kere inekuku de
rhi she muo; Urhuru ¢ovo de ne odjuvwu na rhe,
Wowe he Omo Me ro jevwe re ivun royen vwerhe
ovwe na.” (Mak 1:10, 11) Jon vwo mre oka nana, ji
nyupho na nu, o da rien ne Jesu yen Mesaya na.
(Jon 1:32-34) Vwe ede yena re Jihova vwo ku ewen
ofuanfon royen ku Jesu nu, o da rhe dia Mesaya

7. Aroemre ive vo yen djerephia ne Jesu yen Mesaya na?
8, 9. Die phiare oke re vwo bru Jesu phiyame, ro djerephia ne oyehe
Mesaya na?

na. Qyehe ohwo re Oghene jere ne ¢ dia Osun ve
Ovie.—Aizaya 55:4.

2 Aroemre re Baibol, eta re Jihova, kugbe oka re
Oghene vwophia oke re vwo bru Jesu phiyame, dje-
rephia ne Jesu yen Mesaya na. Ekevuovo, tivo yen
Jesu nurhe? Oka re ohwo vo yen o hepha? E je a
mre obore Baibol na tare.

Oke ro vwo bromaphiyame,
Jesu da rhe dia Mesaya,
yere Kristi na

TIVO YEN JESU NURHE?

10 Baibol na yonori ne Jesu dia odjuvwu oke
grongron tavwen ¢ ke rhe otorakpo na. Maika tare
ne Mesaya na “hero ne awanre rhe.” (Maika 5:2)
Jesu komobo taro oke buebun ne odjuvwu yen
0 diare jovwo, o ke rhe otorakpo na. (Se Jon 3:
13; 6:38, 62; 17:4, 5.) Jihova ve Jesu vwo omamo
re oyerinkugbe vwe odjuvwu tavwen o ke rhe oto-
rakpo na.

1 Jesu pha ghanghanre ke Jihova. Diesoro? Ki-
die Oghene ma ro tavwen o ke ma eronvwon eje.
Koyensorg, e vwo se Jesu “omo okpako re ema-
ma na ejobi.”* (Kolose 1:15) Jesu je pha ghangha-
nre ke Jihova kidie oyen ovo yen Jihova mare ko-
mobo. Koyensoro e vwo se Jesu “Omo ovuovo
royen na.” (Jon 3:16) Jesu ovo oyen Jihova reyo
vwo ma eronvwon ri cheko eje. (Kolose 1:16) Jesu
ovo yen e seri ne “Ota na,” kidie Jihova reyo Jesu
vwo vwe evue ke emakashe ve ihworakpo.—Jon
1:14.

12 Thwo evo vwo imuero ne Jesu yen Oghene.
Ekevuovo, Baibol na yono otioye-en. O yonori
ne Oghene yen ma Jesu, otioyena Jesu vwo oton-
phiyo. Je, Jihova ro ma eronvwon eje vwo oton-
phiyo-0. (Une Re Ejiro 90:2) Kere Omo re Oghene,

* E se Jihova, Ose, kidie oyehe Omemama. (Aizaya 64:8) E se Jesu
ne Omo re Oghene kidie Jihova yen maro. E ji se emekashe ve
Adam ne ayen emo re Oghene.—Job 1:6; Luk 3:38.

10. Die yen Baibol na yono kpahen akpeyeren re Jesu tavwen o ke
rhe otorakpo na?

11. Diesoro Jesu vwo ghanre ke Jihova?

12. Mavo avwanre ru rien ne Jesu dia Oghene-e?

Jesu tare ne oyen ve Oghene dia edje-e. Baibol na
djere phephen ne Ose na rho no Omo na. (Se Jon
14:28; 1 Korent 11:3.) Jihova ¢ovo yen “Oghene ro
vwo Egba.” (Jenesis 17:1) Qyen ma rho, ro ji me
vwo egba vwe akpo ve odjuvwu.—Ni Eta re Odje-
fioto 14.

13 Jihova ve Omo royen, Jesu, wian kugbe ikpe
buebun tavwen ayen ke ma odjuvwu ve otorakpo
na. Ayen vwo eguono re ohwohwo mamo! (Jon 3:
35; 14:31) Jesu vwerokere iruemu re Ose royen
mamo te asan re Baibol na da tane “oyen he uhoho
re Qghene re je mre na.”—Kolose 1:15.

14 Jesu ghini ne odjuvwu rhe, e de vwie vwe oto-
rakpo na. Mavo yen onana sa vwophia? Vwe idje-
rhe re igbunu, Jihova phi arho re Omo royen phiyo
evun re omotobe re se Meri. Qtigyena, Jesu rhe vwo
ose aruakpo-o. Omo re Meri vwiere na pha gbagba,
o de se Jesu.—Luk 1:30-35.

OKA RE OHWO VO YEN JESU HEPHA?

15 Wo de se ebe re Matiu, Mak, Luk, ve Jon, wo
che yono eronvwon buebun kpahen Jesu, akpeye-
ren ve iruemu royen. E se ebe ene yena re Baibol
na, ebe ikuegbe re Jesu. Kidie Jesu hoho Ose royen,
obo ru wo se kpahon cha chon we uko vwo rien Ji-
hova phiyo. Koyensoro Jesu sa vwo ta: “O ro mre
vwe nu yo mre Qse na re.”—Jon 14:9.

13. Diesoro Baibol na vwo se Jesu, “uhoho re Oghene re je mre na”?
14. Mavo yen e se vwo vwie Omo oghanghanre re Jihova kere oh-
worakpo?

15. Mavo wo sa vwo nabo vughe Jihova?

16 Thwo buebun se Jesu “Oyono.” (Jon 1:38;
13:13) Ovo usun re eronvwon eghanghanre ro yo-
nori yen “iyenren esiri re Uvie na.” Die yen Uvie
na? Qyen usuon ro che sun akponeje ne odjuvwu
rhe, ro ji che ku ebruphiyo ku ihwo ri nyupho re
Oghene. (Matiu 4:23) Kemu kemu re Jesu yono-
ri, ne obo re Jihova rhe. Jesu da ta: “Uyono me
dia ome-¢, ekevuovo ¢ re o ro ji vwe rhe.” (Jon
7:16) Jesu rienre ne Jihova guonore ne ihworakpo
eje nyo iyenren esiri na ne Uvie Qghene che sun
akponeje.

17 Tivo yen Jesu de yono ihwo? Kasan kasan o da
mre ihwo. O yono ihwo vwe irere, oko, eki, iwe-
vwin re ega, kugbe iwevwin re ihwo. Jesu rhero
ne ihwo bru oyen rhe-e. Qke buebun Jesu yen bru
ihwo ra. (Mak 6:56; Luk 19:5, 6) Jesu nabo ghworo
oke ve egba vwo yono ihwo. Diesoro? Kidie ¢ rie-
nre ne oyen obo Qghene guonore ne o ru, okieje
yen o ji vwo nyupho re Ose royen. (Jon 8:28, 29)
Emu ofa ro nerhe Jesu ghwoghwo yen arodonvwe
ro vwo kpahen ihwo na. (Se Matiu 9:35, 36.) Jesu
mrevughe ne ilori re ega na yono uyota kpahen
Oghene ve Uvie roye-en. Qtioyena ko guono chon
ihwo buebun uko rere ayen vwo nyo iyenren esi-
ri na.

18 Jesu oyen ohwo ro vwo eguono re ihwo, o ji
vwo odavwe rayen. QO pha denden, ihwo se nene
ta ota. Imitete dede ji bro ra ve omavwerhovwen.

16. Die yen Jesu yonori? Tivo yen iyono royen nurhe?

17. Tivo yen Jesu de yono ihwo? Diesoro Jesu vwo wian gangan vwo
yono ihwo?

18. lruemu re Jesu vo yen me je we?

(Mak 10:13-16) Okieje yen Jesu vwo dje uruemu esi-
ri phia. O vwo utuoma kpahen umiovwo ve oshe-
nye. (Matiu 21:12, 13) Vwe oke royen, e ni eya saka-
mu, ayen fiemu vuovo-o. Ekevuovo, Jesu bru ogho
phiyo eya oma okieje. (Jon 4:9, 27) Jesu vwoma-
kpoto. Kere udje, ovwonvwon re ede ovo, o da
hworhe awo re iyinkon royen, owian re odibo rue.
—Jon 13:2-5, 12-17.

19 Jesu rien obore ihwo ghene guono, ¢ je guono
vwe ukecha ke ayen. A mre onana vughe oke ro
vwo vwe egba Oghene vwo sivwin ihwo. (Matiu
14:14) Kere udje, ohonvwoti ovo de bro rhe, o da
vue: “Wo da rhovwen wo se ru vwe fon.” Emiavwe
ve oja re oshare na te Jesu ewen. Aro royen da don
Jesu, o de vwo ewen ro vwo vwe ukecha Kke. Jesu da
rionbo vwo te, 0 da ta ke ne: “Me rhovwere! Gba
fon.” Oti na de ghwe ne oma re oshare na! (Mak 1:
40-42) Wo sa vwe ewen roro obore oshare na cha
ghogho te?

O FUEVUN GA OSE ROYEN OKIEJE

20 Jesu dje udje ro me yovwin re vwo nyupho
Oghene. Kere udje, otoro obo re phia ke yere obore
ivweghren royen ruru-u, gkieje yen o vwo fuevun
ga Ose royen. Qke re Idebono vwo davwon ni, Jesu
sheri-i. (Matiu 4:1-11) Thwo orua royen evo tobo
vwo imuero ne oyen he Mesaya na-a, ayen
tobo tane, o “gbe rien oma rgye-en,” dedena, Jesu

19. Udje vo yen djerephia ne Jesu ghene rien obore ihwo guonore,
0 je guono chon ayen uko?

20, 21. Idjerhe vo yen Jesu vwo dia omamo re udje re ohwo ro
nyeme Oghene?



Jesu ghwoghwota vwe kasan
kasan ro da mre ihwo

ji ruiruo re Oghene. (Mak 3:21) Oke ivwighren
royen vwo vwe oja rio, Jesu je fuevun ga QOghene,
O I'u emu Vuovo VWO wan ayen oma-a.—1 Pita 2:
21-23.

21 Jesu je fuevun ga Jihova rhi te oke re ughwu
royen. (Se Filipae 2:8.) Vwe ewen roro eronvwon
re Jesu chirakon royen vwe ede ughwu royen. E
mu ro, iseri efian tare ne ¢ ta ota re egua, iguedjo
re efian brorhien eku hwe, ivwozighi reyero jehwe,
isodje vwe oja rig, ayen de hwe mu urhe re oja.
Oke ro vwo ghwere, o de kperi: “O reri!” (Jon
19:30) Ede erha vwo wan nu, Jihova da rhovwon



nushi, je ke ugboma re ewen. (1 Pita 3:18) Edi-
djana evo vwo wan nu, Jesu de rhivwin kpo odju-
vwu, “o de tidia oborhen re Oghene,” ko herhe
oke re Oghene cha vwo reyo vwo mu Ovie.—Hibru
10:12, 13.

22 Kidie Jesu fuevun ke Ose royen, koyen-
soro uphen arho re bede vwe iparadaisi se vwo te
avwanre obo, kirobo re Jihova guonore. Vwe uyo-
vwinrota ro vwo kpahen onana, avwanre che yono
obore ughwu re Jesu sa vwo ke avwanre arho re
bede.

22. Uphen vo yen avwanre vwori kidie Jesu fuevun ke Ose royen?



ODJEKOKO

JESU YEN MESAYA NA

“We he Kristi na.”—Matiu 16:16

Mavo avwanre ru rien ne Jesu yen Mesaya na?

Matiu 3:16, 17; Maika 5:2;

Jon 1:32-34 Matiu 2:1, 3-9

Jihova djerephia ne Jesu Aroemre eje ri shekpahen

Omo royen. Mesaya na rugba vwe
oma re Jesu.

JESU AMAKASHE
TAVWEN O KE RHE
OTORAKPO NA

“Mi ne obo odjuvwu rhe.”—Jon 6:38

Die yen Jesu ruru vwe odjuvwu?

Kolose 1:15, 16 Luk 1:30-35
Jesu yen Jihova ka ma, o da Jihova ji Jesu rhe
reyo Jesu vwo ma eronvwon otorakpo na.

ri cheko eje. Jesu yono
eronvwon buebun mie
Ose royen vwe egbukpe
oduima buebun.

JESU VWO EGUONO
RE IHWO

“Ovwan je imitete na bru uvwe rhe.”—Mak 10:14

Iruemu re Jesu vo yen je we?

Mak 10:13-16

Jesu pha denden, oma
vwerhen ihwo siere ayen

da ta ota ke.

Jon 4:9, 27

Jesu bru ogho phiyo eya oma.

Jon 13:2-5,12-17

Jesu vwomakpoto.
Matiu 9:35, 36;

Mak 1:40-42

Jesu guono reyo ukecha
vwo ke ihwo efa.

OKENEJE YEN JESU VWO RU

OHORE RE OGHENE

“Mi ... ruiruo ru wo vwo ke vwe ru gba.”—Jon 17:4

Mavo yen udje re Jesu chon avwanre uko vwo dia

ihwo re fuevun?

Matiu 4:1-11

Jesu fuevun oke re Idebono
vwo davwon ni.

Mak 3:21

Jesu ru ohore re Oghene dede
ne inigvo royen reyero

vwo jehwe.

1 Pita 2:21-23

Jesu wan ivwighren

royen oma-a.

Filipae 2:8

Jesu fuevun ke Oghene tobo
re te edia re ughwu.

Hibru 10:12, 13;

1 Pita 3:18

Jihova rhovwon Jesu kpo
odjuvwu.



UYOVWINROTA 5

OTANHIRHE NA—OKE RO MA RHO
RO NE OBO RE OGHENE RHE

DIE yen oke ro me yovwin ra ke we re? Oke ghanra ta-
vwen 0 ke da ohwo ero-o. Oke na da nerhe oma vwe-
rhen owe, yere o da dia obo wo ghene guono den, ko sa
da we ero.

2 Usun re oke re Oghene vwo ke avwanre, 0 vwo ovo
re avwanre ma guono. Qyen oke ro ma rho re Oghene
vwo ke ihworakpo. Vwe uyovwinrota nana, avwanre
cha mrevughe ne Jihova ji Omo royen Jesu Kristi
rhe rere avwanre sa vwo dia bede. (Se Matiu 20:28.)
Fikiridie ne Jihova vwo eguono re avwanre mamo,
koyensoro ro vwo ji Jesu rhe otgrakpo na rhe tan
avwanre hirhe.

DIE YEN OTANHIRHE NA?

3 Qtanhirhe na, oyen idjerhe re Jihova vwo sivwin
avwanre ne umwemwu kugbe ughwu. (Efesos 1:7) Re
VWO VWO eruo re oboresoro avwanre vwo guono otan-
hirhe na, ofori ne avwanre rien obo re phiare vwe ogba
re Iden ikpe uriorin buebun re wanre. Qse ve oni re
avwantre resosuo Adam ve Ivi ru umwemwu. Qtioyena,
ke ayen ghwuru. Avwanre ji ghwe kidie avwanre riuku
re umwemwu ne obo re Adam ve Ivi rhe.—Ni Eta re
Odjefioto 9.

1, 2. (a) Die yen nerhe oke ghanra ke we? (b) Diesoro otanhirhe
na vwo dia oke ro ma rho ro ne obo re Oghene rhe?
3. Diesoro ihworakpo vwo ghwe?

4 Qke re Jihova vwo ma oshare resosuo Adam nu, O
da ke emu ovo ro pha ghanghanre. O ke Adam arho
ogbagba. O vwo iroro kugbe ugboma ro gbare. O cha
muoga-a, 0 cha ghwo-o, o ji che ghwu-u. Kidie ne Jiho-
va yen ma Adam, ko pha kere ose vwo ke. (Luk 3:38)
Jihova nene ta ota koke koke. Oghene djere phephen
obo ro guono mie, 0 da je vwe omamo iruo vwo ke ne
o ru.—Jenesis 1:28-30; 2:16, 17.

5 A ma Adam vwe “oma re Qghene.” (Jenesis 1:27) Ji-
hova ke re iruemu re hoho ergyen, evo usun rayen yen
eguono, aghwanre, orhien-abavo ve egba. O ke Adam
egbomophe. Adam dia ithobotu-u. Oghene ma ro vwe
idjerhe ro sa vwo je oje re obo re gbare ve obo re chore.
O da diane Adam nyupho re Oghene jovwo, mane o ra
dia vwe Iparadaisi bede.

¢ Okpemu yen va Adam obo oke ro vwo churhi re
Oghene, Oghene de brorhien re ughwu hwe. Adam de
ku oyerinkugbe royen ve o re Jihova kufia, otioyen ji te
arho ogbagba, kugbe ogba re Iparadaisi. (Jenesis 3:17-19)
Adam ve Ivi je oje re ayen vwo churhi re Qghene, otioye-
na ayen rhe vwo iphierophiyo-o. Fikire obore Adam ruru
na, “umwemwu . . . rhe akpo re ughwu da wan oma
re umwemwu rhe na, otioyen na ughwu da hrabo ro
ihwo ejobi fikiridie ihwo ejobi ru umwemwu.” (Rom 5:
12) Qke re Adam vwo ru umwemwu, 0 “she” oma royen
kugbe avwanre eje ke umwemwu ve ughwu. (Rom 7:14)
Iphierophiyo hero vwo ke avwanre? E, o hero.

4. Ono yen Adam, die yen o vwori?

5. Die yen omudiaphiyo re Baibol na vwo tane a ma Adam vwe
“oma re Qghene”?

6. Oke re Adam vwo churhi re Oghene, die yen va ro obo? Mavo
yen oyena djobote avwanre?

7 Die yen otanhirhe? Otanhirhe churobo si
eronvwon ive. Qresosuo, otanhirhe oyen osa ra hware
rere € vwo siobo ne ohwo yere de oronvwon rhivwin.
Orive, otanhirhe gyen osa re uchunu re oronvwon re
miovwirin.

8 O vwo ohworakpo vugvo ro sa hwosa re umiovwo
re Adam soro goke ro vwo ru umwemwu 1o so ughwu ke
avwanre-e. Ekevuovo, Jihova ru orhuerephiyoto ro vwo
si avwanre ne umwemwu kugbe ughwu. E je avwanre
yono kpahen obore otanhirhe na wian wan ve erere ro
se te avwanre obo.

OBORE JIHOVA VWE OTANHIRHE
NA PHIA WAN

2 O vwo ohwo vuovo ro cha sa hwosa re arho ogba-
gba re Adam ku kufia na-a. Diesorg? Kidie avwanre eje
gbare-e. (Une Re Ejiro 49:7, 8) Arho ogbagba yen otan-
hirhe ra guonore. Kgyensoro a vwo tane o vwe “ekpu-
yovwi re oma royen tan avwanre ejobi hirhe.” (1 Timo-
ti 2:6) Ofori ne otanhirhe na ve arho re Adam ku kufia
na dia abavo.

10 Idjerhe vo yen Jihova vwo vwe otanhirhe na phia?
Jihova ji Omo royen ro pha ghanghanre na rhe oto-
rakpo na. Qmo na, ro dia Jesu yen emama royen reso-
suo. (1 Jon 4:9, 10) Jesu vwo owenvwe ro Vvwo yanje
Ose royen ve edia royen vwe odjuvwu vwo rhe oto-
rakpo na. (Filipae 2:7) Jihova de ji Jesu ne odjuvwu rhe
otorakpo, ke rhi vwie kere ohwo ro gbare, o vwo umwe-
mwu-u.—Luk 1:35.

7, 8. Die yen otanhirhe?
9. Mavo a sa vwo hwosa re otanhirhe na?
10. Idjerhe vo yen Jihova vwo vwe otanhirhe na phia?

1 Qshare resosuo, Adam, ku arho ogbagba kufia oke
ro vwo churhi re Jihova. O vwo ohwo ofa ro se si ugh-
wu no vwo ke emo re Adam? E. (Se Rom 5:19.) Jesu ro
VWO umwemwu-u na, vwe arho ogbagba royen vwo tan
avwanre hirhe. (1 Korent 15:45) Arho ogbagba royen
koyen e che vwo si ughwu no vwo ke emo re Adam.
—1 Korent 15:21, 22.

12 Baibol na dje kpahen oja re Jesu re re tavwen o ki
ghwu. A fa ro, e hwere mu urhe, o de ji ghwu ughwu
oja. (Jon 19:1, 16-18, 30) Diesoro Jesu vwo rioja mamo
tavwen o ki ghwu? Kidie Eshu tare ne o vwo ohwo
vuovo ro sa fuevun ga Oghene vwe edia re odavwini-i.
Jesu djerephia ne ohwo ro gbare sa fuevun ga Oghene,
o toro obore oja na gan te-e. Vwe ero roro obore oma
cha vwerhen Jihova te fikire Jesu!—Ise 27:11; ni Eta re
Odjefioto 15.

13 Mavo yen a hwosa re otanhirhe na wan? Jesu vwe
oghanrovwe re arho royen kpahoto ke Ose royen. Vwe
Nisan 14 ukpe re 33, vwe ikalenda re ihwo re Ju, Jihova
da vwe uphen ke ivwighren re Jesu ne ayen hwe. (Hi-
bru 10:10) Ede erha vwo wan nu, Jihova da rhovwon ne
ughwu, o dia kere ohworakpo-9, ekevuovo kere ohwo
re ewen. Qyena vwo wan nu, Jesu de rhivwin bru Ose
royen ra vwe odjuvwu, o da vwe oghanrovwe re arho
ogbagba royen na kpahoto ke Jihova. (Hibru 9:24) Ra
vwo hwosa re otanhirhe na nure na, avwanre ki rhi vwo
uphen ra vwo vrabo re umwemwu kugbe ughwu.—Se
Rom 3:23, 24.

11. Mavo yen ohwo ovo sa vwo tan ihworakpo eje hirhe?
12. Diesoro Jesu vwo rioja mamo?
13. Mavo yen a hwosa re otanhirhe na wan?

OBORE WO SA VWO MRE ERERE VWO
NE OTANHIRHE NA RHE

14 Avwanre mre erere vwo ne oke ro ma rho ro ne obo
re Oghene rhe. E je avwanre yono obore avwanre sa vwo
mre erere asaokiephana kugbe oke ro cha vwe obaro.

15 A vwe imwemwu re avwanre vwo ghovwo avwan-
re. O ben re se vwo ru obo ri yovwirin okeneje. Avwanre
vwo echobog, avwanre ta cho, ji rue cho okiovo. (Kolose
1:13, 14) Mavo avwanre sa vwo mre evwoghovwo? E je
avwanre kurherie ne orucho re avwanre na, rere avwan-
re nerhovwo rhe Jihova ne o vwo ghovwo avwanre. Otio-
yena, avwanre ki se vwo imuero ne Jihova vwo ghovwo
avwanre nure.—1 Jon 1:8, 9.

16 Avwanre se vwo omamo re ewen obrorhien.
Ewen obrorhien avwanre de bru hwe avwanre, ko
nerhe avwanre vwo ewen re abe, 0 je nerhe avwanre
ni oma re avwanre ne avwanre vwo iphierophiyo-o, o
je sa nerhe avwanre roro ne avwanre fiemu-u. Ekevuo-
vo ukecha hero. Avwanre da nerhovwo ne Jihova vwo
ghovwo avwanre, ke avwanre se vwo imuero ne o cha
kerho, ji vwo ghovwo avwanre. (Hibru 9:13, 14) Jihova
guonore ne avwanre vue kpahen ebenben kugbe edia
re ovwiere avwanre. (Hibru 4:14-16) Otioyena, avwanre
ve Oghene ke sa dia vwore ufuoma.

17 Avwanre vwo iphierophiyo re avwanre vwo dia
bede. “Kidie osa re umwemwu he ughwu, ekevuovo
eserophe re Oghene na gye he arho ri bede vwe evun ri

14, 15. Die avwanre che ru rere a sa vwWQ vwe imwemwu avwanre
vwo ghovwo avwanre?

16. Die avwanre ru rere e se vwo vwo omamo re ewen obrorhien?
17. Ebruphiyo vo yen se te avwanre obo kidie ne Jesu ghwu ke
avwanre?

Jihova reyo Omo
VUOVO royen vwo tan
avwanre hirhe

Jesu Kristi Qrovwavwanre.” (Rom 6:23) Kidie ne Jesu
ghwu ke avwanre, avwanre sa dia bede ve omakpokpo.
(Evwophia 21:3, 4) Ekevuovo, die yen avwanre ru rere
ebruphiyo nana se vwo te avwanre obo?

WO CHE RHIABOREYQ OQTANHIRHE NA?

18 Roro kpahen obore oma vwerhen owe te oke ra vwo
ke we oke ovo ro pha yoyovwin. Qtanhirhe na yen oke ro
ma ghanre, otigyena, e je avwanre kpevwe Jihova fikire
oke yena. Jon 3:16 da ta: “Oghene guono akpo na o da
vwe Omo ovuovo royen na ke.” Vwore uyota Jihova vwo
eguono re avwanre mamo, koyensoro o vwo ji Jesu Omo
vuovo royen na rhe. Avwanre je rien ne Jesu vwo eguono
re avwanre, kidie o rhonvwere ne o che ghwu ke avwan-
re. (Jon 15:13) E je oke re otanhirhe na ke we imuero ne
Jihova ve Jesu vwo eguono wen.—Galesha 2:20.

19 Ru wo vwo yono kpahen eguono rode re Qghene
nure na, mavo wo sa vwo dia ugbeyan royen? O benre
re VwWo vwo eguono re ohwo re vugheri-i. Jon 17:3 tare
ne avwanre sa rien Jihova. Wo vwo rue onana, eguono
wen kpahon ko cha ganphiyo, ku wo ji che vwo owen-
vwe wWo vwo ru obo ri je, otioyena ku wo sa dia ugbeyan
royen. Gbe rhe yono kpahen Jihova womare Baibol na.
—1Jon 5:3.

20 Rhiaboreyo izobo re otanhirhe re Jesu na. Bai-
bol na tare ne “o ro se Omo na gbuyota vwo arho ri
bede.” (Jon 3:36) Die yen onana mudiaphiyg? O mu-
diaphiyo ne avwanre ru obore Jesu yono avwanre. (Jon
13:15) O dia ugbunu ovo yen a cha vwo tane avwan-
re se Jesu gbuyota-a. Re vwo rhiaboreyo otanhirhe na,

18. Mavo avwanre ru rien ne Jihova vwo eguono re avwanre?
19, 20. (a) Mavo wo sa vwo dia ugbeyan re Jihova? (b) Mavo wo
se vwo djephia ne wo rhiaboreyo izobo re otanhirhe re Jesu na?



Avwanre vwo yono
kpahen Jihova na,
avwanre ke cha
dia igbeyan

royen, eguono

re avwanre vwo
kpahon ko cha
ganphiyo

ofori ne avwanre ru oronvwon kpahen esegbuyota re
avwanre. Vwe Jems 2:26, avwanre de se: “Esegbuyota ro
vwo iruo-o ji ghwu rhe.”

21 Kpo Ekarophiyo re ughwu re Jesu. Ovwonvwon ta-
vwen Jesu ki ghwu, 0 vue avwanre ne avwanre ru ekaro-
phiyo re ughwu royen. Kukpe kukpe yen avwanre vwo
rue onana, e sere ne, Ekarophiyo re Ughwu re Jesu yere
“Emu re Ovwonvwon re Qrovwohwo.” (1 Korent 11:20;
Matiu 26:26-28) Jesu guonore ne avwanre karophiyo ne
0 vwe arho ogbagba royen vwo tan avwanre hirhe. O da
ta: “Ru onana vwo karoho ovwe.” (Se 1 Korent 11:24.)
Oke wo de kpo Ekarophiyo re Ughwu re Jesu, je wo dje
phia ne wo karophiyo otanhirhe na kugbe eguono rode
re Jihova ve Jesu dje ke avwanre.—Ni Eta re Odjefioto 16.

22 Qtanhirhe na yen oke ro ma rho ra vwo ke avwan-
re. (2 Korent 9:14, 15) Iduduru re ihwo ri ghwure cha
mre erere vwo ne oke nana rhe. Iyovwinreta 6 ve 7 che
dje obore gnana sa vwo dia otigyen.

21, 22. (a) Diesoro avwanre vwo kpo Ekarophiyo re Ughwu re Jesu
kukpe kukpe? (b) Die yen a cha ta ota kpahen vwe lyovwinreta 6
ve 77



ODJEKOKO

AVWANRE EJE GUONO

OTANHIRHE NA

“Omo re ohwo rhere . . . rere 0 vwe arho roye tan

ihwo buebu.”—Matiu 20:28

Diesoro avwanre vwo guono otanhirhe na?

Jenesis 3:17-19

Oke re Adam vwo churhi

re Oghene, o ku oyerinkugbe
royen ve o re Jihova kufia,
otioyen ji te arho ogbagba,
kugbe ogba re Iparadaisi.

Rom 5:12

Fikire obore Adam ruru,
avwanre da riuku re
umwemwu kugbe ughwu.
Efesos 1:7

Otanhirhe na, oyen idjerhe re
Jihova vwo sivwin avwanre ne
umwemwu kugbe ughwu.

JIHOVA VWE

OTANHIRHE NA PHIA

“Oghene ji Omo roye Ovuovo na rhe akpo na, rere
avwanre vwo wan oma roye rho.”—1 jon 4:9

Mavo yen Jihova vwe otanhirhe na phia wan?

Une Re Ejiro 49:7, 8

O vwo ohwo vuovo ro cha

sa hwosa re arho ogbagba re
Adam ku kufia na-a.

Luk 1:35

Jihova ji Omo royen ro pha
ghanghanre na rhe otorakpo
na, rere e vwie kere ohwo
ogbagba.

Rom 3:23, 24;

Hibru 9:24

Ra vwo rhovwon Jesu ne ushi
nu, o de rhivwin kpo odjuvwu,
o da vwe oghanrovwe re arho
ogbagba royen na kpahoto ke
Jihova kere otanhirhe na.

OTANHIRHE NA KE AVWANRE
UVI RE IPHIEROPHIYO

“Ko ririe ameovie ne ero rayen, ughwu gbe cha dia
ofa-a.”—Evwophia 21:4

Mavo yen avwanre sa vwWo mre erere vwo
ne otanhirhe na rhe?

1Jon1:8,9 Rom 6:23

A sa vwe imwemwu re avwanre Avwanre vwo iphierophiyo re
vwo ghovwo avwanre. avwanre vwo dia bede.

Hibru 9:13, 14 Galesha 2:20

Avwanre se vwWo omamo re Oke re otanhirhe na djerephia
ewen re obrorhien vwe ero re ne Jihova ve Jesu ghini vwo
Oghene. eguono avwanre.

OFORI AVWANRE VWO
RHIABOREYO OTANHIRHE NA

“Oghene . .. vwe Omo ovuovo roye na ke, rere
ohwo kohwo ro sere gbuyota . . . vwo arho ri bede.”
—Jon 3:16

Mavo yen avwanre se vwo djephia ne oma vwerhen
avwanre kpahen oke re otanhirhe re Oghene
vwo ke avwanre na?

Jon17:3 Jon 3:36; Jems 2:26

Rien Jihova ve Jesu, wo je O dia ugbunu ovoyen a
vwerokere ayen. chavwo tane avwanre se Jesu
Luk 22:19 gbuyota-a. Ru obore Jesu tare

Kpo Ekarophiyo re ughwu re (33 GRS (U

Kristi kukpe kukpe.



UYOVWINROTA 6

TIVO YEN AVWANRE RA SIERE
AVWANRE DE GHWU?

BAIBOL na veri ne, ede ovo cha “ughwu gbe cha dia ofa-
a.” (Evwophia 21:4) Vwe Uyovwinrota 5, avwanre yono-
ri ne otanhirhe na rhie uphen re arho re bede phiyo ke
avwanre. Dedena, ihwo ji ghwe. (Aghwoghwo 9:5) Otio-
yena, ovo usun re eno re ma ghanre avwanre no ke, Die
yen phia ke avwanre siere avwanre de ghwu?

2 Ekpahonphiyo re ong yena cha dia ghanghanre ke
avwanre siere ohwo avwanre vwo eguono kpahen de
ghwu. Avwanre se roro: ‘Tivo yen o ra re? O mre avwan-
re? O sa chon avwanre uko? Avwanre je sa mre ofa?’

3 Ekpahonphiyo re ega vwo ke eno yena fene ohwo-
hwo. Ega evo yonori ne wo de ru ethuvwu wo ki ghwu,
ku wo kpo odjuvwu, wo de rhe ru umiovwo wo ki ghwu,
ku wo kpo eterhe erhanre. Evo tane wo de ghwu ku wo
hirhephiyo ohwo re ewen, ku wo re nene ihwo re orua
wen ri ghwure dia. Efa tare ne wo de ghwu nu, e de ji
guedjo wen nu, ka cha rhoma vwie we rhe akpo na vwe
ugboma ofa, gkiovo kere ohworakpo yere eranvwe dede.

4 Ohohore ne obore ega yono fene ohwohwo. Dede-
na, o0 vwo oronvwon ovo re buebun rayen yono. Ayen
yono ne, siere ohwo de ghwu, ebere ovo re ohwo na ji
yeren. Qyena ghini uyota?

1-3. Eno vo yen ihwo no kpahen ughwu, ekpahonphiyo vo yen ega
evo vwophia?

4. Die yen oronvwon ovo ega buebun yono kpahen ohwo
ro ghwuru?

TIVO YEN AVWANRE RA SIERE
AVWANRE DE GHWU?

5 Jihova rien obo re phia ke avwanre siere avwanre de
ghwu, o je vue avwanre ne, siere ohwo de ghwu, je arho
royen vwoba. Ohwo rha he akpo-9, je o ghwuru. Otio-
yena, siere ohwo de ghwu, iroro royen ji ghwu.* QOke
avwanre de ghwu nu, avwanre gbe sa mre ore, kerho,
yere roro iroro-o.

6 Ovie Solomon siri ne “ihwo ri ghwuru rien emu
ovuovo-0.” Thwo ri ghwuru che se vwo eguono yere
utuoma-a, ayen ji “vwo iruo-o eye iroro-o eye erianrie-
en eye aghwanre-e.” (Se Aghwoghwo 9:5, 6, 10.) Vwe
Une Re Ejiro 146:4, Baibol na vue avwanre ne, siere
ohwo de ghwu, “iroro ro jere ejobi” ji ghwu.

OBORE JESU TARE KPAHEN UGHWU

7 Qke re ugbeyan royen vwo ghwu, Jesu da vue
iyinkon royen ne, “Lazaros shero ovwerhe.” O dia Jesu
vwe ota yena vwo mudiaphiyo ne Lazaros rovwoma-a.
Ukpere otioyen Jesu tare ne, “Lazaros ghwuru.” (Jon 11:
11-14) Otigyena, Jesu vwe ughwu vwo dje ovwerhen.
Jesu tare ne Lazaros kpo odjuvwu yere ko bru ihwo
royen ri ghwuru re nene dia-a. O je tane Lazaros rioja
vwe eterhe erhanre yere ne ka rhoma vwie kere ohwo-
rakpo yere eranvwe-e. A vwe ughwu re Lazaros vwo dje
ovwerhen okokodo. Asan efa vwe Baibol na je vwe ugh-
wu vwo dje ovwerhen. Qke re vwo hwe Stivin, Baibol
na tare ne, “o da vwerhe.” (Iruo Re lyinkon Na 7:60)

* Thwo evo vwo imuero ne erhi na yere ewen na ji yeren siere
ohwo de ghwu nu. Vwo ke evue efa, ni Eta re Odjefioto 17 ve 18.

5, 6. Die yen phia ke avwanre siere avwanre de ghwu?
7. Die yen Jesu ta kpahen ughwu?

Oyinkon Pol ji si kpahen “otu re vwerhere vwe evun ri
Kristi.”—1 Korent 15:18.

8 Oghene ma Adam ve Ivi rere o de te okigvo ayen
ghwu? Ejo! Jihova ma ayen rere ayen re avwerhen re akpe-
yeren ve oma kpokpo bede. Oke re Jihova vwo ma ihwo-
rakpo, 0 ma ayen ve iroro re ayen vwo dia bede. (Aghwo-
ghwo 3:11) Emiovwon guonore ne emo rayen ghwo ayen
mi ji ghwu-u, iroro tigyena yen ji rhe Jihova kpahen
avwanre. Ekevuovo, o da diane Oghene ma avwanre rere
a vwo dia bede, kidie soro avwanre vwo ghwe?

8. Mavo avwanre ru rien ne o dia Oghene ma ihworakpo rere ayen
vwo ghwu-u?

Jihova ma
ihworakpo

rere ayen dia
otorakpo na bede

DIESORO AVWANRE VWO GHWE?

2 Vwevunre ogba re Iden, Jihova da vue Adam ne,
“Wo sa re omamo komamo re udju na obo ri jen we;
ekevuovo urhe re erianrien re erhuvwu ve umiovwo na
wo rio-9, kidie ede re wo rero ku wo ghwu.” (Jenesis 2:9,
16, 17) O benre ayen vwo yan nene urhi yena-a, kidie Ji-
hova vwo egba ro vwo vue Adam ve Ivi obo ri yovwirin
ve obo ri miovwirin. Ayen de nyupho re Jihova, koyen
ayen djephia ne ayen muogho ke edia re usuon royen.
Womare emienyo rayen, ayen ji che djephia ne oma
vwerhen ayen kpahen eronvwon ejobi ro ru ke ayen.

10 O da ohwo mamo ne, Adam ve Ivi je oje re ayen
vwo je upho re Jihova enyo. Eshu da vue Ivi ne, “O diane
Oghene tare ne, wo re emamo re irhe re udju na vuovo-
0?” Ivi da kpahen: “Avwanre sa re emamo re irhe re udju
na; ekevuovo Qghene tare ne, Wa ria emamo re urhe ro
uherevie re udju na-a, eye wa vwe obo te-e, we de rhe
ghwu.”—Jenesis 3:1-3.

" Eshu da kpahen ke ne, “We che ghwu-u. Kidie
Oghene rienre ne oke wa da rig ero re ovwan ko rhie, ku
wa hoho Oghene, ro rien ethuvwu ve umiovwo.” (Jenesis
3:4-6) Eshu guonore ne Ivi roro ne o se brorhien obo ri yo-
vwirin ve obo ri miovwirin komobo royen. O de ji gun
efian kpahen obo re cha phia siere Ivi de je upho re
Oghene enyo. Eshu ne Ivi che ghwu-u, otigyena, Ivi da re
omamo na ¢ da je vwe emerha ke oshare royen re. Adam
ve Ivi rienre ne Jihova vue ayen ne ayen yinvwi re omamo
na-a. Qke re ayen vwo rig, ayen da vwe arogba rayen vwo

9. Diesoro urhi re Jihova vwo ke Adam ve lvi vwo dia obore ayen sa
yan nene?

10, 11. (a) Idjerhe vo yen Eshu wan phien Adam ve lvi? (b) Die-
soro Adam ve lvi che se gun riase-e?

churhi ro pha phephen na. Kidie ne ayen re omamo na,
ayen ghwe djephia ne ayen muogho ke Ose rayen ro vwo
eguono rohe odjuvwu-u. Ayen che se gun riase-e!

12 O da ohwo mamo ne Qse ve oni avwanre resosuo
muogho ke Omemama raye-en! Mavo yen oma che ru
we siere gmo wen re omoshare ve omote ru wo wian gan
vwo ghere, de ru obo re fene iji ru wo vwo ke ayen? O
cha da we?

13 Qke re ayen vwo je upho enyo, Adam ve Ivi de ku
uphen re arho re bede kufia. Jihova vue Adam jovwo ne,
“Oto ri wo nurhe, ekpen wo ji che hirhe ra.” (Se Jenesis
3:19.) Oyena mudiaphiyo ne Adam cha rhoma rhivwin
kpo ekpen, kere asan a da mre ne a je rhe ma devo-o.
(Jenesis 2:7) Oke re Adam vwo ru umwemwu nu, o de
ghwu, o gbe hero ofa-a.

14 Mane ke Adam ve Ivi nyupho re Qghene jovwo,
ayen ra dia akpo na rhi te nonena. Ayen ru umwemwu
kidie ne ayen nyupho re
Oghene-¢, ukuoto royen, Ekpen yen Adam nurhe, ekpen
ayen de ghwu. Umwe-  yenojirhivwinra
mwu hoho orharhe oga
re avwanre riuku royen
mie Qse ve oni avwanre
resosuo. E vwie avwan-
re eje kere irumwe-

12. Diesoro o vwo da ohwo
mamo ne Adam ve Ivi nyupho
re Jihova-a?

13. Die yen oto re ota yena re
Jihova tare ne “ekpen wo ji che
hirhe ra”?

14. Diesoro avwanre vwo
ghwe?

mwu, koyensoro avwanre vwo ghwe. (Rom 5:12)
Ekevuovo, oyena dia ohore Oghene ke ihworakpo-o.
Oghene guonore ne ihworakpo ghwu-u, kidie Baibol na
se ughwu “ovweghre.”—1 Korent 15:26.

UYOTA NA KE AVWANRE OMUVWIE

15 Uyota na kpahen ughwu nerhe avwanre vrabo re
iyono echocho buebun. Baibol na yono avwanre ne
ihwo ri ghwuru na rioja yere muomaphiyo-o. Avwanre
cha sa ta ota ke aye-en, ayen je cha sa ta ota ke avwanre-
e. Avwanre cha sa chon ayen uko-o, ayen je cha sa chon
avwanre uko-o. Ayen cha sa wan avwanre oma-a, otioye-
na o rhe fo ne avwanre djosho raye-en. Ekevuovo, ega
buebun tane ihwo ri ghwuru na yeren vwe asan ofa,
ne avwanre sa chon ayen uko siere avwanre da hwa
igho ke irheren yere ihwo re ayen ne kere ihwo efuan-
fon. Ekevuovo, oke re avwanre da rien uyota na kpahen
ughwu, ayen rha sa phien avwanre-e.

16 Eshu reyo ega efian vwo phien avwanre, rere
avwanre vwo roro ne ihwo ri ghwuru na je hero yeren.
Kere udje, ega evo yono ne, siere ohwo de ghwu, ebere
ovo re ohwo na ji yeren vwe asan ofa. Uyono otioyena
yen ega wen yono, gbane obo re Baibol na ta kpahen
ihwo ri ghwuru yen o yono? Eshu vwe efian phien ihwo
vwo ne ebere re Jihova.

17 Obore ega buebun yono gbe ohwo unu. Kere udje,
evo yono ne ihwo ri ru umiovwo cha torhe vwe eterhe
erhanre bede. Efian yena aroeyinvwo kpahen Jihova. O
cha vwe oke vuovo vwo vwe uphen ke ihwo ne e rioja

15. Idjerhe vo yen uyota kpahen ughwu vwo ke avwanre omuvwie?
16. Uyono re efian vo yen ega buebun yono kpahen ihwo ri ghwuru?
17. Diesoro uyono re eterhe erhanre na vwo dia aroeyinvwo kpahen
Jihova?

vwe idjerhe tigyena-a! (Se 1 Jon 4:8.) Mavo oma che ru
we siere wo da mre ohwo ro yonron obo re omo royen, o
de phio phiyo erhanre ne o torhe? Wo che roro ne ohwo
otioyena ohwo re okon. Wo cha rhonvwe dia ugbeyan re
ohwo otigyena-a. Oka re iroro yena yen Eshu guonore
ne avwanre vwo kpahen Jihova!

18 Ega evo yono ne siere ihwo de ghwu, ke ayen hi-
rhephiyo ihwo re ewen. Ega tioyena yono ne avwan-
re muogho ke, je djosho re ihwo re ewen tioyena, ki-
die ayen sa dia igbeyan yere ivwighren ri vwo egba
mamo. lhwo buebun se efian yena gbuyota. Ayen
djosho re ihwo ri ghwuru na, otioyena ke ayen vwe ega
ke ayen ukpere Jihova. Karophiyo ne ihwo ri ghwuru
na rien emu ovuovo-o, otioyena o rhe fo ne avwanre
djosho raye-en. Jihova yen Omemama re avwanre. QOyen
Oghene re uyota na, otioyena, oyen ovo yen ofori ne
avwanre ga.—Evwophia 4:11.

19 Avwanre da rien uyota kpahen ihwo ri ghwuruy,
avwanre ke vrabo re uyono re efian re ega buebun yono.
Uyota nana chon avwanre uko vwo vwo erug re ive re
omavwerhovwen re Jihova veri kpahen arho avwanre
kugbe obaro na.

20 Vwe oke grongron re wanre, odibo re Qghene re se
Job da no: “O da diane ohwo ghwuru, ko je sarho?” (Job
14:14) Ohwo ro ghwu nu ghene sa rthoma dia? Ekpaho-
nphiyo re Oghene vwo ke avwanre vwevunre Baibol na
vwerhen oma mamo. Avwanre cha mre ekpahonphiyo
na vwe uyovwinrota ro vwo kpahen onana.

18. Diesoro avwanre vwo je osho re ihwo ri ghwuru na edje?

19. Idjerhe vo yen uyota re avwanre rienre kpahen ughwu vwo chon
avwanre uko?

20. Die yen avwanre che yono vwe uyovwinrota ro vwo kpahen
onana?



ODJEKOKO

SIERE OHWO DE GHWU, JE
ARHO ROYEN VWOBA

“Ihwo ri ghwuru rien emu gvuovo-o0.”
—Aghwoghwo 9:5

Die yen phia ke avwanre siere avwanre de ghwu?

Une Re Ejiro 146:3, 4; Jon11:11-14
Aghwoghwo 9:6, 10 Jesu vwe ughwu vwo dje
Oke avwanre de ghwu nu, ovwerhen.

avwanre gbe sa mre ore,
kerho, yere roro iroro-o.

JIHOVA GUONOQRE NE
IHWORAKPO GHWU-U

“Ekevuovo urhe re erianrien re erhuvwu ve umiovwo
na wo rioo, kidie ede re wo rero ku wo ghwu.”
—Jenesis 2:17

Diesoro avwanre vwo ghwe?

Jenesis 3:1-6 Rom 5:12

Eshu gun efian kpahen obore ~ Umwemwu hoho orharhe
cha phia siere Ivi rhe nyupho oga re avwanre riuku royen
re Oghene-e. Oke re Adam ve mie ose ve oni avwanre

Ivi vwo churhi re Jihova, ayen resosuo. E vwie avwanre eje
ru umwemwu, ayen de ghwu.  kere irumwewmu, koyensoro

Jenesis 3:19 avwanre vwo ghwe.
Oke re Adam vwo ghwu nu, o 1 Korent 15:26
gbe hero ofa-a. Baibol na se ughwu

ovweghren.

UYOTA NA KPAHEN UGHWU
KE AVWANRE OMUVWIE

“Q da diane ohwo ghwuru, ko je sa tho? Me herhe,
besie re obo esiono me vwo rhe.”—Job 14:14

Mavo yen ra vwo rien uyota na kpahen ughwu nerhe
avwanre vrabo re iyono echocho?

1)Jon4:8 Evwophia 4:11

Uyono re erhanre re bede Buebun re ihwo djosho re
aroeyinvwo kpahen Jihova. O ihwo ri ghwuru na, otioyena
cha vwe oke vuovo vwo vwe ke ayen vwe ega ke ayen
uphen ke ihwo ne e rioja vwe ukpere Jihova. Jihova yen
idjerhe tioyena-a. Oghene re uyota na, otioyena,

oyen Qvo yen avwanre ga.

EVRENUSHI CHA DIA!

VWE ero roro ne e mu we phiyo uwodi rere wo dia
etiyin bede fikire umwemwu ru wo ruru-u. Uphen ru
wo se vwo vren ne uwodi na hero-o. Wo vwo iphie-
rophiyo-0, o ji vwo obo ru wo se ru kpaho-on. Vwe-
vunre edia nana, wo da rhe rien ne o vwo ohwo ovo
ro vwo egba ro vwo si we ne uwodi na, o ji ve ke we ne
o che ru otigoyen! Mavo yen oma che ru we?

2 Avwanre eje evien vwo ke ughwu. Otorobo re
avwanre ruru-u, avwanre cha sa dje vabo-o. Ekevuo-
vo, Jihova vwo egba ro vwo si avwanre ne obo re
ughwu. O veri ne “ughwu he ovweghre ro ka uko ro
cha ghworo.”—1 Korent 15:26.

3 Vwe ero roro omavwerhovwen ro che rhe we wo
da rien ne osho re ughwu rhe che mu we-e! O dia
ughwu ovo yen Jihova che si no-o. Q je cha rhovwon
ihwo ri ghwuru. Roro kpahen obore oyena che mu-
diaphiyo ke we. O veri ne ihwo ri “ghwuru” cha rho-
ma dia. (Aizaya 26:19) Onana yen obore Baibol na seri
ne evrenushi.

SIERE OHWO RE VWO EGUONO KPAHEN DE GHWU
4 Ohwo re orua yere ugbeyan re vwo eguono kpa-
hen de ghwu, 0 da ohwo mamo. O sa hoho ne

1-3. Dieyen avwanre eje dia ovien ke, mavo yen Jihova che si avwan-
re vwo nu edia yena?

4. (a) Die yen sa ke avwanre uchebro oke re ohwo re orua yere
ugbeyan avwanre de ghwu? (b) Amono yen igbeyan re ma kere
Jesu?

avwanre vwo iphierophiyo-o. Avwanre cha sa
rhovwon ohwo na rhivwin rhe-e. Ekevuovo, Baibol na
ke avwanre omamo uchebro. (Se 2 Korent 1:3, 4.) E je
e roro kpahen udje ovo ro dje obore owenvwe re Jiho-
va ve Jesu gan te re ayen vwo rhovwon ihwo re avwan-
re vwo eguono kpahen ri ghwuru. Oke re Jesu vwo
he akpo, oke buebun yen o vwo kon bru Lazaros ku-
gbe iniovo royen Meri ve Mata ra. Ayen uvi igbeyan re
Jesu. Baibol na tare ne, “Jesu guono Mata ve oniovo
royen re omote kugbe Lazargs.” Ede ovo vwo te, La-
zaros de ghwu.—Jon 11:3-5.

5 Jesu da yanran re bru Mata ve Meri uche. Oke re
Mata vwo nyo ne Jesu cha, o de bro ra vwe idjerhe.
Oma vwerhenro ro vwo mre Jesu, ekevuovo o da ta:
“Q diane wo he etine ng, oniovo me na e ghwu-u.”
Mata rorori ne Jesu kri ng. Oyena vwo wan nu, Jesu
da mre oniovo royen Meri ro vie. Jesu vwo mre ne
ayen vwerhoma, 0 da da mamo, o da vie. (Jon 11:21,
33, 35) Obo ro da avwanre te siere ohwo re avwanre
de ghwu, eriyin o je da Jesu.

6 Re avwanre vwo rien ne o da Jesu kirobo ro da
avwanre siere ohwo de ghwu na, oyena nerhe ubiudu
re avwante toto. Kidie Jesu hoho Ose royen. (Jon 14:9)
Jihova vwo egba ro vwo si ughwu no bede, o ji che
ruo kerekpe.

“LAZAROS, YANRHE!”
7 Qke re Jesu vwo yan te ushi re Lazaros, a vwe ora-

5, 6. (a) Die yen Jesu ruru oke ro vwo mre orua re Lazaros ve igbe-
yan royen ri vwerhoma? (b) Mavo yen o vwo dia emu re uchebro re
avwanre vwo rien obore ughwu da Jesu te?
7, 8. Diesoro Mata guonore ne e mu oragha na ne asan re shi La-
zaros phiyo-o, ekevuovo, die yen Jesu ruru?

gha vwo di unu re ushi na. Jesu da ta: “E mu oragha
na no.” Je Mata guonore ne e muo no-o. Etiyin ason
ene re re orivwin re Lazaros vwo he evunre ushi na.
(Jon 11:39) O rien obore Jesu guono rue-e.

8 Jesu da ta ke Lazaros: “Yanrhe.” Obore Mata ve
Meri rhoma mre gbe ayen unu. “Ohwo ro ghwuru na
da yanrhe, a vwe ukpoyibo gba abo ve awo royen.”
(Jon 11:43, 44) A rhovwon Lazaros ne ushi! O da rho-
ma vwe oma ba ihwo re orua ve igbeyan royen. Ayen
sa yonron, djobo te, je ta ota ke. Onana igbunu! Jesu
rhovwon Lazaros ne ushi rhe.

“OMOTE, ME TA KE OWE, VREN!"”

2 Egba re obo re Jesu yen o vwo rhovwon ihwo?
Ejo. Tavwen Jesu ke rhovwon Lazaros, 0 nerhovwo
rhe Jihova, Jihova da ke egba ro vwo rhovwon La-
zarQs. (Se Jon 11:41, 42.) O dia Lazargs ovo yen a
rhovwon ne ushi-i. Baibol je vue avwanre kpahen
omote re egbukpe 12 ro muoga. Ose re omote na,
Jairgs guonore ne omo na ghwu-u, otioyena ko re Jesu
ne o rhi sivwin omo na. QOyen omo vuovo re gshare
na vwiere. Qke 10 je vwo ta ota ke Jesu, eshare evo
da yanrhe, ayen da vue ne, “Omote wen ghwu nure
kidie wo rhe vwo kpokpo Oyono ofa?” Ekevuovo,
Jesu da ta ke Jairgs: “Wo dje osho-9; takpi segbuyo-
ta, oma royen ko gan.” O de nene Jairgs kpo uwe-
vwin rgyen. Oke re ayen vwo siekere uwevwin na, Jesu
da mre, ji nyo edo re ihwo re vie. Jesu da ta: Ovwan
“vie-¢; kidie o ghwuru-u o vwerhe.” Obore Jesu tare
na se gbe ose ve oni re omo na unu. Jesu da vue ihwo

9, 10. (a) Ono yen ke Jesu egba ro vwo rhovwon ihwo ri ghwuru?
(b) Diesoro ikuegbe re evrenushi na vwo ghanre ke avwanre?

na ne ayen ro otafe, Jesu, ose ve oni re omo na da ro
evunre uvun re omo na hepha. Jesu da yonron obo re
omo na, o da ta: “Omote na, me ta ke owe, vren!”
Vwe ero roro oma ro cha vwerhen ¢se ve oni re omo
na re ayen vwo mre ne omo na rhoma vren ko yan!
Jesu rhovwon omo rayen. (Mak 5:22-24, 35-42; Luk
8:49-56) Ne ede yena yanran, ayen da mre omo na,
ke ayen karophiyo obore Jihova ru ke ayen womare
Jesu.*

10 Thwo re Jesu thovwonre rhoma ghwu. Ekevuovo,
obore avwanre se kpahen ihwo nana pha ghanghanre
kidie e ke avwanre uvi re iphierophiyo. Jihova vwo
owenvwe 10 vwo rhovwon ihwo ri ghwuru, o ji che ru
otioyen.

OBORE AVWANRE YONO NE IKUEGBE
RE EVRENUSHI NA RHE

1 Baibol na djere phephen ne “ihwo ri ghwuru
rien emu vuovo-o.” Qyehe obo re phia ke Lazaros.
(Aghwoghwo 9:5) Kirobo re Jesu tare, 0 hohore ne
Lazaros vwerhen. (Jon 11:11) Oke ro vwo he evunre
ushi, Lazaros “rien emu vuovo-o.”

12 Oke re Jesu vwo rhovwon Lazaros, buebun
ihwo mrere. Ivwighren royen rienre ne Jesu yen
rhovwon Lazaros. Lazaros he akpo, onana odjephia ne

* Baibol na vue avwanre kpahen ikuegbe re evrenushi efa ri she-
kpahen ighene ve emare, eshare ve eya, ihwo re Izrel ve ihwo ri je
ihwo re Izrel edia. Wo se se kpahen ayen vwe 1 Ivie 17:17-24;
2 Tvie 4:32-37; 13:20, 21; Matiu 28:5-7; Luk 7:11-17; 8:40-56; Iruo
Re Iyinkon Na 9:36-42; 20:7-12.

11. Die yen Aghwogwho 9:5 yono avwanre kpahen Lazaros?
12. Mavo avwanre ru rien ne evrenushi re Lazargs na ghene phia?



Qyinkon Pita
rhovwon Dokas ro
dia Onenikristi.
—Ilruo Re lyinkon

Na 9:36-42

Elijah rhovwon omo re
ayeuku ovo.
—1 lvie 17:17-24

Vwe ero roro obore oma
vwerhen orua kugbe igbeyan re
. Lazaros te oke ra vwo rhovwon!
—Jon 11:38-44

evrenushi na ghene phia. (Jon 11:47) Vwo vre gyena,
buebun re ihwo je yanran ra mre Lazargs, ukuoto
royen, ko rhi mu ayen ero ne Oghene yen ji Jesu
rhe. Ivun miovwon ivwighren re Jesu, ayen da jiroro
re ayen vwo hwe Jesu kugbe Lazaros.—Jon 11:53; 12:
9-11.

13 Jesu tare ne “irivwi re he evun re ishi ejobi” che
vren. (Jon 5:28) Onana mudiaphiyo ne ihwo re Ji-
hova karophiyo eje, che vren ne ushi rhe. Ekevuovo,
tavwen Jihova ke rhovwon ohwo ne ushi rhe, ko ka-
rophiyo eronvwon ejobi ri shekpahen ohwo na. O se
ghini ru otioyen? Oduima buebun re isio yehe ophe-
phe na. Baibol na tare ne, Jihova rien ode re isio na
ovuovo. (Se Aizaya 40:26.) O da sa karophiyo ode re
isio ovugvo, o muero ne o sa karophiyo kemu kemu ri
shekpahen ihwo ro cha rhovwon ne ushi rhe na. Ma
rho, Jihova yen ma kemu kemu, otigyena o vwo egba
ro vwo rhovwon ihwo ne ushi rhe.

14 Job ro dia ohwo ro fuevun vwo esegbuyota kpa-
hen evrenushi na. O da no: “O da diane ohwo ghwu-
ru, ko je sa tho?” O da ta ke Jihova ne, “Ku wo se, ki
mi nyo we; ku wo rhero re iruo re abo wen.” Job rien-
re ne Jihova herhe oke ro cha vwo rhovwon ihwo ri
ghwuru na.—Job 14:13-15.

15 Ero vo wo vwo ne iphierophiyo re evrenushi na?
Wo sa vwe ero roro, ‘Ke ihwo re orua me kugbe igbe-
yan me ri ghwure vwo, ayen ji che vren ne ushi?’
Oma vwerhen avwanre, avwanre vwo rien ne Jihova

13. Diesoro o vwo mu avwanre ero ne Jihova cha rhovwon ihwo ri
ghwuru?
14, 15. Die yen eta re Job yono avwanre kpahen evrenushi na?

cha rhovwon ihwo ri ghwuru na. E je avwanre mre
obore Baibol na tare kpahen ihwo ra cha thovwon ku-
gbe asan re ayen cha dia.

AYEN CHE “NYO URHURU ROYEN,
KE CHA YAN PHIA”

16 Vwe oke re awanre, ihwo ra rhovwon ne ushi
rhoma nene ihwo re orua rayen ve igbeyan rayen ye-
rin vwe otorakpo na. Ona yen obo re cha phia oke
ro cha vwe obaro na, ekevuovo evrenushi ro cha
na yen che me yovwin. Diesoro? Kidie ihwo ra cha
rhovwon ne ushi na che vwo uphen re ayen vwo dia
bede. Ayen cha dia evunre akpo ro fene o re avwanre
de yeren asagkiephana. Ofovwin, umiovwo ve oga rha
cha dia-a.

17 Thwo vo yen a cha rhovwon ne ushi? Jesu tare
ne “irivwi re he evun re ishi ejobi che . . . nyo urhu-
ru royen ke cha yan phia.” (Jon 5:28, 29) Evwophia
20:13 da rha vue avwanre ne, “Abadi da vwe irivwi ri
ghwu phiyo kpahen oto, ughwu kugbe [“Ushi,” NW]
da vwe irivwi re he evun re ayen kpahen oto.” E, odu-
ima re ihwo cha rhoma dia. Qyinkon Pol je tane a
cha rthovwon, “te ihwo o¢soso te i ri je ososo edia.”
(Se Iruo Re Iyinkon Na 24:15.) Die yen oyena mudia-
phiyo?

18 “Thwo 0s0s0,” enana idibo re Jihova re dia ro ta-
vwen Jesu ke rhe otorakpo na. A cha rhovwon ihwo
kere, Noa, Ebraham, Sera, Mosis, Rutu, ve Esta ne ushi
rhe rhe dia otorakpo na. Wo se se kpahen evo usun re

16. Oka re akpo vo yen ihwo ra cha rhovwon ne ushi rhe cha re
avwerhen royen?

17. lhwo vo yen a cha rhovwon ne ushi rhe?

18. lThwo vo yen “ihwo 0soso” ra cha rhovwon ne ushi na?

eshare ve eya tioyena vwe Hibru uyovwinrota 11. Ke
idibo re Jihova re fuevun ri ghwuru vwe oke avwanre
na vwo? Ayen je “ihwo 0s0s0,” ra je cha thovwon ne
ushi.

19 Iduima re ihwo ri vwo uphen re ayen vwo yono

19. Ihwo vo yen “i ri je ososo edia”? Uphen vo yen Jihova cha vwo
ke ayen?

Vwe Iparadaisi, a cha rhovwon ihwo
ri ghwuru, ayen ve ihwo re ayen
vwo eguono kpahen ke cha
rhoma yerinkugbe

kpahen Jihova tavwen ayen ki ghwu-u, yen “i ri je
ososo edia.” Dede ne ayen ghwure, ayen choro Jihova
ero-o. Q cha rhovwon ayen, ayen che vwo uphen re
ayen vwo yono kpahen Qghene, ayen me je ga.

20 QOnana ko mudiaphiyo ne kohwo kohwo ro
ghwuru eje yen a cha rhovwon ne ushi? Ejo. Jesu tare
ne a cha rthovwon ihwo evo-o. (Luk 12:5) Ono yen
che brorhien re ihwo ra cha rhovwon ne ushi ve e ra
cha rhovwo-on? Jihova yen che brorhien na, ekevuo-
vo, 0 vwe Jesu vwo mu “o guedjo re ihwo ekpokpo
kugbe otu ri ghwuru.” (Iruo Re lyinkon Na 10:42)
Kohwo kohwo re guedjo royen kere orumwemwu ro
rhonvwe wene-e, a cha rhovwon ne ushi-i.—Ni Eta re
Odjefioto 19.

EVRENUSHI KPO ODJUVWU

21 Baibol na je vue avwanre ne a cha rhovwon ihwo
evo kpo odjuvwu. A da thovwon ohwo kpo odjuvwu,
o rha dia ugboma re ohworakpo yen a vwo rhovwo-
on. Ekevuovo, a thovweron kpo odjuvwu kere ohwo
re ewen.

22 Jesu yen ohwo resosug a ton rhovwon ne ushi
kpo odjuvwu. (Jon 3:13) Ede erha vwo wan re vwo
hwe Jesu nu, Jihova da rhovwon ne ushi. (Une Re Eji-
ro 16:10; Iruo Re lyinkon Na 13:34, 35) O dia ugboma
re ohworakpo yen a vwo rhovwon Jesu-u. Qyinkon
Pita de djekpahen Jesu ne, “e hwere ghwu vwe ugbo-
ma, ekevuovo, o0 rhore vwe evun re [“ewen,” NW].”

20. Diesoro o vwo diane o dia ihwo eje yen a cha rhovwon ne ushi-i?
21, 22. (a) Die yen o mudiaphiyo a vwo rhovwon ohwo kpo odju-
vwu? (b) Ono yen ohwo resosuo a ton rhovwon ne ushi kpo odju-
vwu?

(1 Pita 3:18) A rhovwon Jesu ne ushi kere ohwo re
ewen ro vwo egba mamo! (1 Korent 15:3-6) Ekevuovo,
Baibol na tare ne o dia Jesu gvo yen cha mre evrenu-
shi tioyena-a.

23 Tavwen Jesu ki rhi ghwu, ¢ vue idibo royen re
fuevun ne, “Me ra rhuere asan ke ovwan.” (Jon 14:2)
Onana mudiaphiyo ne a je cha rhovwon evo usun re
idibo rgyen rere ayen nene dia odjuvwu. Bro ihwo?
Jesu tare ne ayen “imigegede” kren. (Luk 12:32)
Oyinkon Jon se uchunu rayen oke ro vwo mre Jesu ro
“mudia vwe Ugbenu re Zayon [rohe odjuvwu], ihwo
uriori ujughwre gbe ene” mudia kere.—Evwophia
14:1.

24 Qke vo yen a cha vwo rhovwon ihwo 144,000
na? Baibol na tare ne, a cha thovwon ayen vwe oke re
Jesu da ton usuon phiyo vwe odjuvwu re. (1 Korent
15:23) Oke yena yen avwanre hepha na, je a rhovwon
buebun re 144,000 na kpo odjuvwu re. I ri cheko vwe
otorakpo na asaokiephana de ghwe ghwu, ugege yena
yen a cha vwo rthovwon ayen kpo odjuvwu. Ekevuovo,
ihwo buebun ra cha rhovwon vwe oke ro cha obaro
na, Iparadaisi vwe otgorakpo na yen ayen cha dia.

25 O rhe che kri-i, Jihova che si ihworakpo eje vwo
ne obo re ughwu, ughwu rha cha dia ofa-a! (Se Aizaya
25:8.) Ekevuovo, die yen ihwo ri che kpo odjuvwu na
che ru vwe oboyin? Baibol na tare ne, ayen che nene
Jesu sun vwe Uvie rgyen. Avwanre che yono kpahen
Uvie yena vwe uyovwinrota ro vwo kpahen onana.

23, 24. lhwo vo yen “imigegede” re Jesu ta ota kpahen na, ayen bro
ihwo?

25. Die yen avwanre che yono kpahen vwe uyovwinrota ro vwo kpa-
hen onana?

JIHOVA CHE S| UGHWU NO

“Ughwu he gvweghre ro ka uko ro cha ghworo.”
—1 Korent 15:26

Uchebro vo yen Baibol na vwo ke avwanre siere
ohwo re avwanre vwo eguono kpahen de ghwu?

2 Korent 1:3, 4 Aizaya 25:8; 26:19
Avwanre se no ne o reri siere Jihova vwo egba ro vwo si
ohwo re orua yere ugbeyanre  ughwu no bede. O cha tobo
avwanre de ghwu. Baibol na rhovwon ihwo ri ghwuru.

ke avwanre uvi re uchebro.

AVWANRE SE VWO
ESEGBUYOTA KPAHEN
EVRENUSHI NA

“Omote, me ta ke owe, vren!”—Mak 5:41

Diesoro avwanre se vwo vwo esegbuyota kpahen
evrenushi na?

Jon 11:1-44 Jon 12:9-11

Jesu rhovwon Lazaros. Ihwo buebun mre Jesu oke ro
Mak 5:22-24, 35-42 vwo rhovwon ihwo ri ghwuru.
Jesu rhovwon omote ovo. Ivwighren royen dede

Jon 11:41, 42 rienre ne Jesu se ruo.

Jesu reyo egba ro ne obo
re Jihova rhe vwo rhovwon
ihwo ri ghwuru.

JIHOVA CHA RHOVWON
ODUDUIMA RE IHWO
RI GHWURU

“Ku wo se, ki mi nyo we; ku wo rhero re iruo re abo
wen.”—Job 14:13-15

Ihwo vo yen a cha rhovwon ne ushi rhe?

Jon 5:28, 29 Aizaya 40:26

Ihwo re Jihova cha Jihova sa karophiyo ode re isio
karophiyo eje. ovuovo, otioyena o muero ne
Iruo Re lyinkon Na 24:15 0 sa karophiyo kemu kemu

Te ihwo 0soso te i ri je 0soso ri shekpahen ihwo ro cha

edia yen a cha rhovwon. rhovwon ne ushi rhe na.

A CHA RHOVWON IHWO
EVO KPO ODJUVWU

“Me ra rhuere asan ke ovwan.”—Jon 14:2

Ihwo vo yen a cha rhovwon kpo odjuvwu?

1 Pita 3:18 yen a cha rhovwon kpo
Jesu yen ohwo resosuo a odjuvwu.

ton rhovwon ne ushi kpo Evwophia 14:1
odjuvwu. Jihova je ihwo 144,000 re
Luk 12:32 cha dia odjuvwu.

Jesu tare ne ihwo kren
re dia idibo royen



UYOVWINROTA 8

DIE YEN UVIE RE
OGHENE?

IDUDURU re ihwo rien kpahen erhovwo re seri ne
Ose re Avwanre, yere Erhovwo re Qrovwori na. Jesu
vwe erhovwo na vwo yono idibo royen obo ra nerho-
vwo wan. Die yen o nerhovwo kpahen? Diesoro
erhovwo na vwo ghanre ke avwanre nonena?

2 Jesu tare ne, “Ene ovwan ne erhovwo, Ose re
Avwanre ro he obo odjuvwu, Jen avwanre vwe ogho
ke ode wen [yere, e ru ode wen fon]. Jen Uvie wen
rhe, ru eguono wen vwe akpo na kirobo re rue vwe
obo odjuvwu.” (Se Matiu 6:9-13.) Diesoro Jesu vwo
tane a nerhovwo kpahen eronvwon erha yena?—Ni
Eta re Odjefioto 20.

3 Avwanre yonori ne ode re Qghene Jihova.
Avwanre ji yono kpahen ohore re Oghene vwo ke
ihworakpo ve otorakpo na re. Die yen Jesu mudia-
phiyo ro vwo tane, “Jen Uvie wen rhe”? Avwanre che
yono kpahen obore Uvie re Oghene mudiaphiyo,
obo ro che ru, kugbe obo ro che ru ode Oghene
fon.

DIE YEN UVIE RE OGHENE?
4 Jihova vwe usuon mu vwe odjuvwu, 0 da vwe
Jesu ru Ovie royen. Baibol na se usuon nana Uvie re

Erhovwo vo ra rienre mamo yen che roro kpahen?
Eronvwon erha vo yen Jesu tare ne a nerhovwo kpahen?
Die yen ofori ne avwanre rien kpahen Uvie re Oghene?
Die yen Uvie re Oghene, ono yen Ovie royen?

ArwN =

Oghene. Jesu yen “Ovie ro vwo ivie ejobi kugbe OQro-
vwohwo ro vwo ihwo ejobi.” (1 Timoti 6:15) O vwo
ohworakpo vugvo ro se ru erhuvwu kere Jesu-u, o ji
vwo egba ne isun re akponeje.

5 Ra vwo rhovwon Jesu nu, ede ujuve yen wanre
tavwen o ki kpo odjuvwu. Jihova da reyo vwo mu
Ovie re Uvie na. (Iruo Re Iyinkon Na 2:33) Usuon re
Oghene che sun vwo ne odjuvwu rhe otorakpo na.
(Evwophia 11:15) Koyensoro Baibol vwo se Uvie re
Oghene ne “Uvie royen vwe obo odjuvwu.”—2 Timo-
ti 4:18.

6 Baibol na tare ne Jesu rho vre ivie re akpo na
ejobi kidie oyehe “ovuovo ro je ghwo na.” (1 Timoti
6:16) Isun re ihworakpo ghwe, ekevuovo Jesu cha dia
bede. Erhuvwu re usuon re Jesu cha dia bede.

7 Aroemre re Baibol na tare ne Jesu cha dia Ovie
ro vwo eroroke, ro ji che brorhien re abavo:
“[“Ewen,” NW] re Qrovwohwo ko cha rhan muo,
[“ewen,” NW] re eghwanre ve eruo; [“ewen,” NW]
re iroro ve egba, [“ewen,” NW] re erianrien ve osho
edje re Orovwohwo. Eguono royen ke evun re osho
edje re Orovwohwo o dia. O dia obo re ero royen
mrere o che ni vwo guedjo-o eye o cha vwe obo ro
nyori brorhie-¢; ekevuovo ovwata o vwo guedjo re
ivwiogbere.” (Aizaya 11:2-4) Wo guono oka re ovie
yena?

8 Qghene sane ihwo evo ri che nene Jesu sun vwe

5. Tivo yen usuon Oghene na che sun nurhe? Tivo yen uvie na che
sun?

6, 7. Diesoro Jesu vwo yovwin vre isun re ihworakpo?

8. Mavo yen avwanre ru rien ne o dia Jesu ovo yen che su-un?

odjuvwu. Kere udje, oyinkon Pol vue Timoti ne, “O
da diane avwanre ve oyen chiri, avwanre ve oyen ke
je re uvie kugbe.” (2 Timoti 2:12) Bro ihwo yen che
nene Jesu sun?

2 Kirobo re avwanre yonori vwe Uyovwinrota 7,
oyinkon Jon mre emramre re Jesu kere Ovie vwe
odjuvwu ve ivie 144,000 efa. Amono yen 144,000
na? Jon djere ne e “si ode royen [Jesu] kugbe ode re
Ose royen phiho arhare rayen.” O da je ta: “Enana
he ihwo ri nene Omogode na [koyen, Jesu] kpo asan
kasan ro rare; a tan enana ne uherevie re ihwo re
akpo na rhe.” (Se Evwophia 14:1, 4.) Thwo 144,000
na, Inenikristi re fuevun re Oghene sanere, re ve
Jesu “cha re vwe akpo na” kere ivie. Qke ayen de
ghwu, ka rhovwon ayen kpo odjuvwu. (Evwophia 5:
10) Vwo ne oke re iyinkon na rhe, oyen Jihova
vwo sane Inenikristi re fuevun vwoba eko re ivie
144,000 na.

10 Jihova vwo odavwe avwanre mamo te edia ro
vwo sane ihworakpo ne ayen nene Jesu sun. Jesu cha
dia omamo re osun kidie o0 nabo vughe avwanre. O
rien obo ro pha ra vwo dia ohworakpo, ra je vwo
rioja. Pol tare ne Jesu roro ke avwanre, o dia ohwo
“ro je odavwe re avwanre erie-en,” oyen je “ohwo
ra davwini devure kere ekpuyovwi re avwanre.” (Hi-
bru 4:15; 5:8) Thwo 144,000 na je rien obo ro he-
pha ra vwo dia ohworakpo. Ayen ji nene jegba ve ega
muabo re. Kgyensoro o vwo mu avwanre ero ne Jesu

9. Bro ihwo yen che nene Jesu sun? Qke vo yen Oghene vwo ton
esano rayen phiyo?

10. Diesoro 0 vwo dia emu re eguono ne Jihova sane Jesu ve ihwo
144,000 na, ne ayen sun ihworakpo?

kugbe 144,000 na cha rien ebenben kugbe odavwe
re avwanre.

DIE YEN UVIE RE OGHENE CHE RU?

1 Jesu yono idibo rgyen ne ayen nerhovwo ne e
ru ohore re Oghene vwe odjuvwu. Diesoro? Avwanre
yonori vwe Uyovwinrota 3 ne Eshu ro dia Idebono
na vwoso Jihova. Qke re Eshu vwo gbevwoso nu, Ji-
hova da vwe uphen vwo ke ve emekashe ri gbe nene
ne ayen dia odjuvwu omoke kren. Koyen, o dia eme-
kashe na eje yen rue ohore Oghene vwe odjuvwu
oke yena-a. Vwe Uyovwinrota 10, avwanre che yono
kpahen Idebono ve emekashe na kpobarophiyo.

12 Baibol na djerephia ne a da vwe Jesu mu Ovie re
Uvie Oghene nu, ko che nene Idebono phi ofovwin.
(Se Evwophia 12:7-10.) Owo 10 djise re emu eghan-
ghanre ive re phiare. Usuon re Qghene ton phiyo ve
Jesu Kristi ro dia Ovie royen, a dje Idebono ne odju-
vwu rhe otorakpo na. Kirobo re avwanre che yono,
eronvwon nana phia nure.

13 Baibol na djise re aghogho re emekashe re
fuevun na oke ra vwo dje Idebono ve emekashe
royen ne odjuvwu. Avwanre de se: “Ghogho, E odju-
vwu kugbe ovwan re dia evun royen!” (Evwophia
12:12) Oboden ufuoma kugbe oyerinkugbe rhe dia
vwe odjuvwu kidie emekashe na eje rue ohore re
Oghene re.

11. Diesoro Jesu vwo yono idibo royen ne ayen nerhovwo ne e ru
ohore re Oghene vwe odjuvwu?

12. Eronvwon eghanghanre ive vo yen djise rayen vwe Evwophia
12:10?

13. Die yen phiare oke ra vwo dje Idebono ne odjuvwu nu?

14 Ekevuovo, akpeyeren vwe otorakpo na fenere
mamo. Eronvwon ebrabra phia ke ihwo “kidie Ide-
bono woto bru ovwan rhire,” ve “ophu rode, fiki-
ridie o rienre ne oke royen pha krekre.” (Evwophia
12:12) Ophu mu Idebono mamo. Kidie ne a djere ne
odjuvwu, o je rien ne omoke kren yen cheko ka cha
ghworo. O davwengba royen eje ro vwo so okpetu,
emiavwe ve ojaerio vwe otorakpo na eje.

15 Ohore re Qghene kpahen akpo na ji rhi wene-e.
O je guono ne ihworakpo re gbare dia otorakpo na
bede bede vwe iparadaisi. (Une Re Ejiro 37:29) Otio-
yena, mavo yen Uvie re Qghene se vwo ru onana?

16 Aroemre re Daniel 2:44 da ta: “Vwe oke re
ivie yena, Oghene re odjuvwu na cha vwe uvie
ovo mu, ra sa guogho-o eye e che siobo ne ekete
royen ke ihwo ofa-a. O cha guogho ivie nana ejo-
bi ibribro 0 me vwe ayen te oba, ko mudia bede.”
Die yen aroemre nana yono avwanre kpahen Uvie re
Oghene?

17 Esosuo, o tare ne Uvie Qghene ton usuon phiyo
“vwe oke re ivie yena.” Onana mudiaphiyo ne isuon
efa ji ke rhe suen vwe otorakpo na oke re Usuon
re Oghene cha vwo tonphiyo. Orive, 0 vue avwan-
re ne Uvie Oghene cha dia bede, ne e che siobo-
nu ekete royen ke ihwo efa-a. Orerha, ofovwin cha
dia uvwre re Uvie re Oghene kugbe usuon re akpo
na. Uvie re Oghene yen che phikparobo, koyen cha
dia usuon vuovo ro che sun akponeje. Vwe oke yena,

14. Die yen phia vwe otorakpo na kidie ne a dje Idebono ne odju-
vwu rhe?

15. Die yen ohore re Qghene vwo ke akpo na?

16, 17. Die yen Daniel 2:44 vue avwanre kpahen Uvie re Oghene?

ihworakpo ki che vwo omamo re usuon ro me yo-
vwin kparobo.

18 Idjerhe vo yen Uvie re Qghene cha vwo reyo
edia re usuon re akpo na? Tavwen ofovwin ro koba
re se Amagidon ki rhi phi, emekashe re¢ Idebono
cha phien “ivie re akpo na ejobi, ri se ayen koko
ra herhe ofovwi re ede rode re Oghene Qrovwoe-
gba na.” E, isun re akpo na che nene Uvie Oghene
phi ofovwin.—Evwophia 16:14, 16; ni Eta re Odje-
fioto 10.

19 Diesoro avwanre vwo guono Uvie re Oghene?
Iroro erha, siere e da hanvwe. Esosuo, avwanre iru-
mwemwu, avwanre muoga, ji ghwe. Ekevuovo, Bai-
bol na tare ne avwanre cha dia bede siere Uvie
Oghene da rhe. Jon 3:16 tare ne: “Oghene guono
akpo na o da vwe Omo ovuovo royen na ke, rere
ohwo kohwo ro sere gbuyota vwo je ghworo ekevuo-
vo ko vwo arho ri bede.”

20 Orive, irumwemwu re ihwo riarie avwanre
phiyo. IThwo buebun gun efian, ghwa ihwo ria, ji
gbe ofanrhien. Avwanre che se si ihwo nana no-o,
jokpane Oghene ovo. A cha ghworo irumwemwu re
rhonvwe kurherie-e vwe Amagidon. (Se Une Re Eji-
ro 37:10.) Orerha, usuon re ihworakpo pha brabra,
ayen ji von ve okon. Ayen guono chon ihwo uko
vwo kerho re Oghene-e. Baibol na tare ne “ohwo da
tua ohwo muotg ke umiovwo royen.”—Aghwoghwo
8:9.

18. Die yen ode re ofovwin ro koba re Uvie re Oghene ve isun re
akpo na che phi?

19, 20. Diesoro avwanre vwo guono Uvie re Oghene ne o sun
akpo na?



Rhavwen oke ra vwo dje Idebono
ve emekashe royen ne odjuvwu
nu, oyen ojaerio vwo von akpo na.
Ojaerio na che vwoba kerekpe

21 Amagidon da wan nu, Uvie QOghene cha nerhe e
ru ohore re Oghene vwe akpo na. Kere udje, o cha
ghworo Idebono kugbe emekashe royen. (Evwophia
20:1-3) Ohwo vuovo rha cha muoga-a. IThworakpo
re fuevun cha dia bede vwe Iparadaisi fikire otan-
hirhe na. (Evwophia 22:1-3) Uvie na che ru ode re
Oghene fon. Die yen onana mudiaphiyo? O mudia-
phiyo ne usuon re Qghene de sun akpo na re, ihwo-
rakpo eje che muogho ke ode re Jihova.—Ni Eta re
Odjefioto 21.

OKE VO YEN A VWO VWE JESU MU OVIE?

22 Jesu yono idibo royen ne ayen nerhovwo: “Jen
Uvie wen rhe.” Oyena djerephia ne usuon re Oghene
cha rhe vwe obaro na. Jihova cha reyo usuon na vwo
mu, 0 me rtha vwe Jesu vwo mu Ovie royen. Uge-
ge re Jesu vwo rhivwin kpo odjuvwu yen a vwo reyo
mu Ovie? Ejo, o herhere. Qke ra vwo rhovwon Jesu
ne ushi nu, Pita ve Pol de djephia phephen obore

21. Mavo yen Uvie na cha nerhe e ru ohore Oghene vwe akpo na?
22. Mavo yen avwanre ru rien ne a vwe Jesu mu Ovie vwe otorakpo-
0, yere ugege ra vwo rhovwon ne ushi-i?

Uvie re Oghene cha nerhe e ru ohore re
Oghene gba vwe otorakpo na

aroemre re Une Re Ejiro 110:1 shekpahen Jesu. Vwe
aroemre na, Jihova da ta: “Tidia vwe oborhe me,
besieye me vwo vwe ivwighre wen hwaoto ke we chi-
yi.” (Iruo Re Iyinkon Na 2:32-35; Hibru 10:12, 13)
Mavo o che kri te tavwen Jihova ki vwe Jesu mu
Ovie?

23 [kpe buebun tavwen a ke rhe mre 1914, eko re
Inenikristi evo vwo eruo re oghanrovwe re ukpe
yena kirobo re Baibol na mraro royen. Obo re phia
vwe akpo na vwo ne 1914 rhe, djerephia ne eruo ra-
yen na gbare. Jesu ton usuon phiyo vwe ukpe yena.
(Une Re Ejiro 110:2) O rhe kri-i, a da dje Idebo-
no rhe otorakpo na, asaokiephana “oke royen pha
krekre.” (Evwophia 12:12) Vwe uyovwinrota ro vwo
kpahen onana, avwanre cha mre eronvwon efa ri
djerephia ne avwanre yeren vwe oke yena re. Avwan-
re ji che yono ne Uvie re Oghene cha nerhe e ru
ohore re Oghene vwe akpo na kerekpe.—Ni Eta re
Odjefioto 22.

23. (a) Oke vo yen Jesu vwo ton usuon phiyo kere Ovie? (b) Die
yen e che yono vwe uyovwinrota ro vwo kpahen onana?




ODJEKOKO

UVIE RE OGHENE OYEN

UVI RE USUON

“Jen uvie wen rhe, ru eguono wen vwe akpo na
kirobo re rue vwe obo odjuvwu.” —Matiu 6:9-13

Die yen Uvie re Oghene?

Evwophia 11:15

Usuon re Oghene che sun vwo
ne odjuvwu rhe otorakpo na.
1 Timoti 6:15

Jesu yen Ovie re Uvie re
Oghene.

Evwophia 14:1, 4
Ihworakpo 144,000 che nene
Jesu sun vwe odjuvwu.
Hibru 4:15; 5:8

Jesu ve ihwo 144,000 na rien
obo ro hepha ra vwo dia
ohworakpo, kugbe ebenben
re avwanre hirharoku.

JESU CHA DIA OSUN RO ME

YOVWIN KPAROBO

“Qvwata o vwo guedjo re ivwiogbere.”—Aizaya 11:4

Diesoro 0 vwo diane Jesu yen Ovie ro me fo Uvie na?

1 Timoti 6:16

Isun re ihworakpo ghwe,
ekevuovo Jesu cha dia bede.
Erhuvwu re usuon re Jesu
cha dia bede.

Aizaya 11:2-4

O vwo ohworakpo ovuovo
ro se ru erhuvwu kere Jesu-u.
O ji vwo egba ne isun re
akponeje. O vwo eroroke,

o ji brorhien re abavo.



93

UVIE OGHENE CHA NERHE
E RU OHORE RE QGHENE
VWE AKPO NA

“Oghene re odjuvwu na cha vwe uvie ovo mu, ra sa
guogho-0.”—Daniel 2:44

Die yen Uvie re Oghene ru re? Die yen Uvie na
che ru vwe obaro na?

Evwophia 12:7-12 Une Re Ejiro 37:10

Oke a vwo vwe Jesu mu A cha ghworo irumwemwu
Ovie nu vwe 1914, o da dje re rhonvwe kurherie-e.

Eshu ne odjuvwu rhe akpo na.  Evwophia 22:1-3

Koyensoro okpetu, emiavwe Uvie re Oghene de che sun
ve ojaerio vwo von akponeje. akpo na, ohwo vuovo rha cha
Aghwoghwo 8:9; muoga, yere ghwu-u, ihwo
Evwophia 16:16 ejobi ki che mu ogho ke

Vwe ofovwin re Amagidon, ode re Oghene.

Uvie re Oghene cha ghworo
ihwo ve okon eje kugbe isuon
re ihworakpo.

OBA RE AKPO NA SIKERE RE?

O VWO okiovo re iyenren ru wo kerho rgyen vwo
nerhe wo no ne, ‘Eronvwon che miovwin ne ene?’ Fi-
kire oja ve emiavwen re von akpo na nonena, ihwo evo
ki roro ne avwanre sikere oba re akpo na re. Qyena uyo-
ta? O vwo obo ra sa vwo rien kpahen obo re cha phia
vwe oke 10 cha obaro na? E. Dede ne ihworakpo cha sa
rien obo re cha phia vwe obaro na-a, Jihova QOghene
sa rien. Vwevunre Baibol na, o vue avwanre kpahen
obaro re akpeyeren re avwanre ve otorakpo na.—Aizaya
46:10; Jems 4:14.

2 Qke re avwanre de se kpahen oba re akpo na vwe-
vunre Baibol na, o dia oba re Otorakpo na yen a ta
ota kpaha-an, ekevuovo, o mudiaphiyg oba re umwe-
mwu. Jesu yono ihwo ne Uvie re Qghene che sun akpo
na ejobi. (Luk 4:43) Kidie ne idibo re Jesu guono rien
oke Uvie re Oghene cha vwo rhe, ayen da no Jesu ne,
“Qkevo emu nana cha vwo phia? Eye korho re cha
dia oka re echa re omo re ohwo, kugbe oba re akpo
na?” (Matiu 24:3) Jesu vue ayen ede na-a, ekevuovo, o
vue ayen obo re cha phia tavwen oba re akpo na ki
te. Obore Jesu tare ne e cha phia yen a mre asagkie-
phana.

3 Vwevunre uyovwinrota nana, avwanre che yono
kpahen eronvwon ri djerephia ne avwanre yeren vwe

1. Tivo yen avwanre de se yono kpahen obaro na?
2, 3. Die yen idibo re Jesu guono rien kpahen, die yen Jesu vue
ayen?

oke ro che sun kpo oba na. Rere avwanre sa vwo rien
oboresoro re eronvwon vwo miovwin mamo vwe oto-
rakpo na, esosug, ofori ne avwanre yono kpahen ofo-
vwin ovo ra honre vwe odjuvwu.

OFOVWIN VWE ODjuvwWuU

4 Vwe Uyovwinrota 8, avwanre yonori ne a vwe Jesu
mu Ovie vwe odjuvwu vwe ukpe re 1914. (Daniel 7:
13, 14) Obe re Evwophia vue avwanre obo re phiare:
“Ofovwi de rhi she vwe obo odjuvwu, Maekel [Jesu]
ve emakashe royen ki nene Okpodje na [Eshu] honra;
Okpodje na ve emakashe royen je ghwa honra.”* Eshu
kugbe emekashe royen phikparobo-9, otioyena ka dje
ayen rhe otorakpo na. Roro obore oma vwerhen eme-
kashe na te! Ke ihwo rehe otgorakpo vwo? Baibol na tare
ne o cha dia oke re okpetu ke ihworakpo. Diesoro?
Ophu mu Idebono mamo, kidie ¢ “rienre ne oke royen
pha krekre.”—Evwophia 12:7, 9, 12.

5 Idebono so okpetu buebun vwe akpo na. Ophu
muo kidie “oke royen pha krekre.” A gba fueren obore
Jesu tare ne o cha phia vwe oke re oba na.—Ni Eta re
Odjefioto 24.

EDE RE KOBA NA
¢ Ofovwin. Jesu tare ne, “Egborho cha vwo so egbo-
rho, uvie cha vwo so uvie.” (Matiu 24:7) E hwe

* Maekel oyen ode ofa re se Jesu Kristi. Vwo ke evue efa, biko ni
Eta re Odjefioto 23.

4, 5. (a) Die yen phiare oke ra ghwa vwo vwe Jesu mu Ovie vwe
odjuvwu nu? (b) Vwo nene Evwophia 12:12, die yen Baibol na tare
ne o cha phia oke ra da dje Eshu rhe otorakpo na?

6, 7. Die yen a sa ta kpahen ofovwin ve owenvwe nonena?

ihwo buebun vwe ifovwin vwe
oke avwanre na vre oke ofa vwe
ikuegbe re ihworakpo. Iyenren
ovo ro ne ukoko re Worldwatch
rhe djerephia ne vwo ne 1914,
ifovwin hwe ihwo re vre odu-
duru 100 re. Thwo re ifovwin
hweri vwe uvwre re ikpe 1900
fi 2000, vwe eken erha bun vre
ihwo re ifovwin hweri e ki rhi
te ukpe 1,900. Vwe ero roro oja
kugbe omiaovwe re ihwo rhie-
romre fikire ofovwin!

7 Owenvwe. Jesu tare ne,
“Owenvwe che fi.” (Matiu 24:7)
Dede ne emu bunrun none-
na vre oke ri jovwo, buebun re
ihwo je mre emu ria-a. Diesoro?
Kidie igho hero re ayen vwo de
emu re, yere oto re ayen cha kon
eronvwon phiyo-o. Ihwo re vre
oduima ovo tobo mre igho ro te
idola ovo ghworo edoke-e. Uko-
ko re World Health Organization
tare ne iduduru re emo ghwe
kukpe kukpe, kidie ayen mre
emu ro sa ke ayen omakpokpo
ria-a.

8 Eto re bere. Jesu mraro ne,

8, 9. Die yen djerephia ne aroemre re
Jesu kpahen eto re cha bere ve ega ru-
gba re?

“Oto che mu kpogho.” (Luk
21:11) Asagkiephana, kukpe ku-
kpe koyen a vwo rhero re eto
re cha bere. Vwo ne ukpe 1900
rhe, ihwo re vre oduduru ive
yen ghwure fikire oto re bere.
Dede ne egbaerianrien ru ona
ro chon ayen uko vwo rien phi-
yoto oke re oto cha vwo bere, je
ihwo ji ghwe.

2 Oga. Jesu tare ne “otieko”
cha dia. Ega ri muosho cha von
asan eje, ji hwe ihwo buebun.
(Luk 21:11) Dede ne idokto
buebun yono kpahen obo re si-
vwin ega buebun, je ega evo
hero re che se sivwi-in. Vwore
uyota, iyenren ovo tare ne ku-
kpe kukpe oyen iduduru re
ihwo vwo ghwe fikire ega re
owonrhe ogangan, odo, ve iko-
lera. Vwo vre oyena, idokto bue-
bun mre ega kpokpo efari te 30,
e che se sivwin evo usun re ena-
na-a.

OBORE URUEMU RE IHWO VWE
EDE RE KOBA NA CHA DIA

10 Vwe 2 Timoti 3:1-5, Baibol
na da ta: “Vwe oba re ede na

10. Idjerhe vo yen 2 Timoti 3:1-5 vwo
rue gba nonena?

ede ebrabra cha rhe.” Qyinkon Pol de dje obore irue-
mu re ihwo buebun cha dia vwe ede re koba na. O tare
ne ihwo

m cha guono oma rayen no

m cha guonoigho no

m che je ogho emuo vwo ke
ese ve ini

m cha fuevu-un

m che vwo omaeririo vwo
ke ihwo re orua-a

m che se sun oma raye-en

m cha djoma

m cha guono omavwerhen
€ eguono re
Oghene vwo

m che me ru ne ayen vwo
eguono re Oghene je
ayen nyupho roye-en

1 Thwo buebun vwo oka
re iruemu nana vwe asan
ru wo dia? Vwe akpone-
je, ihwo buebun vwo oka
re iruemu nana. Qghene
che ru oronvwon kpahon
kerekpe. O veri ne, “Dede
na, ohwo umwemwu yoro
rhe kere odi re iruimwe-

11. Kirobo re Une Re Ejiro 92:7
tare, die yen cha phia ke irum-
wemwu?

mwu ejobi da rhua, a vwe ayen ze ke eghworo kufia
bede.”—Une Re Ejiro 92:7.

IYENREN ESIRI VWE EDE RE KOBA NA

12 Baibol na tare ne vwe ede re koba na, akpo na cha
von ve emiavwe kugbe oja. Ekevuovo, Baibol na je tane
eronvwon iyoyovwin cha phia.

13 E vwo vwo eruo re Baibol na. Omraro Daniel si
kpahen oke re oba na ne, “Erianrien che bu phiho.”
(Daniel 12:4) Oghene cha ke ihwo royen egba re ayen
vwo vwo eruo re Baibol na vre obo ri jovwo. Vwo ne
ukpe re 1914 rhe, oyen Jihova vwo rue¢ gonana. Kere
udje, o yono avwanre oghanrovwe re ode royen, ohore
royen vwo ke otorakpo na, uyota kpahen otanhirhe na,
obo re phia siere avwanre de ghwu, kugbe evrenushi
na. Avwanre rhe rienre ne Uvie re Oghene ovo yen se si
ebenben avwanre eje no. Avwanre yono obore avwan-
re se vwo vwo omavwerhovwen kugbe obore avwanre
se vwo yerin vwe idjerhe re oma da vwerhen Qghene.
Ekevuovo, die yen idibo re Oghene vwe eronvwon
ayen yonori na vwo rue? Aroemre ofa kpahenphiyo
ono yena.—Ni Eta re Odjefioto 21 ve 25.

14 Truo re aghwoghwo re akpoeje. Ro vwo ta ota
kpahan ede re koba na, Jesu da ta: “Ka cha ta ota
re iyenren esiri na wan akpo na ejobi.” (Matiu 24:
3, 14) Vwe ekuoto re vre 230 oyen e de ghwoghwo
iyenren esiri re Uvie na, e ji ghwoghwo vwe ejaje re
vre 700. E, vwe akponeje, Iseri re Jihova “ri ne egbo-
rho kegborho rhe” chon ihwo uko vwo vwo erug re

12, 13. Die yen Jihova yono avwanre vwe ede re koba na?
14. Tivo yen e de ghwoghwo iyenren esiri re Uvie na, amono yen
ghwoghwo?

obore Uvie na mudiaphiyo kugbe obore o che ru ke
ihworakpo. (Evwophia 7:9) Ophe yen ayen ru onana.
Dede ne ihwo buebun vwo utuoma kpahen ayen, ji
mue kpahen ayen, o vwo emu vuovo ro cha dobo re
iruo re aghwoghwo na ji-i, kirobo re Jesu mraro royen.
—Luk 21:17.

DIE WO CHE RU?

15 O mu we ero ne avwanre yeren vwe ede re koba
na? Aroemre buebun rehe Baibol na ri shekpahen ede
re koba na ruegba. O rhe che kri-i, Jihova cha dobo
re aghwoghwo re iyenren esiri na ji, “oba na” ko cha
rhe. (Matiu 24:14) Die yen oba na? Qyehe Amagidon,
oke re Oghene che vwo si umiovwo no. Jihova cha vwe
Jesu ve emekashe royen ri vwo egba na vwo ghworo
ihwo ri nyupho Royen ve o re Omo roye-en. (2 Tesa-
lonaika 1:6-9) Oyena da wan nu, Eshu ve emekashe
royen rha cha phien ihwo ofa-a. Thwo ri nyupho re
Oghene, ji rhiabgreyo Uvie royen cha mre orugba re
aroemre royen ejobi.—Evwophia 20:1-3; 21:3-5.

16 Akpo nana re Eshu suen na che vwoba kerekpe.
Otioyena, oyen obo re ghanre avwanre vwo no oma
re avwanre, ‘Die ofori ne mi ru?’ Jihova guonore ne
wo davwengba wen ejobi vwo yono Baibol na. Muero
phiyo uyono wen. (Jon 17:3) Iseri re Jihova vwo eme-
vwa re ayen rue kudughwren kudughwren re vwe uke-
cha ke ihwo vwo vwo eruo re Baibol na. Davwengba
wo vwo kpo emevwa nana koke koke. (Se Hibru 10:

15. (a) O mu we ero ne avwanre yeren vwe ede re koba na, die-
soro? (b) Die yen cha phia ke ihwo ri nyupho re Oghene ve ihwo ri
nyupho roye-en?

16. Ro vwo diane ede oba na sikere mamo re na, die ofori ne wo ru?



“Ka cha ta ota
re iyenren esiri na
wan akpo na ejobi.”
—Matiu 24:14

24, 25.) Wo da rien ne ofori wo vwo ru ewene, wo je
osho mu we wo vwo ruo-o. Wo de ru ewene otioye-
na, oyerinkugbe wen ve o re Jihova ko cha ganphiyo.
—Jems 4:8.

17 Qyinkon Pol djere ne oke ra cha vwo ghworo
irumwemwu na cha rhe vwe oke re ihwo buebun rhero
roye-en, “kere oji vwe ason.” (1 Tesalonaika 5:2) Jesu
tare ne ihwo buebun cha rhonvwe kerho re eka ri dje-
rephia ne avwanre he ede re koba na-a. O da ta: “Kiro-
bo 10 epha vwe oke re Noa, eriyin echa re Omo re
ohwo [yere, ede re koba na] je cha dia. Obo ro epha ta-
vwen re Oghwe ki rhi ku eriyin o je dia; ayen ro ria
ayen ro da, ayen ro vwo eya ayen ji vwo brego, rhiri rhi
te oke re Noa rhe vwo ro oko. Ayen gbe rien oke re
Oghwe na rhi vwo ku-u, ayen de divwi ghwu vwe evun
re Oghwe na; eriyin echa re Omo re ohwo na cha dia.”
—Matiu 24:37-39.

18 Jesu si avwanre orho ne e je “idieda ve enwan re
akpo nana,” dia ikprowo ke avwanre-e. Q tare ne oba
na cha rhe kpregede, “kere ufi.” O je tane, o cha rhe
vwe “enu re ihwo re dia oto re akpo na ejobi.” O da
vwoba ne, “Rhere vwe oke ejobi, ne erhovwo rere wo se
VWO ogangan wo vwo vabo re imu nana ejobi re cha
phia na, re wo vwo se mudia vwe obaro r¢ Omo re
ohwo.” (Luk 21:34-36) Diesoro o vwo dia obo re ghan-
re ra viwo kerho re erho-esio re Jesu? Kidie omoke kren
etine, ka cha ghworo akpo re Eshu nana. Thwo re Jiho-
va ve Jesu rhiaboreyo ovo yen cha wan oba na vre, je
dia bede vwe akpo kpokpo na.—Jon 3:16; 2 Pita 3:13.

17. Diesoro echa re ede oba na che vwo gbe ihwo buebun unu?
18. Orho-esio vo yen Jesu vwo ke avwanre?



ODJEKOKO

JIHOVA VUE AVWANRE

OBORE OBARO NA CHA DIA

“Ro dje oba na ne etuoho roye rhe ne awanre rhe

imu ri ji ru-u.”—Aizaya 46:10

Die yen avwanre rien kpahen oke re oba na?

Daniel 7:13, 14

A vwe Jesu mu Ovie vwe
odjuvwu ukpe re 1914.
Matiu 24:3-14

Jesu tare ne ihwo che yerin
vwe ede ebrabra.

Evwophia 12:7-9, 12

Oke ra ghwa vwo vwe Jesu
mu Ovie vwe odjuvwu nu, 0
da dje Eshu ne odjuvwu rhe
otorakpo na. Ophu mu
Idebono mamo, kidie o
“rienre ne oke royen

pha krekre.”

AVWANRE YEREN VWE

OKE RE OBA NA

“Korho re cha dia oka . . . re oba re akpo na?”

—Matiu 24:3

Wo mre aroemre re Baibol re ruegba?

Matiu 24:7; Luk 21:11
Avwanre mre ifovwin,
owenvwe, eto re bere kugbe
ega vwo vre obo ri jovwo.

2 Timoti 3:1-5

Oyinkon Pol dje obore iruemu
re ihwo buebun cha dia vwe
ede re koba na.

Daniel 12:4

Oghene cha ihwo royen uko
vwWo vwo eruo re Baibol na
vre obo ri jovwo.

Matiu 24:14
E ghwoghwo iyenren esiri re
Uvie na vwe akpo na ejobi.

JE OWO WO VWO RU
OBO RE VWERHEN JIHOVA
OMA ENENA

“Ede re Orovwohwo cha kere oji vwe ason.”
—1 Tesalonaika 5:2

Oba na vwo sikere re na, die yen fori ne wo ru?

Jon 17:3 Jems 4:8

Reyo uyono re Baibol wen Ru ewene ri fori vwe
ghanghanre. akpeyeren wen rere wo se
Hibru 10:24, 25 vwo sikere Oghene.

Yono eronvwon efa womare Luk 21:34-36

wo vwo kpo emevwa re Muomaphiyo ega ru wo

Iseri re Jihova. vwo ke Jihova.

UYOTA KPAHEN EMEKASHE NA

JIHOVA guonore ne avwanre vughe orua royen. Emeka-
she na ebere ovo re orua Oghene. Vwevunre Baibol na, e
se ayen ne “emo re Oghene.” (Job 38:7) Die yen emeka-
she na rue? Idjerhe vo yen ayen vwo chon ihwo uko oke
ro wanre na? Ayen je sa chon avwanre uko asaokiephana?
—Ni Eta re Odjefioto 8.

2 Ofori ne avwanre rien asan re emekashe na nurhe.
Kolose 1:16 tare ne oke re Jihova vwo ma Jesu nu, 0 da ma
“kemu kemu ejobi, re he obo odjuvwu kugbe re he oto re
akpo na.” Emekashe na, evo usun re obore a mare. Eme-
kashe bro yen a mare? Baibol na tare ne iduduru ujo-
rin buebun re emekashe yen hero.—Une Re Ejiro 103:20;
Evwophia 5:11.

3 Baibol na ji yono avwanre ne Jihova ma emekashe
na nu tavwen o ke ma akpo na. Die ayen ruru oke re
ayen vwo mre akpo na? Obe re Job vue avwanre ne ayen
ghoghore. Ayen orua re ga Jihova kuegbe.—Job 38:4-7.

EMEKASHE VWE UKECHA KE IHWO RE QGHENE
4 Emekashe vwo odavwe kpahen ihworakpo ve ohore
re Jihova ke akpo na. (Ise 8:30, 31; 1 Pita 1:11, 12) Oke re
Adam ve Ivi vwo gbevwoso Oghene, o0 da emekashe na
mamo. O ro ma da ayen ke, ayen vwo mre buebun re

1. Diesoro o vwo fo ne e yono kpahen emekashe na?

2. Tivo yen emekashe na nurhe? Emekashe bro yen a mare?

3. Die yen Job 38:4-7 vue avwanre kpahen emekashe na?

4. Mavo avwanre ru rien ne emekashe na vwo odavwe kpahen ihwo-
rakpo?

ihwo ri je eme re Jihova enyo asagkiephana. Ekevuovo,
siere orumwemwu de kurherie, o de rhivwin bru Oghene,
emekashe na ke ghogho. (Luk 15:10) Emekashe na vwo
odavwe mamo kpahen ihwo re ga Oghene. Jihova vwe
emekashe na vwo chocho re idibo rgyen rehe akpo na.
(Hibru 1:7, 14) Je avwanre roro kpahen idje evo.

5 Jihova ji emekashe ive ne ayen ra vwe ukecha ke Lot

5. Ildjerhe vo yen emekashe vwo vwe ukecha ke idibo re Oghene oke
awanre?

“Oghene me ji amakashe roye rhi
rhurhu inu re ikpohrokpo na.”
—Daniel 6:22

ve orua rgyen rere ayen vwo vrabo re oghworo re ore-
re re Sodom ve Gomora. (Jenesis 19:15, 16) Ikpe ujo-
rin buebun vwo wan nu, e de mu omraro Daniel phiyo
unu re ikpohrokpo, ekevuovo ayen wanron oma-a, kidie
Oghene “ji amakashe royen rhi rhurhu inu re ikpohrokpo
na.” (Daniel 6:22) Oyena vwo wan nu, Jihova de ji ama-
kashe royen re sivwin oyinkon Pita gke re vwo muo phiyo
uwodi. (Iruo Re Iyinkon Na 12:6-11) Emekashe je vwe
ukecha ke Jesu oke ro vwo he otorakpo na. Kere udje, oke
re vwo brophiyame nu, “emakashe de rhi gbe odibo ke.”
(Mak 1:13) Tavwen e ki hwe Jesu, amakashe ovo “vwe
ogangan ke.”—Luk 22:43.

6 Nonena, emekashe rha vwe oma phia ke ihworakpo
mre-e. Dedena, Oghene je vwe ayen chon idibo royen
uko. Baibol na da ta: “Amakashe re Qrovwohwo mu erhon
riarie ayen otu re dje osho royen, o de sivwi ayen.” (Une
Re Ejiro 34:7) Diesoro avwanre vwo guono ochonvwe ra-
yen? Kidie avwanre vwo ivwighren ri vwo egba mamo, re
guono wan avwanre oma. Ayen ihwo vo? Tivo ayen nu-
rhe? Idjerhe vo ayen vwo guono wan avwanre oma? Ra
vwo kpahenphiyo eno yena, e je avwanre mre obo re phia-
re omoke kren ra vwo ma Adam ve Ivi nu.

IVWIGHREN AVWANRE RE RHIEROMRE-E
7 Avwanre yonori vwe Uyovwinrota 3 ne amakashe ovo
gbevwoso Oghene, 0 je guono sun ihwo efa. Baibol na se
re ne Eshu, ro dia Idebono na. (Evwophia 12:9) Eshu je
guono ne ihwo efa gbevwoso Oghene. O phien Ivi, ghwe
ne oke yena rhe, 0 je phien ihwo buebun re. Dedena,

6. (a) Mavo avwanre ru rien ne emekashe chon ihwo re Oghene
uko nonena? (b) Eno vo yen avwanre che roro kpahen?
7. Die yen ihwo ru re fikire ophienvwe re Eshu?

ihwo kere Ebel, Inok, ve Noa fuevun ke Jihova.—Hibru 11:
4,5,7.

8 Vwe oke re Noa, emekashe evo gbevwoso Oghene,
ayen da yanje edia rayen vwo vwe odjuvwu rhe dia oto-
rakpo na kere ihworakpo. Diesoro ayen vwo ru otioyen?
Baibol na tare ne kidie ayen guono rovwon eya komobo.
(Se Jenesis 6:2.) Ekevuovo, o chore re emekashe vwo ru
otioyen. (Jud 6) Thworakpo buebun vwe oke yena, da rhe
hoho emekashe umwemwu na womare umiovwo ve 0zi-
ghi re ayen gbe. Jihova de brorhien ro vwo vwe oghwe
ghworo akpo na ejobi. Ekevuovo, o sivwin idibo royen re
fuevun. (Jenesis 7:17, 23) Rere ayen vwo vrabo re oghwe
na, emekashe uwmemwu na de rhivwin kpo odjuvwu.
Baibol na se ayen emekashe re Idebono. Ayen da vwoma-
ba Eshu gbevwoso Oghene, Idebono da rhe dia osun ra-
yen.—Matiu 9:34.

? Kidie ayen gbevwoso Qghene, Jihova rhe rhiaboreyo
ayen ro orua royen ofa-a. (2 Pita 2:4) Emekashe re Ide-
bono na rhe che se wene oma phiyo ihworakpo ofa-a,
ekevuovo, ayen je phien “akpo na ejobi.” (Evwophia 12:9;
1 Jon 5:19) Je avwanre yono kpahen ona re ayen vwo
phien ihwo buebun.—Se 2 Korent 2:11.

OBORE EMEKASHE RE IDEBONO
PHIEN IHWO WAN

10 Tdjerhe buebun yen emekashe re Idebono vwo phien
ihwo. Thwo nene emekashe re Idebono nana ta ota ko-

8. (a) Idjerhe vo yen emekashe re Oghene evo rhe vwo dia emeka-
she re Idebono? (b) Die yen emekashe Idebono na ruru rere ayen
vwo vrabo re Oghwe na?

9. (a) Die yen phia ke emekashe re Idebono oke ayen vwo rhivwin
kpo odjuvwu? (b) Die yen avwanre che yono kpahen?

10. Mavo yen emekashe re Idebono na phien ihwo wan?

mobo yere womare oboepha. E vwo nene emekashe re
Idebono ta ota, oyen uruemu re orhan. Ekevuovo, Baibol
na si avwanre orho ne a kenoma ke kemu kemu ro chu-
robo si emekashe re Idebono. (Galesha 5:19-21) Diesoro?
Kirobo re orhuen reyo ufi vwo mu eranvwe ye, otioyen
emekashe re Idebono na reyo ona vwo phien ihwo, ji sun
ayen.—Ni Eta re Odjefioto 26.

1 Ona ¢vo ayen vwo phien ihwo yen epha-ebo. Onana
egba ra sa vwo guono obore obaro na cha dia yere ra vwo
guono oto re obo ra rienre-e. Ohwo se ru onana womare
a vwo guono oto re obo re cha phia vwe obaro na, re vwo
ni ughegbe, ubigho, eherhabo, isio yere eronvwon efa
vwo mraro. Buebun re ihwo rorori ne irueru nana che se
ru ohwo emu vugvo-o, ekevuovo, oyena dia uyota-a. E
vonre ve imuosho. Kere udje, Baibol na djerephia ne eme-
kashe re Idebono nana ve ihwo ri boepha yen gba wian
kuegbe. Iruo Re Iyinkon Na 16:16-18 vue avwanre kpahen
egba “re aroemre” ro ne obo re Idebono rhe, ro nerhe
omote ovo vwo ogangan re “aroemre.” Qke re Pol vwo dje
ewen re Idebono na ne oma re omote na nu, o rha sa mra-
ro ofa-a.

12 Emekashe re Idebono na je reyo ona ofa vwo phien
ihwo. Ayen davwengba re ayen vwo nerhe avwanre roro
ne a sa ta ota ke ihwo ri ghwure, ne ihwo ri ghwure na je
he asan ovo yeren, otioyena, avwanre ve ayen sa ta ota ku-
gbe yere ayen je sa wan avwanre oma. Kere udje, ohwo re
ugbeyan yere ohwo re orua royen ghwuru se bru gboe-
pha ra, kiridie gboepha na tare ne oyen se nene ohwo ro

11. Die yen epha-ebo, diesoro avwanre vwo kenoma ke?

12. (a) Diesoro o vwo dia imuosho ra vwo davwengba vwo nene
ihwo ri ghwure ta ota? (b) Diesoro idibo re OQghene vwobo vwe irue-
ru ri churobo si orha-an?



""" OBO RA SAVWO
REYO VWOSO ESHU
VE EMEKASHE ROYEN

m Kenoma ke kemu kemu ro
churobo si imaijiki, orhan,
yere egba re Idebono

® Yono Baibol na

m Nerhovwo rhe Jihova
Oghene

ghwure na ta ota. Oboepha na sa vue ohwo na oronvwon
kpahen ohwo ro ghwuru na ro cha vwerhon oma, oboe-
pha na sa tobo wene urhuru kpo ¢ re ohwo ro ghwuru na.
(1 Samuel 28:3-19) E ji mu irueru re orivwin esho bue-
bun kpahen esegbuyota na ne ihwo ri ghwuru na je he
asan gvo yeren. Esegbuyota nana vwomaphia vwe irivwin
esho, ekarophiyo re ughwu ohwo, izobo re ze vwo ke iri-
vwin, yere irueru re ughworivwin. Siere Inenikristi da sen
ne ayen che vwobo vwe irueru tioyena-a, ihwo re orua ra-
yen yere ihwo re orere rayen ke vwe ayen guedjo, harhan
ayen, je kenoma ke ayen. Ekevuovo Inenikristi rienre ne
ihwo ri ghwure na he asan vuovo yere-en. Avwanre cha sa
ta ota ke aye-en, ayen je cha sa wan avwanre oma-a. (Une
Re Ejiro 115:17) Jomaphiyoto. Wo davwengba wo vwo
nene ihwo ri ghwuru yere emekashe re Idebono ta ota-a,
wo ji vwobo vwe irueru ri churobo si orha-an.—Se Urhi
Rive 18:10, 11; Aizaya 8:19.

13 O dia emekashe re Idebono na phien ihwo ovo-
o, ayen je djosho mue ayen. Nonena, Eshu ve emeka-
she royen rienre ne oke ro cheko re Oghene cha vwo
ghworo ayen pha “krekre,” otigyena, ivun miovwo ayen
mamo koyensoro ayen vwo so ozighi ve oyanghan vre
obo ri jovwo. (Evwophia 12:12, 17) Ekevuovo, ihwo urio-
rin buebun re djosho re emekashe re Idebono na jovwo
rha djosho rayen asaokiephana-a. Die yen chon ayen uko?

REYO VWOSO EMEKASHE RE IDEBONO
14 Baibol na vue avwanre obo ra sa VwWoQ reyo vwoso
emekashe re Idebono. Kere udje, ihwo evo vwe orere re

13. Die yen ihwo buebun re djosho re emekashe Idebono jovwo se
ru asaokiephana?

14. Kere Inenikristi re awanre, mavo yen avwanre sa VWO reyo Vwoso
emekashe re Idebono?

Efesos nene emekashe re Idebono ta ota tavwen ayen ke
rhe mre uyota na vughe. Mavo ayen se vwo bru oma reyo?
Baibol na da ta: “Buebun ri rue egbeleke da ghwe ebe
rayen koko a da torhe ayen vwe irharo re ihwo ejobi.”
(Iruo Re lyinkon Na 19:19) Kidie ne ayen guono dia Ine-
nikristi, ayen da torhe ebe re imajiki rayen ejobi. A je
guono uruemu otigoyena mie ihwo re vwobo vwe oka re
uruemu yena nonena. Ofori ne kohwo kohwo ro guono
ga Jihova guogho kemu kemu ro churobo si emekashe re
Idebono. Ona churobo si imagazini, re vwo ni isio na, ifi-
mu, ine, igemu ve ebe ri titi imajiki, re sa nerhe avwanre
roro ne imajiki yere emekashe re Idebono cha sa wan
avwanre oma-a. Qnana ji churobo si eronvwon re ihwo
kuephiyo rere ayen vwo chocho re oma rayen.—1 Korent
10:21.

15 Tkpe evo vwo wan nu re ihwo re Efesos vwo torhe
ebe re imajiki rayen nu, gyinkon Pol de si ne ayen ji
nene “otuofovwi re [“ewen,” NW] umwemwu” “honra.”
(Efesos 6:12) Dede ne ayen torhe ebe rayen nu, emekashe
re Idebono na je davwengba re vwo wan ayen oma. Die ofa
yen ofori ne ayen ru? Pol da vue ayen: “Reyo ekpofia re
esegbuyota na, koyen wa vwo kpo ibiri re erhanre re Idebo-
no kufia.” (Efesgs 6:16) Kirobo re ekpofia chon isodje vwe
ofovwin, eriyin esegbuyota je sa chon avwanre. Avwanre
da vweroso Jihova ne o cha chocho re avwanre, avwanre
ke sa vwoso Eshu ve emekashe royen.—Matiu 17:20.

16 Mavo yen esegbuyota re avwanre kpahen Jihova sa
vwo ganphiyo? Ofori avwanre vwo se Baibol na kede kede,
je vweroso Jihova ne ¢ cha chon avwanre uko. Avwanre

15. Die ofa ofori ne avwanre ru rere a sa reyo vwoso Eshu ve eme-
kashe royen?
16. Mavo yen esegbuyota avwanre kpahen Jihova sa vwo ganphiyo?

de vwo uduefiogbere kpahen Jihova, Eshu ve emekashe
royen rha cha sa wan avwanre oma-a.—1 Jon 5:5.

17 Die ofa yen Inenikristi rehe Efesos ruru? Orere ra da
ga edjo yen ayen dia. Otioyena, Pol da vue ayen: “Ne erho-
vwo koke koke.” (Efesos 6:18) Ofori ayen vwo nerhovwo
ke ukecha re Jihova okieje. Ke avwanre vwo? Avwanre ji
yeren vwe akpo re ihwo da ga edjo. Ofori avwanre je vwo
nerhovwo ke ukecha re Jihova, avwanre se ode royen siere
avwanre da nerhovwo. (Se Ise 18:10.) Siere avwanre da re
Jihova okieje ne o sivwin avwanre ne obo re Eshu, o cha
kpahen phiyo erhovwo re avwanre.—Une Re Ejiro 145:19;
Matiu 6:13.

18 Sjere avwanre da kenoma ke kemu kemu ro chu-
robo si orhan, je vweroso Jihova ne o cha chon avwanre,
avwanre ke sa vwoso Eshu ve emekashe royen. Avwan-
re djosho raye-en. (Se Jems 4:7, 8.) Jihova vwo egba ne
emekashe re Idebono shesheri. O vwe oja re ayen oke re
Noa, o je cha ghworo ayen vwe obaro na. (Jud 6) Karo-
phiyo ne ¢ dia avwanre ovo yen honra ohonre na-a. Jiho-
va vwe emekashe royen vwo chon avwanre uko. (2 Ivie 6:
15-17) Avwanre se fiudugberi ne womare ukecha re Jiho-
va, avwanre se phikparobo vwe ohonre re avwanre nene
Eshu ve emekashe royen honra na.—1 Pita 5:6, 7; 2 Pita
2:9.

19 O da diane Eshu ve emekashe royen yen nerhe ihwo
rioja, diesoro Oghene je the ghworo aye-en? A cha kpa-
henphiyo ono yena vwe uyovwinrota ro vwo kpahen
onana.

17. Die ofa yen cha chon avwanre uko vwo vrabo re emekashe re
Idebono?

18, 19. (a) Mavo yen avwanre se vwo phikparobo vwe ohonre re
avwanre nene Eshu ve emekashe royen honra na? (b) Ono vo yen a
cha kpahenphiyo vwe uyovwinrota ro vwo kpahen onana?



ODJEKOKO

EMEKASHE NA EBERE OVO RE
ORUA RE OGHENE

“Bruphiho ke Orovwohwo, E ovwan emekashe roye,
ovwan egba roye.”—Une Re Ejiro 103:20

Die yen avwanre rien kpahen emekashe na?

Job 38:4-7 1 Pita 1:11, 12

Jihova ma emekashe na nu Emekashe vwo odavwe kpahen
tavwen o ke ma akpo na. ohore re Jihova vwo ke
Evwophia 5:11 otorakpo na.

Iduduru re emekashe yen hero.  Luk 15:10
Emekashe na vwo odavwe
ogangan kpahen ihwo
re ga Oghene.

EMEKASHE NAVWE UKECHA
KEIDIBO REOGHENE

“Amakashe re OQrovwohwo mu erhon riarie ayen otu
re dje osho roye, o de sivwi ayen.”—Une Re Ejiro 34:7

Mavo avwanre ru rien ne emekashe na sa
vwe ukecha ke ihwo?

Jenesis 19:15, 16; Hibru 1:7, 14

Daniel 6:22; Luk 22:43; Jihova vwe emekashe na vwo
Iruo Re lyinkon Na 12:6-11 vwe ukecha ke idibo royen,
Emekashe vwe ukecha ke Lot, je sero rayen nonena.

Daniel, Jesu, kugbe Pita.

EMEKASHE REIDEBONO

GUONO WAN AVWANRE OMA

“Re Idebono vwo je asan emre da choro obo phiho
avwanre oma; kidie avwanre rha he ogbori re ona

roye-e.”—2 Korent 2:11

Amono yen emekashe re Idebono na, diesoro ayen

vwo wan ihwo oma?

Evwophia 12:9

Amakashe ovo gbevwoso
Jihova. E se re Eshu.

Jenesis 6:2

Vwe oke re Noa, emekashe evo
gbevwoso Oghene, ayen rhe
dia otorakpo na.

UYOTA 4

Matiu 9:34

Emekashe yena vwomaba
Eshu, ayen da rhe dia
emekashe re Idebono.

Urhi Rive 18:10, 11

Emekashe re Idebono na
guono idjerhe ayen vwo phien
ihwo, je wan ayen oma.

WO SA REYO VWOSO IDEBONO

VE EMEKASHE ROYEN

“Hirhe aro ku Idebono, rere 0 mrasan dje ne

ovwan oma.”—Jems 4:7

Mavo wo sa vwo mre ukecha re Jihova vwo honre
vwoso Eshu ve emekashe royen?

Iruo Re lyinkon Na 19:19
Ghworo kemu kemu ro
churobo si orhan, imaijiki,
edjo, yere epha-ebo.

Efesos 6:16, 18

Bon esegbuyota wen gan
womare uyono re Baibol ve
erhovwo vwo ke ochonvwe re
Oghene.

Ise 18:10

Reyo ode re Jihova vwo ruiruo.



UYOVWINROTA 11

DIESORO OJAERIO VWO
VON ASAN EJE?

ODJU rode ro mwavwen ame ro evunre orho so oghworo
vwe oko ovo. Oshare ovo vwe ohwunu sa ihwo rehe
evunre ishoshi, o0 da wan ihwo buebun oma, ji hwe ihwo
buebun. Oga re ikansa hwe aye gvo yanje emo iyorin vwo.

2 Siere eronvwon ebrabra kere eyena da phia, ihwo
buebun ke no, “Diesoro?” Thwo buebun guono rien
oboresoro akpo na vwo von ve utuoma kugbe ojaerio.
Wo roro kpahen gyena jovwo re?

3 Vwevunre Baibol na, avwanre yono kpahen ihwo ri
vwo esegbuyota ogangan kpahen Oghene, re je no eka
re eno nana re. Kere udje, omraro Habakok no Jihova:
“Die wo vwo nerhe ovwe mre orucho re me vwo kpa-
ro ne ukpokpogho? Eghworo ve ozighi gbere obaro ke
vwe; eghwo ve aphro vwo kpahe ovwe chachacha.”—Ha-
bakok 1:3.

4 Avwanre se ekpahonphiyo re Oghene vwo ke eno re
Habakok, kugbe ive Royen ro cha vwo rhuere edia na
phiyo vwe Habakok 2:2, 3. Jihova vwo eguono okokodo
kpahen ihworakpo. Baibol na tare ne, “Oyen re vwe ero
te we.” (1 Pita 5:7) Vwore uyota, Oghene vwo utuoma
kpahen ojaerio vre obore avwanre vwo utuoma kpahon
te. (Aizaya 55:8, 9) Otigyena, e je avwanre roro kpahen
ono nana: Diesoro ojaerio vwo von akpo na?

1, 2. Die yen buebun re ihwo no kpahan?
3, 4. (a) Eno vo yen Habakok nore? (b) Mavo yen Jihova kpahen-
phiyo ke?

DIESORO OJAERIO VWO VON ASAN EJE?

5 Ipasto, irheren, kugbe iyono re ega tane oyen ohore
re Oghene re ihworakpo vwo rioja. Evo sa tane kemu
kemu ro phia ke ohwo eje, 0 da tobo dia obo re brare,
Oghene brorhien royen phiyoto nure, avwanre cha sa
rien oboresoro Oghene vwo ru otigye-en. Efa sa tane
ihwo ghwe, tobo te imitete dede rere ayen ve Oghene dia
odjuvwu. Ekevuovo, eta yena dia uyota-a. O dia Jiho-
va yen so eronvwon ebrabra re phia na-a. Baibol na da
ta: “O bebe ke Orovwoegba na re o vwo ru cho!”—Job
34:10.

6 Thwo buebun harhan Qghene fikire eronvwon ebra-
bra re phia vwe akpo na, kidie ayen rorori ne Qghene
yen sun akpo na. Ekevuovo, kirobo re avwanre yonori
vwe Uyoviwnrota 3, Eshu ro dia Idebono na yen osun re
akpo na.

7 Baibol na vue avwanre ne, “akpo na ejobi he obo re
ogangan re ohwo umwemwu na.” (1 Jon 5:19) Eshu ro
dia Osun re akpo na gvwuvumwemwu yen o rue. Qyen
he “ophien re akpo na ejobi.” (Evwophia 12:9) Buebun
re ihwo vwerokere. Onana oronvwon ovo ro soro efian,
utuoma ve umiovwo vwo von akpo na.

8 O ji vwo eronvwon efa re sorg ojaerio vwo von akpo
na. Adam ve Ivi vwo gbevwoso Oghene nu, emo ra-
yen ke riuku re umwemwu mie ayen. Fikire umwemwu,
ihworakpo ki so ojaerio ke ihwo efa. Ayen guono kobaro
ke ihwo efa. Ayen honra, vwobo vwe ofovwin, ji shenye

5. Die yen iyono re ega buebun ta kpahen ojaerio? Die yen Baibol
na yonori?

6. Diesoro ihwo buebun vwo harhan Oghene fikire ojaerio rohe
akpo na?

7, 8. Diesoro ojaerio vwo von akpo na?

ihwo efa. (Aghwoghwo 4:1; 8:9) Okiovo ihwo rioja fi-
kire “oke ve uphen.” (Aghwoghwo 9:11) Omaewan ve
eronvwon ebrabra efa sa phia ke ihwo siere ayen da he
asan ro fori-i, vwe oke ro shephiyo-o.

2 Q dia Jihova yen so ojaerig-0. A cha sa harhen Jiho-
va fikire ofovwin, umiovwo kugbe oshenye ra mre none-
na-a. O dia Oghene yen so oghworo kere eto re bere,
ogiribo ri djue, ve oghwe ri kue na-a. Ekevuovo wo se
roro, ‘Jihova da ghene dia oromevwegba vwe odjuvwu
ve akpo, diesoro o rha dobo re eronvwon ebrabra re phia
na ji-i?’ Avwanre rienre ne Qghene vwerote avwanre,
otioyena o vwo oboresoro ro vwo vwe uphen ke ojaerio.
—1 Jon 4:8.

OBORESORQ OGHENE VWO VWE
UPHEN KE OJAERIO

10 Vwe ogba re Iden, Idebono phien Adam ve Ivi.
Eshu se Oghene orharhe re Osun. O tare ne Oghene si
oronvwon oyoyovwin ovo nu vwo ke Adam ve Ivi. Eshu
guonore ne ayen roro ne oyen he omamo re osun, 9
dia Jihova-a, 0 je guono ne ayen kpairoro vre Qghene.
—Jenesis 3:2-5; ni Eta re Odjefioto 27.

1 Adam ve Ivi thonvwe kerho re Jihova-a, ayen de
gbevwosuo. Ayen rorori ne ayen vwo egba re ayen
vwo brorhien re obo ri yovwirin ve obo ri chore ko-
mobo. Mavo yen Jihova se vwo djephia ne iroro rayen
na chore, ne oyen ovo yen rien obo ri me yovwin ke
avwanre?

9. Diesoro o vwo mu avwanre ero ne o vwo oboresoro Oghene vwo
vwe uphen ke ojaerio?

10. Idjerhe vo yen Eshu vwo gbabose Jihova?

11. Ono vo yen avwanre cha kpahenphiyo?

12 Jihova ghworo Adam ve Ivi ugege yena-a. Ukpere
otioyen, o0 vwe uphen ke ayen ne ayen vwie emo. Jihova
da vwe uphen ke emo re Adam ve Ivi rere ayen vwo je
ohwo re ayen guonore ne o dia osun rayen. Jihova guo-
nore ne ihwo re gbare dia otorakpo na, onana cha phia,
otoro obore Idebono che ru-u.—Jenesis 1:28; Aizaya 55:
10, 11.

13 Qke re Eshu vwo gbevwoso Jihova, iduduru re eme-
kashe etiyin. (Job 38:7; Daniel 7:10) Otioyena, Jihova
da vwe oke ke Eshu rere o djephia se obo ro tare na
ghene uyota. O da je vwe uphen ke ihworakpo ne ayen
sun oma rayen vwe oboto re usuon re Eshu rere a vwo
rien se ayen ghini se sun oma rayen ababo re ukecha re
Oghene.

14 Tkpe uriorin buebun yen ihworakpo davwengba
ayen vwo sun oma rayen re, ekevuovo ayen se phikpa-
robo-o. E dje Eshu phiyo ovworefian. Ihworakpo ghene
guono ukecha re Oghene. Jerimaya de si: “E Orovwo-
hwo, me rienre ne idjerhe re ohwo re akpo 0 he oma
roye-en, ne ohwo sa vwe ogangan re omobo royen kpo
oma roye vi-i.” Obore Jerimaya siri na ghene uyota.—Je-
rimaya 10:23.

DIESORO JIHOVA VWO HERHE KRI TE OKE NANA?
15 Diesoro Jihova vwo vwe uphen ke ojaerio ne o
dia kri te oke nana? Diesoro o rha dobo re eronvwon

12, 13. (a) Diesoro Jihova ra ghworo Adam ve Ivi ugege re ayen
ghwe vwo gbevwosuo-0? (b) Diesoro Jihova vwo vwe uphen ke Eshu
ne o dia osun re akpo na, diesoro o je vwo vwe uphen ke ihworakpo
ne ayen sun oma rayen?

14. Die yen oke ro wanre na djephia?

15, 16. (a) Diesoro Jihova vwo vwe uphen ke ojaerio ne o dia kri te
oke nana? (b) Diesoro Jihova ji rhi si ebenben re Eshu soro no-o?

ebrabra re phia na ji-i? O reyo oke ogrongron tavwen e
ki se djephia ne usuon re Eshu se phikparobo-¢. Ihwo-
rakpo davwen koka koka re usuon re, dedena ayen se
phikparobo-o. Dede ne, ayen ru yovwin phiyo vwe ona
re isayensi, je oshenye, edia re ogbere, ozighi, kugbe ofo-
vwin ganphiyo vre oke ri jovwo. Avwanre che se sun
oma re avwanre ababo re ukecha Qghene avwanre de se
phikparobo-o.

16 Ekevuovo, Jihova ji rhi si ebenben re Eshu soro
no-o. Qghene de ru otioyen, koyen O vwe ukecha ke
usuon re Eshu na. Qghene che se ru otioye-en. Vwoba,
ihworakpo che roro ne egba re obo rayen gyen ayen vwo
sun phikparobo. Ekevuovo, oyena efian, Jihova che se
vwobo vwe efia-an. O che se gun efia-an.—Hibru 6:18.

17 QOghene sa rhuere umiovwo na eje re Eshu ve ihwo-
rakpo soro fikire egbevwosua rayen na phiyo? E, ki-
die emu vuovo ben vwo ke Oghene-e. Jihova rien
oke re ekpahonphiyo cha vwo dia vwo ke egbevwosuo
re Eshu ejobi. Oyena da wan nu, ko ru akpo na eje
phiyo iparadaisi, kirobo ro guonore jovwo. Irivwin rehe
evunre “ishi” ejobi che vren. (Jon 5:28, 29) IThwo rha
cha muoga yere ghwu ofa-a. Jesu cha rhuere umiovwo
na eje re Eshu soro na phiyo. Jihova cha reyo Jesu vwo
“guogho iruo re Idebono.” (1 Jon 3:8) Oma vwerhen
avwanre ne tavwen oke na ki te, Jihova vwo edirin re
avwanre, kiridie onana nerhe avwanre rhe rien Jihova, ji
brorhien ne avwanre guonore ne o dia Osun re avwanre.
(Se 2 Pita 3:9, 10.) Avwanre da tobo rioja dede, o0 vwe
ukecha ke avwanre vwo chirakon.—Jon 4:23; se 1 Korent
10:13.

17, 18. Die yen Jihova che ru kpahen umiovwo eje re Eshu soro?

18 Jihova gba avwanre vwo dia oto re Usuon roye-en. Q
ke avwanre oke re egbomophe. E je avwanre ta ota kpahen
obore oke oghanghanre nana mudiaphiyo ke avwanre.

MAVO WO CHA VWE OKE RE
EGBOMOPHE WEN VWO RUIRUO WAN?

19 Oke re ogheresan nana re Qghene vwo ke avwan-
re na yen nerhe avwanre fene eranvwe. Eroma yen
suen eranvwe, ekevuovo avwanre yen je obore avwan-
re guono yeren akpo re avwanre wan, se avwanre cha
ga Jihova yere avwanre cha ga-a. (Ise 30:24) Avwanre je
hoho ijini ro rue obo ra rhuerere ke ovo-o. Avwanre vwo
egbomophe re avwanre vwo dia oka re ohwo re avwanre
guono dia eje, oka re ugbeyan re avwanre guonore, ve
obore avwanre guono yeren akpo avwanre wan. Jihova
guonore ne avwanre re avwerhen re akpeyeren.

20 Jjhova guonoQre ne avwanre vwo €guono royen.
(Matiu 22:37, 38) O hoho ose re oma vwerhan ro vwo
nyo omo royen ro tane “Mi vwo eguono wen,” ma rho
omo na da ta vwo ne oto re udu royen rhe, o dia a gbaro
ta-a. Jihova ke avwanre egbomophe re avwanre vwo je se
avwanre cha ga yere avwanre cha ga-a. Eshu, Adam, ve
Ivi je oje re ayen vwo sen Jihova. Mavo yen wo cha reyo
oke re egbomophe wen vwo ruiruo wan?

21 Reyo egbomophe wen vwo ga Jihova. Iduduru re
ihwo reyo vwoso Idebono, ayen da je oje re ayen vwo ga
Jihova. (Ise 27:11) Die wo se ru asagkiephana rere wo sa
vwo dia evunre akpo kpokpo re Oghene ro de che si
ojaerio no na? Uyovwinrota ro vwo kpahen onana cha
kpahen phiyo ono yena.

19. Uvi re oke vo yen Jihova ke avwanre? Diesoro oma vwo vwerhen
avwanre fikire oke nana?
20, 21. Orho yen oje ro me yovwin wo sa je asaokiephana?



ODJEKOKO

O DIA JIHOVA YEN
SO OJAERIO-O

“Eriyin na, we gbe nyo vwe, ovwan ihwo ri vwo oho, o
bebe ke Orovwoegba na re o vwo ru cho!”—Job 34:10

Diesoro ojaerio vwo von akpo na?

1 Jon5:19 Aghwoghwo 9:11

Osun re akpo nana yen Eshu Ihwo evo rioja kidie ayen he
ro dia Idebono na. asan ro fori-i, vwe oke ro
Aghwoghwo 8:9 shephiyo-o.

Ihworakpo so ojaerio 1 Pita 5:7

ke ihwo efa. Jihova vwo eguono re ihwo

mamo. Oma vwerhen Oghene
siere ayen da rioja-a.

ESHU NO ENO KPAHEN
UTURHI RE JIHOVA
RO VWO SUN

“Kidie QOghene rienre ne . . . ero re ovwan ko rhie,

ku wa hoho Oghene, ro rien erhuvwu ve umiovwo.”
—Jenesis 3:5

Diesoro Jihova kpairoro vre egbevwosuo re Eshu-u?

Jenesis 3:2-5 Job 38:7
Eshu se Oghene orharhe re Oke re Eshu vwo gbevwoso
Osun. Eshu guonore ne ihwo- Jihova, iduduru re

rakpo roro ne ayenvwo egbare  emekashe he etiyin.
ayen vwo brorhien re obo ri yo-
vwirin ve obo ri chore komobo.

EGBEVWOSUA RE
ESHU SHEFIA

“Ohwo sa vwe ogangan re omobo roye kpo oma roye
vi-i.” —Jerimaya 10:23

Diesoro ojaerio re ihworakpo vwo kri te ene?

Aizaya 55:9 2 Pita 3:9,10
Ihworakpo davwen koka koka Jihova vwo edirin, o0 vwe oke
re usuon re, dedena ayen chese ke avwanre rere avwanre vwo
sun akpo na ababo re ukecha rien, ji brorhien ne oyen dia
re Oghene-e. Osun re avwanre.

1Jon3:8

Jihova cha reyo Jesu vwo
rhuere umiovwo na eje
re Eshu soro na phiyo.

REYO EGBOMOPHE WEN
VWO GA JIHOVA

“Ghwanre, omo me, . . . rere me mre ota kpahe ke
ohwo ro vwo ovwe jehwe.”—Ise 27:11

Diesoro Jihova gba avwanre ga-a?

Ise 30:24 Matiu 22:37, 38
Eroma yen suen eranvwe, Jihova guonore ne avwanre
ekevuovo Jihova ke avwanre ga oyen kidie avwanre

egbomophe. Avwanre yen che VWO eguono royen.
brorhien se avwanre cha ga
Jihova yere avwanre cha ga-a.



UYOVWINROTA 12

MAVO WO SA VWO
DIA UGBEYAN RE OGHENE?

ONO yen wo guonore ne 0 dia ugbeyan wen? Ohwo wo
vwo eguono royen. Ohwo re owe ve gyen rien rue kue-
gbe. Ohwo ro vwo iruemu esiri ru wo guono vwerokere.

2 Jihova Qghene sane ihworakpo evo ne e dia igbeyan
royen. Kere udje, Ebraham ¢vo usun re igbeyan re Jiho-
va. (Aizaya 41:8; Jems 2:23) Devid je ugbeyan re Jiho-
va. Jihova ta kpahen Devid ne oyen “ohwo re ero teri.”
(Iruo Re lyinkon Na 13:22) Jihova je tane ivun re omra-
ro Daniel “vwerhero” gangan.—Daniel 9:23.

3 Mavo yen Ebraham, Devid, ve Daniel sa vwo dia
igbeyan re Jihova? Jihova vue Ebraham ne, “Wo mu
ogho ke urhuru me.” (Jenesis 22:18) IThwo ri nyupho re
Jihova yen o vwo rue ugbeyan. Ihwo re egborho na je sa
dia igbeyan royen. Jihova da ta ke ihwo re Izrel ne, “Nyo
urhuru me, ke me dia Oghene ke ovwan, ovwan ke dia
ihwo me.” (Jerimaya 7:23) Qtioyena, wo da guono dia
ugbeyan re Jihova, ofori ne wo nyupho royen.

JIHOVA CHOCHO RE IGBEYAN ROYEN
4 Baibol na tare ne Jihova guono Idjerhe “ro vwo dje
egba roye kpahe ihwo re udu rgye fon kpaho.” (2 Ikun
Rivie 16:9) Vwe Une Re Ejiro 32:8, Jihova ve ke igbeyan
royen ne, “Mi dje ke we, mi yono uwe idjerhe ru wo cha
ra; Me ne we iroro ero me ko te we sun.”

1, 2. Amono yen evo usun re igbeyan re Jihova?
3. Diesoro Ebraham, Devid, ve Daniel sa vwo dia igbeyan re Jihova?
4, 5. Idjerhe vo yen Jihova vwo chocho re igbeyan royen?

5 Ovweghren ovo ro vwo egba guonore ne avwan-
re dia igbeyan re Oghene-e. Ekevuovo, Jihova guono
chocho re avwanre. (Se Une Re Ejiro 55:22.) Kere igbe-
yan re Jihova, avwanre vwe ewen avwanre eje ga. Avwan-
re da tobo hirharoku ebenben dede, avwanre je fuevun
ke. Kere obuine na, avwanre ji vwo uduefiogbere. O si
kpahen Jihova ne, “Fikiridie 0 he oborhe me, mi gbi
se ghwie-e.” (Une Re Ejiro 16:8; 63:8) Eshu guonore ne
avwanre dia igbeyan re Oghene-¢, vwe idjerhe vo?

OBORE ESHU TARE

¢ Vwe Uyovwinrota 11, avwanre yonori ne Eshu
vwoso Jihova, ro vwo tane Jihova ovworofian, orharhe
ohwo yen o rue, kiridie 0 rhonvwe vwe uphen ke Adam
ve Ivi rere ayen brorhien re obo ri yovwirin ve obo ri
miovwirin komobo-0. Obe re Job yono avwanre ne Eshu
ji gun efian nye ihworakpo eje re guono dia igbeyan re
Oghene. Eshu tare ne ihworakpo ga Oghene fikire obore
ayen mre Mie, o dia fikire eguono re ayen vwo kpaho-
on. Eshu tobo tane o sa nerhe ihwo gbevwoso Oghene.
E je a fueren obo re se yono mie Job ve obore Jihova
chocho royen wan.

7 Ono yen Job? Qyen omamo ohwo ro yerin vwe
omare ikpe 3,600 re wanre. Jihova tare ne vwe oke yena,
o vwo ohwo vuovo 1o hohero vwe otorakpo na-a. Job
muogho ke Oghene, o ji vwo utuoma kpahen obo re
brare. (Job 1:8) Vwore uyota, Job ghini ugbeyan re Ji-
hova.

8 Eshu tare ne Job ga Qghene fikire urhuru. Eshu da

6. Die yen Eshu tare kpahen ihworakpo?
7, 8. (a) Erovo yen Jihova vwo ni Job? (b) Die yen Eshu ta kpahen
Job?

vue Jihova ne, “O dia owe re gba ogba yarie ve uwevwi
roye kugbe obo ro vwori ejobi, vwi kabo kabo? Wo bru-
ba ke iruo re abo roye, emu ro vwori ejobi rhi bu phiho
vwe oto na. Ekevuovo gba rien obo wen vwe etine na,
vwo te obo ro vwori, ko cha hanrho we phia.”—]Job 1:
10, 11.

2 Eshu tare ne Job ga Jihova fikire erere ro cha mre
vwo Mie. Eshu je tane o sa nerhe Job dobo re ega ro vwo
ke Jihova ji. Jihova thonvwe phiyo obore Eshu tare na-a,
ekevuovo, O da vwe uphen ke Eshu rere 0 davwen Job ni
se Job ghini se djephia ne gyen ugbeyan re Oghene.

ESHU DAVWEN JOB NI

10 Esosuo, Eshu ruro e de cho eranvwe re Job evo, a da
rha ghworo i ri cheko. E ji hwe idibo re Job buebun.
Eronvwon re Job vwori eje da vabo. Ukuoto royen, Eshu
da vwe odju rode vwo hwe emo re Job ihwe. Ekevuovo,
“vwe evun re enana ejobi na, Job ru umwemwu-u eye
mu ota bare Qrovwohwo-o.” Q fuevun ke Jihova.—Job 1:
12-19, 22.

1 Eshu je dobo ji-i. O da ta ke Oghene ne, “Gba rien
obo wen phia nana nana, vwo te ibeku ve ivwo roye, ko
cha hanrhe owe phia.” Otioyena, Eshu da vwe era vwo
mu Job. (Job 2:5, 7) Job je fuevun ke Jihova. Job da ta:
“Rhiri besie mi vwo ghwu mi se ku ase me fia-a.”—Job
27:5.

12 Job rien emu vuovo kpahen obore Eshu tare-e, yere
oboresoro 1o vwo rioja-a. O rorori ne Jihova yen so ojae-

9. Die yen Jihova vwe uphen ke Eshu ne o ru?

10. Idjerhe vo yen Eshu vwo davwen Job ni, die yen Job ruru?

11. (a) OQdavwini ofa vo yen Eshu vwo ke Job? (b) Die yen Job ruru?
12. Idjerhe vo yen Job vwo djephia ne Eshu ovworofian?

rio royen. (Job 6:4; 16:11-14) Dedena, ¢ fuevun ke Jiho-
va. Aphro hero-o, o dia fikire urhuru yen Job vwo ga Ji-
hova-a. Job rhe dia ugbeyan re Oghene kiridie o vwo
eguono royen. Obore Eshu ta kpahen Job eje efian!

13 Dede ne Job rien obo re phiare vwe odjuvwu-u, 0
fuevun ke Oghene, o de dje Eshu phiyo ovwuvunmwe-
mwu. Jihova hwosa ke Job fikire evun-efuon royen.—Job
42:12-17.

OBORE ESHU TA KPAHEN OWE

14 Wo se yono uyono oghanghanre vwo ne obo re
phia ke Job. Nonena, Eshu je ta kpahen avwanre ne
avwanre ga Jihova fikire erere avwanre cha mre Mie.
Vwe Job 2:4, Eshu da ta: “Obo re ohwo vwori ejobi o
vwo hwa osa re urhuarho roye.” Otioyena, ihwo ejobi
yen Eshu tare ne e ga Jihova fikire erere ayen cha mre
mie, o dia Job ovo-o. Ikpe ujorin buebun re Job vwo
ghwu nu, Eshu ji yinvwaro kpahen Jihova, ji mue kpa-
hen idibo royen. Kere udje, vwe Ise 27:11, avwante de se:
“Ghwanre, omo me, rere udu me vwo ghogho, rere me
mre ota kpahe ke ohwo ro vwo ovwe jehwe.”

15 Wo sa je oje wo vwo nyupho re Jihova, je dia ugbe-
yan royen ro fuevun rere wo vwo djephia ne Eshu
ovworofian. O da tobo diane ¢ guono ewene evo vwe
akpeyeren wen wo sa vwo dia ugbeyan re Oghene, oyena
yen orhien ro me yovwin kparobo wo se bru. Orhien-
ebro nana pha ghanghanre. Eshu tare ne siere wo de hi-
rharoku ebenben, wo cha fuevun ke Jihova-a. O davwan
ro vwo phien avwanre rere avwanre vwo je evun-efuon
ke Oghene. Vwe idjerhe vo?

13. Die yen ne obuko re evun-efuon re Job rhe?
14, 15. Die yen Eshu tare kpahen ihwo ejobi?



Jihova hwosa ke Job
fikire evun-efuon royen

16 Idjerhe sansan yen Eshu reyo vwo wian rere o vwo
miovwo oyerinkugbe re avwanre ve o re Oghene. O
vwo sua “kere okpohrokpo ro guan, ro guono obo ro
ro.” (1 Pita 5:8) Wo je o gbevwunu siere ihwo re orua,
igbeyan wen yere ihwo efa da davwengba ayen vwo
dobo wen ji ne vwo yono Baibol na-a yere ru obo ri yo-
vwiri-in. Wo se no ne ayen vwoso owe.* (Jon 15:19, 20)
Eshu ji djoma royen phiyo “amakashe re urhukpe.”
Otigyena, ¢ sa vwe ona phien avwanre vwo je upho re Ji-
hova enyo. (2 Korent 11:14) Ona ofa re Eshu vwo rui-
ruo rere avwanre vwo je Jihova ega, oyen ro vwo nerhe
avwanre roro ne avwanre fo ihwo re sa ga Jihova-a.—Ise
24:10.

MUOGHO KE IRHI RE JIHOVA

17 Avwanre da kerho re Jihova, je avwanre djephia ne
Eshu ovworofian. Die yen cha chon avwanre uko vwo
kerho? Baibol na da ta: “Wo me vwe udu wen ejobi, ve
enwen wen ejobi, kugbe ogangan wen ejobi, guono Oro-
vwohwo Qghene wen.” (Urhi Rive 6:5) Avwanre kerho
re Jihova kiridie avwanre vwo eguono royen. Eguono
avwanre kpahen Jihova vwo ganphiyo na, o che mu
avwanre vwo ru eronvwon ejobi ro guono mie avwanre.

* Q dia onana mudiaphiyo ne Eshu yen suen ihwo re davwengba
re ayen vwo dobo re uyono re Baibol wen ji-i. Ekevuovo Eshu
yen “[“oghene,” NW] re akpo nana,” “akpo na ejobi he obo re
ogangan” royen. Otioyena, o rhe gbe avwanre unu siere ihwo evo
da guono dobo avwanre je e vwo je Jihova ega-a.—2 Korent 4:4;
1Jon 5:19.

16. (a) Enavo yen Eshu vwo ruiruo rere avwanre vwo je Jihova ega?
(b) Idjerhe vo yen Idebono je vwo guono dobo wen ji wo vwo je Ji-
hova ega?

17. Diesoro avwanre vwo kerho re Jihova?

Oyinkon Jon de si: “Onana he eguono re Oghene na ne,
avwanre yonron irhi roye. Ye irhi roye na ghwa hoho-0.”
—1Jon 5:3.

18 Ekevuovo, die yen eronvwon evo re Jihova vue
avwanre ne e chore? E djunute evo vwe ekpeti na “Vwo
Utuoma Kpahen Obo ri Tu Jihova Oma.” Esosug wo se
roro ne evo usun re eronvwon nana ghwa bra-a. Ekevuo-
vo, wo da nabo se Baibol na ne owo kpo owo, ji roro kpa-
hen obore wo seri, wo che vwo eruo re aghwanre ro hero
ra vwo kerho ke irhi re Jihova. Wo je sa rhe mre ne ofori
wo vwo ru ewene evo vwe akpeyeren wen. Dede ne o sa
ben okiovo e vwo ru ewene tigyena, je wo cha mre ufuo-
ma ve omavwerhovwen ro hero ra vwo dia ugbeyan re

18, 19. (a) Die yen eronvwon evo re Jihova tare ne e chore?
(b) Mavo avwanre ru rien ne obore udu avwanre gbare yen Jihova
no mie avwanre?

VWO UTUOMA KPAHEN OBO
RITU JIHOVA OMA

m Ozighe = Ravwo da udi vre oma
Eyanno 20:13; 21:22, 23 1 Korent 5:11

= Ofanrhien = Uji-echo
Livitikos 20:10, 13, 15, 16; Livitikos 6:2, 4;
Rom 1:24, 26, 27, 32; Efesos 4:28

1 Korent 6:9, 10 "
= Efian evworon
= Uruemu re orhan Ise 6:16, 19; Kolose 3:9;
Urhi Rive 18:9-13; 1 Korent Evwophia 22:15
10:21, 22; Galesha 5:20, 21 o
= Urhuru

= Edjoego 1 Korent 5:11
1 Korent 10:14

Oghene. (Aizaya 48:17, 18) Mavo avwanre ru rien ne e se
ru ewene tigyena?

12 Obore udu avwanre gbare yen Jihova no mie
avwanre. (Urhi Rive 30:11-14) Kere uvi re Ugbeyan, O
nabo rien avwanre fiotg. O je rien asan re avwanre da
gan ve asan avwanre da vwiere. (Une Re Ejiro 103:14)
OQyinkon Pol de phiuduphiyo avwanre awo ne, “Oghene
ohwo re uyota, 0 sa rhovwe ne a davwe owe ni vren obo
re udu wen gbare-e, ekevuovo vwe evun re odavwini na
0 je gben idjerhe wo vwo dje vabo, rere wo vwo se chi-
ro.” (1 Korent 10:13) Avwanre se fiudugberi ne Jihova
cha ke avwanre egba ra guonore re vwo ru obo ri yovwi-
rin okieje. O cha ke we “grho ro basa-an na” vwo chira-
kon re ebenben. (2 Korent 4:7) Kiridie ne Jihova ke Pol
oka egba otioyena, ko se si ne, “Mi se ru emu ejobi vwi
Kristi ro ke vwe ogangan.”—Filipae 4:13.

= Ozighi = Je eroevwote re
Une Re Ejiro 11:5; Ise orua wen
22:24, 25; Malakae 2:16; 1 Timoti 5:8

Galesha 5:20, 21

= Erharhe eta ve iguegun
Livitikos 19:16; Efesos 5:4;
Kolose 3:8

= Revwo vwobo vwe
ifovwin yere oseghe re
usuon
Aizaya 2:4; Jon 6:15; 17:16

= Ravwo reyo obara vwo

ruiruo vwe idjerhe

ro je fo

Jenesis 9:4; Iruo Re lyinkon
Na 15:20, 28, 29

= Isigati ephopho ve
ihuvwun egangan
ra reyo
Mak 15:23; 2 Korent 7:1

VWO EGUONO RE OBORE OGHENE
VWO EGUONO ROYEN

20 Avwanre da guono dia igbeyan re Jihova, o ghwa
dia obore o tare ne o chore ovo yen avwanre keno-
ma ke-e, e ji che ru eronvwon efa. (Rom 12:9) Igbeyan
re Oghene vwo eguono re obore Oghene vwo eguono
royen. E djunute ayen vwe Une Re Ejiro 15:1-5. (Se.)
Igbeyan re Oghene vwerokere iruemu royen, ayen ji
dje iruemu nana phia; “Eguono, aghogho, ufuoma,
ako echiro, ufuefu, uyoyovwi, esegbuyota, denden, oma
echiro.”—Galesha 5:22, 23.

21 Mavo yen wo se vwo dje iruemu iyoyovwin yena
phia? Ofori ne wo yono kpahen obo re Jihova vwo
eguono royen womare uyono re Baibol re okieje. (Aizaya
30:20, 21) Wo vwo rue gyena, eguono wen kpahen Jiho-
va ko cha ganphiyo, oyena ko che mu we vwo kerho
royen.

22 A sa vwe ewene wo che ru vwe akpeyeren vwo dje
e vwo kue ewun re awanre ne, e mi rhe ku okpokpo
phiyo. Baibol na tare ne “siobo ne ohwo re awanre na”
rere vwo “ku ohwo okpokpo na phiho.” (Kolose 3:9, 10)
Dede ne o cha ghwa loho-0, avwanre de ru ewene tigye-
na, je kerho ke Jihova, o veri ne o cha ghara avwan-
re “ughwe rode.” (Une Re Ejiro 19:11) Kerho re Jihova
rere wo dje Eshu phiyo ovworofian. Ga Jihova, ¢ dia fi-
kire erere re wo cha mre vwe obaro-o, ekevuovo ga fikire
eguono ru wo vwo kpahon. Oke yena, ku wo sa dia uvi
re ugbeyan re Oghene!

20. Iruemu vo yen avwanre vwerokere, diesoro?

21. Mavo yen wo se vwo dje iruemu re Qghene vwo eguono rayen
phia?

22. Die yen che no rhe siere avwanre da kerho re Jihova?



ODJEKOKO

IGBEYAN RE JIHOVA
KERHO ROYEN

“Nyo urhuru me, ke me dia Oghene ke ovwan,
ovwan ke dia ihwo me.”—Jerimaya 7:23

A sa dia ugbeyan re Oghene?

Jenesis 22:18; Jems 2:23 Une Re Ejiro 25:14; 32:8
Ebraham ugbeyan re OQghene Jihova vwe oniso vwo ke
kidie o kerho royen, ji vwo igbeyan royen.
esegbuyota Kpahon. Une Re Ejiro 55:22

2 lkun Rivie 16:9 Jehova che bicha

Jihova cha vwe ukecha ke igbeyan royen.

ihwo re kerho royen.

JOB UGBEYAN RE
OGHENE, O FUEVUN GA

“Vwe evun re enana ejobi na Job ru umwemwu-u eye
mu ota bare Qrovwohwo-0.”—Job 1:22

Idjerhe vo yen Eshu vwo davwen Job ni,
die yen Job ruru?

Job 1:10, 11 Job 27:5

Eshu tare ne Job ga Oghene Job rien oboresoro o vwo
fikire urhuru, ne o dia rioja-a, dedena o sero re
eguono-o. evun-efuon royen.

Job 1:12-19; 2:7

Jihova vwe uphen vwo ke Eshu
ne 0 ghworo okon re Job ejobi,
Eshu da je vwe oga ra ghemre

vwo mu job.

ESHU DAVWENGBA O VWO SI
OWE NI EBERE RE JIHOVA

“Obo re ohwo vwori ejobi 9 vwo hwa osa re
urhuarho roye.”—Job 2:4

Mavo yen Eshu davwengba ro vwo guogho
oyerinkugbe re avwanre ve o re Jihova?

2 Korent 11:14 1 Pita 5:8

Eshu davwengba ro vwo phien Eshu vwosua avwanre.
avwanre rere avwanre vVwo je Ise 27:11

upho re Jihova enyo. Kerho re Jihova, wo dia

Ise 24:10 ugbeyan royen. Onana che

Eshu nerhe avwanre roro ne dje Eshu phiyo ovworofian.

avwanre fo ihwo re ga Jihova-a.

AVWANRE KERHO RE JIHOVA
KIDIE AVWANRE VWO
EGUONO ROYEN

“Kidie onana he eguono re Oghene na ne, avwanre
yonron irhi roye.”—1 Jon 5:3

Mavo wo sa vwo dia ugbeyan re Jihova?

Urhi Rive 6:5 Urhi Rive 30:11-14

Dje eguono ke Oghene. Vwo imuero ne obore udu
Onana cha vwe ukecha avwanre gbare yen Jihova no
ke we vwo nyeme royen. mie avwanre.

Aizaya 48:17,18 Filipae 4:13

Kerho re Jihova, ku wo mre Ru obo re gbare, Jihova

erere. cha chon we uko.

VWE ERO OGHANGHANRE
VWO NI ARHO

JIHOVA “oye Oghene re urhuarho.” (Jerimaya 10:10)
Oyen ma avwanre, oyen je ke avwanre arho. Baibol na tare:
“Wowe re mama emu ejobi, ohore wen ayen vwo hero
koye a vwo mama ayen.” (Evwophia 4:11) Jihova ghene
guono ne avwanre vwo arho. Arho oyen oke oghanghanre
ro ne obo royen rhe.—Se Une Re Ejiro 36:9.

2 Jijhova ke avwanre obore avwanre guonore vwe
akpeyeren kere emu ve ame. (Iruo Re Iyinkon Na 17:28)
Vwo vre oyena, Qghene guonore ne avwanre re avwe-
rhen re akpeyeren. (Iruo Re Iyinkon Na 14:15-17) E se
vwo yeren omamo akpo, ofori ne avwanre ru nene irhi
re Oghene.—Aizaya 48:17, 18.

ERO RE OGHENE VWO NI ARHO

3 Baibol na yono avwanre ne arho re avwanre ve o re
ihwo efa pha ghanghanre vwo ke Jihova. Kere udje, oke
re ophu vwo mu omo re Adam ve Ivi re se Ken kpahen
oniovo royen Ebel, Jihova de si Ken orho ne o sun ophu
royen. Ekevuovo, Ken kerho-9, ophu royen ko rhoma
ganphiyo te edia re 0 “da vwoso oniovo roye Ebel, o de
hwe ghwu.” (Jenesis 4:3-8) Otioyena, Jihova de gboja ke
Ken. (Jenesis 4:9-11) Ophu ve utuoma yovwiri-in, Kkiri-
die e sa nerhe avwanre de ozighe. Ohwo otioyena che se
vwo arho re bede-e. (Se 1 Jon 3:15.) Oma cha vwerhen

1. Ono yen ke avwanre arho?
2. Mavo yen avwanre se vwo yeren omamo re akpo?
3. Die yen Jihova ruru oke re Ken vwo hwe Ebel?



ARHO PHA GHANGHANRE

® Avwanre kparan evu-un

m Avwanre se itaba,
phopho isigati, yere reyo
ihuvwun eganga-an

® Avwanre vwo
utuoma kpahen
ihwo efa-a

Jihova siere avwanre de vwo eguono re ihwo eje.—1 Jon
3:11,12.

4 Ikpe uriorin buebun vwo wan nu, Jihova de djephia
ne o vwe ero oghanghanre vwo ni arho oke ro vwo vwe
Irhi Thwe vwo ke Mosis. Ovo usun re irhi na da ta: “Wo
hwe ohwo-o.” (Urhi Rive 5:17) Ohwo ro vwe arogba vwo
hwe ohwo, ke ji hwe.

5 Ero vo yen Oghene vwo ni evun-ekparon? Arho re
omo rohe evun re oni royen je ghanre ke Jihova. Vwe-
vunre Urhi re Jihova vwo ke ihwo re Izrel, Jihova tare ne
siere ohwo da wan aye ro mrevun oma, omo rohe evun
royen na de ghwu, e che hwe ohwo na. (Se Eyanno 21:
22, 23; Une Re Ejiro 127:3.) Onana yono avwanre ne
evun-ekparon chore.—Ni Eta re Odjefioto 28.

6 Mavo yen avwanre se vwo djephia ke Jihova ne
avwanre ni arho re avwanre ve o re ihwo efa ghangha-
nre? Wo rue oronvwon vuovo ro che phi arho wen ve o
re ihwo efa phiyo imuosho-9. Otigyena, avwanre se ita-
ba, phopho isigati, yere reyo ihuvwun eganga-an, kiridie
ayen cha wan avwanre oma, yere so ughwu ke avwanre.

7 Ofori ne avwanre vwerote ugboma re avwanre, ji
ni artho ghanghanre kiridie Oghene yen vwe ayen ke
avwanre. Ofori ne avwanre vwerote oma re avwanre.
Siere e rhe ru otioye-en, avwanre rha cha dia ihwo re fo-
nro vwe ero re Oghene-e. (Rom 6:19; 12:1; 2 Korent 7:1)
Siere avwanre rhe ni arho ghanghanre-e, avwanre cha
sa ga Jihova-a. Dede ne o ben re vwo siobonu iruemu

4. Die yen ovo usun re irhi re Oghene vwo ke ihwo re lzrel yono
avwanre kpahen arho?

5. Ero vo yen Qghene vwo ni evun-ekparon?

6, 7. Mavo yen avwanre se vwo djephia ke Jihova ne avwanre ni
arho ghanghanre?

re brare, Jihova cha vwe ukecha ke avwanre siere a da
davwengba kiridie avwanre ni arho ghanghanre.

8 Avwanre yonori ne arho oyen oke ro pha ghan-
ghanre. Jihova vweroso avwanre ne avwanre che ru
oronvwon vuovo ro che phi arho re avwanre ve o re
ihwo efa phiyo edia re imuosho-o. Avwanre se ru ona-
na womare obore avwanre dje imoto, imotosaikoro ve
eronvwon efa wan. Avwanre kenoma ke eha ri che phi
arho re avwanre phiyo imuosho. (Une Re Ejiro 11:5) O ji
fo ne a rhuere ekuakua re uwevwin avwanre phiyo rere
ihwo vwo je oma ewan. Jihova da vue ihwo re Izrel: “Wo
da bon uwevwi okpokpo, wo mi fi igbehe otete riarie
akoko re ebo roye, rere abe re obara re ohwo ro she no-
rhe, vwo je uwevwi wen ete.”—Urhi Rive 22:8.

2 Obore avwanre yonron eranvwe wan je ghanre ke Ji-
hova. O rhonvwere ne e se hwe eranvwe vwo ke emuore,
vwo ru iwun, yere eranvwe na da dia imuosho ke avwan-
re. (Jenesis 3:21; 9:3; Eyanno 21:28) Ekevuovo, avwanre
che se hwe eranvwe ekueku yere fikire eha-a.—Ise 12:10.

VWE ERO OGHANGHANRE VWO NI
OFUANFON RE ARHO
10 Obara pha fuanfon ke Jihova kidie obara na mudia-
phiyo arho. Oke re Ken vwo hwe Ebel nu, Jihova da vue
Ken: “Urhuru re obara re onigvo wen kperi ne oto bru
vwe the.” (Jenesis 4:10) Obara re Ebel mudiaphiyo arho
royen, otioyena Jihova de gboja ke Ken kidie o hwe Ebel.
Oghwe re oke re Noa vwo wan nu, Jihova da rhoma dje
phephen ne obara na mudiaphiyo arho. Jihova da vue

8. Die yen avwanre che ru e vwo je arho re avwanre ve o re ihwo
efa ephio phiyo imuosho?

9. Mavo yen avwanre yonron eranvwe wan?

10. Mavo avwanre ru rien ne obara na mudiaphiyo arho?

Noa ve orua royen ne ayen sa te eranvwe. O da ta: “Emu
kemu ejobi rg yan ro vwo arho ko dia emuore ke we; ki-
robo me vwe ifon ke we na, me je ke we emu ejobi.”
Ekevuovo, o vwo oronvwon ovo re Jihova si ayen orho
ne ayen ria-a: “Wo ria uvwo ve arho roye-e, koye obara
roye.”—Jenesis 1:29; 9:3, 4.

1 Tkpe 800 yen wanre vwo ne oke re Jihova vwo vue
Noa ne o re gbara-a, 0 da rhoma vwe iji vwo ke ihwo
royen: “Ohwo kohwo re uwevwi re Izrel eye orhorha
ro ohri rayen, ro sa eranvwe eye ophran hwe, o da dia
0 1a sa ria ejobi o mi su obara roye ejobi tototo phiho
oto 0 me ghwe ekpen rhurho.” O da je ta: “Ovwan ria
obara” na-a. (Livitikos 17:13, 14) Jihova ji guono ne ihwo
royen ni arho ghanghanre. Ayen sa re eranvwe, ekevuo-
VO ayen re obara na-a. Ayen da guono re eranvwe, ayen
bru ohore royen rere obara na hwe no tavwen ayen ke
rio.

12 Tkpe evo re Jesu vwo ghwu nu, iyinkon na ve ekpa-
ko rehe ukoko re Jerusalem da vwoma rere ayen vwo
brorhien re ebere ro shekpahen Inenikristi vwe Urhi ra
vwo ke ihwo re Izrel. (Se Iruo Re Iyinkon Na 15:28, 29;
21:25.) Jihova vwe ukecha ke ayen vwo vwo eruo ne
obara na je ghanre ke, otioyena o ji fo ne ayen no ghan-
ghanre. Inenikristi re awanre re obara-a yere eranvwe re
je ohore royen ebro. Kidie ayen de ru otioyen, a vwe
uruemu yena vwo dje edjoego yere ofanrhien egbe. Vwo
ne oke yena rhe, Inenikristi re uyota rhonvwe re yere da
obara-a. Ke nonena vwo? Jihova je guono ne avwanre ni
obara ghanghanre.

11. Urhi vo kpahen obara yen Oghene vwo ke ihwo re Izrel?
12. Ero vo yen Inenikristi vwo ni obara?

13 Onana ko mudiaphiyo ne Inenikristi che se obara
phiyo oma-a? Otigyen o mudiaphiyo. Jihova vwe urhi
vwo ke avwanre ne avwanre re yere da obara-a. Idokto da
vue we ne wo da udi-i, wo cha vwe egbede vwo se phiyo
oma? Ejo! Vwe idjerhe vuovo na, urhi ro tare ne a re yere
da obara-a, mudiaphiyo ne avwanre che se obara phiyo
oma-a.—Ni Eta re Odjefioto 29.

14 Ke idokto da vue avwanre ne avwanre rhe se obara
phiyo oma-a, avwanre che ghwu vwo? Ohwo gvuovo
yen che brorhien se o che ru nene urhi re Oghene
ro shekpahen obara. Inenikristi vwe ero oghanghanre
vwo ne oke re arho, avwanre cha reyo obara-a, ekevuovo
avwanre che rhiaboreyo ona re omaesivwo efa ri chu-
robo si obara ereyo-o.

15 Avwanre rue obore avwanre se ru ejobi rere avwan-
re se vwo vwo oma kpokpo na, avwanre che se obara
phiyo oma-a, kiridie arho pha ghanghanre ke Oghene.
Ofori ne avwanre kerho re Jihova ukpere e vwo ru
obo ro vue avwanre ne a kenoma ke kiridie avwanre
guono sivwin arho re avwanre. Jesu da ta: “Kohwo koh-
wo ro sivwi arho roye o kuofia: o ro ku arho roye fia ko
mre reyo.” (Matiu 16:25) Avwanre kerho re Jihova kidie
avwanre vwo eguono royen. O rien obo ri me yovwin ke
avwanre, ko fori ne avwanre vwe ero ro ghanre vwo ni
arho kirobo re Jihova niro.—Hibru 11:6.

16 Idibo re Jihova re fuevun brorhien re ayen vwo
kerho re urhi re Jihova ro shekpahen obara. Ayen cha re
yere da gbara-a, ayen ji che se obara phiyo oma fikire

13. Diesoro Inenikristi vwo je obara e se phiyo oma?

14, 15. Mavo yen oghanre te re Onenikristi vwo ni arho ghangha-
nre, je kerho re Jihova?

16. Diesoro idibo re Oghene vwo kerho royen?

omaesivwo-o0.* Ekevuovo, ayen rhonvwe phiyo oka re
omaesivwo efa rere ayen se vwo sivwin arho rayen. O
mu ayen ero ne Qghene ro ma arho ve gbara rien obo ri
me yovwin ke ayen. O muwero n¢ Oghene rien obo ri
me yovwin ke we?

IDJERHE VUOVO RE JIHOVA RHONVWE PHIYO
NE A VWE OBARA VWO RUIRUO

17 Vwevunre Urhi re Qghene vwo ke Mosis, Jihova vue
ihwo re Izrel: “Arho re oma na evun re obara na o epha
me ke rha reyo ke ovwan vwe enu re agbada re ega na
rere a vwo go egua ne ovwan oma; kidie obara na oye si
egua ne ohwo oma.” (Livitikos 17:11) Oke re ihwo re
Izrel de ru umwemwu, ayen sa vue Jihova ne o vwo gho-
VWO ayen womare izobo re eranvwe re ayen che ze, ayen
me vue orheren na ne o ku obara na phiyo agbada rohe
uwevwin re ega na. Onana yen idjerhe vuovo re Jiho-
va rhonvwe phiyo ne ihwo re Izrel reyo obara vwo rui-
ruo.

18 Oke re Jesu vwo rhe otorakpo na, o vwe arho, yere
obara royen vwo wene izobo re eranvwe fikire evwo-
ghovwo re imwemwu re avwanre. (Matiu 20:28; Hibru
10:1) Arho re Jesu ghanre mamo te edia re Jihova vwo
rhovwon kpo odjuvwu nu, uphen ko rhi rhiephiyo ke
ihworakpo ejobi re ayen vwo dia bede.—Jon 3:16; Hibru
9:11, 12; 1 Pita 1:18, 19.

* Wo da guono evue ri shekpahen obara re se phiyo oma, ni
aruebe 77-79 re obe na “Sero re Oma re Ovwan Vwe Evun re Eguono
re Oghene,” re Iseri re Jihova teyenphia.

17. Vwe lzrel, orho yen idjerhe vuovo re Jihova rhonvwe phiyo ne a
vwe obara vwo ruiruo?

18. Die yen ughwu re Jesu ru ke avwanre?

Mavo wo se vwo djephia ne arho ve obara ghanre ke we?

19 Avwanre kpevwe Jihova mamo fikire oke re arho!
Otigyena, avwanre guono vue ihwo ne siere ayen de se
Jesu gbuyota, ayen sa dia bede. Avwanre vwo eguono re
ihwo, otioyena, avwanre guono ru asan re egba re avwan-
re teri rere e vwo yono ayen obore ayen se vwo vwo arho.
(Izikiel 3:17-21) Qtigyena, kere oyinkon Pol, avwanre ke sa
ta: “Abo me pha fuanfon kpahe gbara re ovwan ejobi, kidie
mi sioma reyo vwo je iroro re Oghene e dje ke ovwa-an.”
(Iruo Re lyinkon Na 20:26, 27) E, avwanre dje ne avwanre
ni arho ve gbara ghanghanre siere avwanre da vue ihwo
efa kpahen Jihova ve obore arho ghanre te vwo ke.

19. Die yen avwanre ru rere abo re avwanre vwo dia “fuanfon kpa-
he obara” re ihwo ejobi?




ODJEKOKO

VWE ERO OGHANGHANRE

VWO NI ARHO

“Kidie obo wen oye ogbugbu re arho epha.”

—Une Re Ejiro 36:9

Mavo avwanre se vwo djephia ne arho pha ghanghanre?

Iruo Re lyinkon Na 17:28;
Evwophia 4:11

Arho oyen oke ro ne obo re
Jihova rhe, avwanre cha vwe
ero ro ghanre vwo no.
Eyanno 21:22, 23;

Urhi Rive 5:17

Ozighe-ede ve
evun-ekparon chore.

1)Jon3:11,12,15

Utuoma yovwiri-in.

2 Korent 7:1

Kenoma ke iruemu ri jefuon
kere isigati ephopho ve
ihuvwun egangan ereyo.
Une Re Ejiro 11:5

Kenoma ke eronvwon ra vwo
dia oto ri shephiyo-o.

ARHO VE OBARA

“Kidie arho ri keranvwe keranvwe ejobi oye obara

roye.” —Livitikos 17:14

Ero vo yen Oghene vwo ni arho ve obara?

Jenesis 4:10; Urhi Rive 12:23
Obara na mudiaphiyo arho.
Jenesis 9:3, 4

Avwanre sa re eranvwe,
ekevuovo avwanre ria

obara na-a.

Iruo Re lyinkon Na 15:28, 29;
21:25

Urhire OQghenerotare nea
kenoma ke obara churobo

si omaesivwo.

Hibru 11:6

Oyerinkugbe re avwanre ve o
re Jihova yen ma ghanre

ke avwanre.

IDJERHE RE JIHOVA
RHONVWE PHIYO NE A
VWE OBARA VWO RUIRUO

“Obarari Jesu . .. hworhe avwanre ne umwemwu

ejobi.”—1 Jon 1:7

Die yen ughwu re Jesu ru ke avwanre?

Livitikos 17:11

Qke re ihwo re lzrel de ru
umwemwu, ayen sa vue Jihova
ne o vwo ghovwo ayen
womare izobo re eranvwe re
ayen che ze, ayen me vue
orheren na ne o ku obara na
phiyo agbada na.

Matiu 20:28; Hibru 9:11-14
Oke re Jesu vwo rhe otorakpo
na, o vwe arho, yere obara
royen vwo wene izobo re
eranvwe fikire evwoghovwo
re imwemwu re avwanre.

Jon 3:16

Arho re Jesu ghanre mamo te
edia re Jihova vwo rhovwon
kpo odjuvwu nu, uphen re
arho re bede ko rhi rhiephiyo
ke ihworakpo ejobi ri vwo
esegbuyota kpahon.



UYOVWINROTA 14

ORUA WEN SE
VWO OMAVWERHOVWEN

JIHOVA OGHENE yen ton oronvwe resosuo phiyo.
Baibol na tare ne, 0 vwo ma aye esosuo nu, “o da
reyo vwo ke oshare na.” Oma vwerhen Adam mamo o
da ta: “Onana ubeku me kugbe uvwo re uvwo me.”
(Jenesis 2:22, 23) Onana ghwe djephia ne Jihova guo-
nore ne oma vwerhen ihwo re rovwonre.

2 O da ohwo mamo ne buebun re oronvwe vwo
omavwerhovwe-en. Ekevuovo, iyono buebun evunre
Baibol na re sa chon ihwo rehe orua na uko vwo ye-
rinkugbe vwo re omavwerhovwen.—Luk 11:28.

OBORE JIHOVA GUONO MIE
ESHARE RE ROVWONRE

3 Baibol na tare ne omamo re oshare vwo eguono re
aye royen, o mi ji bru ogho phiyo oma. Biko se Efesos
5:25-29. Qke ejobi yen o vwo fo ne oshare nene aye
royen yerin vwo re eguono. O ji fo ne ¢ chocho re aye
na, je vwerote.

4 Ekevuovo, die yen ofori ne oshare ru siere aye
royen de ru cho? A vue eshare ne, “ovwan guono
eya re ovwan, [ovwan] djaoma ku aye-en.” (Kolose 3:
19) Eshare, ovwan karophiyo ne ovwan ji rue cho. Wo

1, 2. Die yen Jihova guonore ne orua vwo?

3, 4. (a) Mavo yen ofori ne oshare nene ayen royen yerin wan?
(b) Diesoro o vwo ghanre re oshare ve aye vwo reyo vwo ghovwo
ohwohwo?



146 DIE YEN BAIBOL NA SE YONO AVWANRE?

da guono ne Oghene vwo ghovwo owe, o vwe obo
0 wanre-e, ku wo ji vwo ghovwo aye wen. (Matiu 6:
12, 14, 15) Oshare ve aye da dia ihwo ri vwo ewen re
evwoghovwo, onana cha nerhe oronvwe rayen dia o
re omavwerhovwen.

5 Jihova guonore ne oshare bru ogho phiyo aye
royen oma. Ofori gshare vwo nabg roro kpahen
odavwe re aye royen. Ota nana pha ghanghanre. Siere
oshare rha vwerote aye roye-en, Jihova se je erhovwo
royen enyo. (1 Pita 3:7) Jihova vwo odavwaro kpahen
ihwo fikire eguono re ayen vwo kpahon. Jihova vwo
eguono re eshare vwo vre eya-a.

6 Jesu tare ne oshare ve aye “gbe he ihwo ive ofa-
a, ekevuovo ayen ke oma ovo.” (Matiu 19:6) Okieje
yen ayen vwo fuevun ke ohwohwo. (Ise 5:15-21; Hi-
bru 13:4) E je ihwo ive re rovwonre na dje eroroke
vwo ke ohwohwo kpahen ovwerhen re aye gbe osha-
re. (1 Korent 7:3-5) Oshare me karophiyo ne “ohwo
se tuoma obo roye devo-o, ekevuovo o ghere o me
nabo vwe ero te.” Otioyena, ko fori ne oshare na vwo
eguono, je vwerote aye royen. Eguono ve ewen esiri
yen oronvwon re aye ma guono mie oshare.—Efesos
5:29.

OBORE QGHENE GUONO MIE
EYA RE ROVWONRE
7 Orua eje guono ogbuyovwin ro cha vwerote orua
na, rere ayen sa nabo yerinkugbe. Vwe 1 Korent 11:3
Baibol na da ta: “Kristi he uyovwi re oshare koshare,

5. Diesoro oshare vwo bru ogho phiyo aye royen oma?
6. Die yen o mudiaphiyo gshare ve aye vwo dia “oma ovo”?
7. Diesoro orua vwo guono ogbuyovwin?



Idjerhe vo yen Sera vwo dia omamo re udje
vwo ke eya re rovwonre?

uyovwi re aye ke rha vwe oshare roye, uyovwi re Kristi
ke rha vwe Oghene.”

8 Eshare re rovwonre eje se rue cho. Ekevuovo, aye
de bicha orhien-ebro re oshare royen, orua na eje yen
sa mre erere no rhe. (1 Pita 3:1-6) Baibol na tare: “Aye
vwe oma kpoto ke oshare” royen. (Efesos 5:33) Ega
oshare na da rha fene o re ayen na vwo? Ofori ne aye
na je vwe oma kpoto ke. Baibol na tare: “Ovwan eya ri
kpo orovwe, wa vwe oma kpoto ke eshare re ovwan,
rere otu evo, ri se ota na gbuyota-a dede, a sa vwi fiki
re uruemu re eya na ku ayen rherie, sie re ayen da mre
eyere esiri re ovwan kugbe ofanrhie re ovwan sioma
nu.” (1 Pita 3:1, 2) Omamo re uruemu aye Vwori sa
nerhe oshare royen rien, ji mu ogho ke ega royen.

2 Die yen aye se ru siere o0 rha rhonvwe phiyo

8. Idjerhe vo yen aye sa vwo vwe oma kpoto ke oshare royen?
9. (a) Die yen aye se ru siere o rha rhonvwe phiyo orhien-ebro re
oshare roye-en? (b) Uchebro vo yen a vwo ke eya vwe Taitos 2:4, 5?

orhien-ebro re oshare roye-en? E je o ta obo rehe
evunre ewen royen ve ogho. Kere udje, o vwo ota
ovo re Sera vue Ebraham, je Ebraham rhonvwe phiyo-
0, ekevuovo Jihova da vue Ebraham: “Ru kirobo ro
tare” na. (Jenesis 21:9-12) O cha ben re ¢oshare ro dia
Onenikristi vwo brorhien ro vwoso Baibol na, otioye-
na, e je aye royen bicha. (Iruo Re lyinkon Na 5:29;
Efesos 5:24) Omamo re aye vwerote orua royen. (Se-
Taitgs 2:4, 5.) Siere oshare ve emo royen da mre ne
aye na wian gangan, eguono ve ogho re ayen vwo vwo
ke ko cha ganphiyo.—Ise 31:10, 28.

10 Vwe okiovo, eya gbe eshare bru okpakpa bro-
rhien re ayen vwo yanje ohwohwo vwo, yere fan
oronvwe. Ekevuovo, Baibol na tare ne “aye siobo
ne oshare roye-e,” “oshare ghwrara ji siobo ne aye
roye-e.” (1 Korent 7:10, 11) O vwo edia evo re ihwo re
rovwonre da sa yanje ohwohwo vwo, ekevuovo
orhien-ebro yena pha ghanghanre. Ke oronvwe efan
vwo? Baibol na tare ne siere oshare yere aye na de
gbe igberadja ovo, yen a da sa fan oronvwe na.—Matiu
19:9.

OBORE OGHENE GUONO MIE EMIOVWON
1 Emigvwon, ovwan davwengba vwo nene emo re
ovwan ghworo oke kugbe. Emo wen guonore ne we
ve ayen ghworo oke kugbe, ma rho, ofori ne vwo
yono ayen kpahen Jihova.—Urhi Rive 6:4-9.
12 Akpo re Idebono na rhi miovwin phiyo, ihwo

10. Die yen Baibol na ta kpahen aye gbe oshare vwo yanje ohwo-
hwo vwo ve oronvwe efan?

11. Die yen emo ma guono?

12. Die yen ofori ne emiovwon ru vwo sero re emo rayen?

evo herg re guono miovwon emo wen, je tobo guono
gbe ayen egua dede. O ben vwo ke emiovwon evo
ayen vwo ta ota kpahen uyovwinrota nana ke emo ra-
yen. Ofori emiovwon vwo si emo rayen orho kpahen
oka ihwo tigyena, ji yono ayen vwo kenoma ke ihwo
otioyena. Emiovwon, ovwan sero re emo re ovwan.”
—1 Pita S:8.

13 Qyen oghwa re emigovwon ayen vwo yono emo

* Wo sa mre evue efa kpahen obore wo sa vwo sero re emo wen
vwe uyovwinrota 32 re obe na Learn From the Great Teacher, re Ise-
ri re Jihova teyenphia.

13. Idjerhe vo yen emiovwon vwo yono emo rayen?

Jesu omamo re udje vwo ke kohwo
kohwo vwevunre orua na

T S

rayen omamo re uruemu. Mavo yen wo se VWO yono
emo wen? Emo wen guono oghwoku, ekevuovo,
wo je oghwoku wen dia o re ovan yere e vwo gbo-
ja ke emo na-a. (Jerimaya 30:11) Otioyena, wo ghwo
kue emo wen siere ophu de mu we-e. Wo je eta wen
dia “kere adjara ro duvwe ohwo” ro da wan ayen
oma-a. (Ise 12:18) Yono emo wen oboresoro ayen vwo
nyeme.—Efesos 6:4; Hibru 12:9-11; ni Eta re Odje-
fioto 30.

OBORE QGHENE GUONO MIE EMO

14 Jesu kerho re Qse royen okieje, tobo te oke re
eronvwon ghwa loho vwo ke-e. (Luk 22:42; Jon 8:
28, 29) Jihova je guono ne emo kerho re ese ve ini ra-
yen.—LEfesos 6:1-3.

15 Emo, ovwan de roro ne ¢ pha benben re ovwan
vwo kerho re ese ve ini re ovwan, ovwan karophiyo ne
oma cha vwerhen Jihova ve ese kugbe ini r¢ ovwan
siere ovwan de se ru otioyen.*—Ise 1:8; 6:20; 23:22-25.

16 Idebono sa vwe igbeyan wen ve ighene efa vwo
rierie owe ru obo ri miovwirin. O rienre ne o benre
mamo re ighene sa vwo reyo vwoso okeke otigyena.
Kere udje, omote re Jekop re se Dinah mu ugbeyan re
ihwo ri vwo eguono re Jihova-a. Onana da so okpetu
ke ve orua royen. (Jenesis 34:1, 2) Siere igbeyan wen
rhe vwo eguono re Jihova-a, ayen sa nerhe wo ru obo

* Omo che se nyeme re ose ve oni royen siere ayen da guono ne
o ru obo re vwoso urhi re Oghene-e.—Iruo Re Iyinkon Na 5:29.

14, 15. Diesoro emo vwo kerho re ese ve ini rayen?

16. (a) Idjerhe vo yen Eshu vwo guono rierie ighene vwo ru obo ri
miovwirin? (b) Diesoro 0 vwo ghanre wo vwo mu igbeyan re ihwo
ri vwo eguono re Jihova?

re Jihova vwo utuoma kpahen, ro sa so emiavwen ke
we, orua wen ve Oghene. (Ise 17:21, 25) Ona yen soro
wo vwo mu igbeyan re ihwo ri vwo eguono re Jihova.
—1 Korent 15:33.

ORUA WEN SE VWO OMAVWERHOVWEN

17 Siere ihwo re orua de nene odjeke re Oghene,
ayen ke sa vrabo re okpetu ve ebenben buebun. Otio-
yena, wo da dia gshare, vwo eguono re aye wen okie-
je. Wo da dia aye, vwe oma kpoto ke oshare wen, wo
je vwerokere aye re gbikun royen vwe Ise 31:10-31. Wo
da dia omiovwon, yono emo wen vwo vwo eguono 1e
Oghene. (Ise 22:6) Wo da dia ose, dia ohwo ro “nabo
suen uwevwi” wen. (1 Timoti 3:4, 5; 5:8) Emo, kerho
re ese ve ini re ovwan. (Kolose 3:20) Karophiyo ne
ihwo eje vwe orua na rue cho, otioyena vwe oma
kpoto yovwunu ne evwoghovwo owe. Baibol na vwe
odjeke re Jihova vwo ke ihwo eje rehe evunre orua na.

17. Oghwa vo yen te ohwo vugvo vwevunre orua na?

Die yen sa chon ighene
uko vwo fuevun ke
Oghene siere ayen

de hirharoku odavwini

re vwo ru obo re brare?



ODJEKOKO

JIHOVA YEN VWO
QORHUEREPHIYOTQ RE ORUA NA

“Fiki re onana mi vwo digue ke Ose na, ohwo ra vwe
ode roye se uvwie kuvwie ro he akpo ve odjuvwu.”
—Efesos 3:14, 15

Mavo yen orua wen se vwo vwo omavwerhovwen?

Jenesis 1:26-28 Efesos 5:1, 2

Jihova yen vwo orhuerephiyo Orua se vwo omavwerhovwen

re orua resosuo. siere ayen da vwerokere
Jihova ve Jesu.

OBORE A SAVWQ DIAOMAMO
RE OSHARE YERE AYE

“E jen ohwo ovuovo guono aye roye . . . Aye vwe oma
kpoto ke oshare.” —Efesos 5:33

Mavo yen ofori ne oshare ve aye yerin wan?

Efesos 5:22-29 1Pita3:1,2,7

Oshare yen vwo oghwa ro vwo  Ofori oshare ve aye vwo bru
vwerote orua na. E je o vwo ogho phiyo ohwohwo oma.
€guono re aye royen, aye na 1 Timoti 5:8; Taitos 2:4, 5

mi rhe bicha orhien-ebro re E je oshare mu oghwa re orua
oshare na. royen. Aye na me rha vwerote
Kolose 3:19; 1 Pita 3:4 evwruwevwin royen.

Ofori ne ayen dje eroroke ke
ohwohwo.

OBORE A SAVWO DIA

OMAMO RE EMIOVWON

“Wa kpare emo re ovwan ophu-u, ekevuovo wa ghere
ayen vwe eghwo kuo kugbe uyono re Orovwohwo.”

—Efesos 6:4

Oghwa vo yen te emiovwon?

Urhi Rive 6:4-9;

Ise 22:6

Ofori ne wo ghworo oke vwo
yono emo wen kpahen Jihova.
Ton uyono na phiyo oke re
ayen je vwo he imitete, vwe
ukecha ke ayen vwo dia
ugbeyan re Jihova.

1 Pita 5:8

Yono emo wen kpahen obore
ayen sa vwo kenoma ke ihwo
re guono gbe ayen egua, ve
imuosho efa.

Jerimaya 30:11;

Hibru 12:9-11

Ofori wo vwo ghwoku

emo wen, ekevuovo

vwo ruo ve ophu-u.

OBORE QGHENE

GUONO MIEEMO

“Emo na, we mu ogho ke ese ve ini re ovwan.”

—Efesos 6:1

Emo, diesoro ovwan vwo mu ogho ke ese

ve ini re ovwan?

Ise 23:22-25;

Kolose 3:20

Ogho emuo wen cha nerhe
oma vwerhen Jihova kugbe
0ose ve oni wen.

1 Korent 15:33

Mu igbeyan ri vwo eguono re
Jihova. Ko sa loho vwo ke we
WO VWO ru obo ri yovwirin.



UYOVWINRO 5

IDJERHE RO SHEPHIYO RA
VWO GA OGHENE

EGA buebun tare ne ayen yono uyota kpahen Oghene.
Ekevuovo oyena dia uyota-a, kidie iyono re fenere yen
ega sansan yono kpahen oka re ohwo QOghene hepha ku-
gbe obo ra ga wan. Mavo yen avwanre sa vwo rien idje-
rhe ro shephiyo re avwanre vwo ga Oghene? Jihova ovo
yen ohwo ro sa vue avwanre obore avwanre ga wan.

2 Jihova ke avwanre Baibol na rere avwanre se yono
idjerhe ro shephiyo ra vwo ga. Qtioyena, gbe yono Bai-
bol na, Jihova cha vwe ukecha ke we vwo mre erere viwo
ne iyono royen rhe kiridie o0 vwerote we.—Aizaya 48:17.

3 Thwo evo tare ne Qghene rhiaboreyo ega eje,
ekevuovo oyena dia obore Jesu yono avwanre-e. O tare:
“Q dia ihwo ejobi ri se vwe Qrovwohwo, Qrovwohwo
eye se te uvie re odjuvwu-u; jokpa re ihwo ri ru eguono
re Ose me.” Qtioyena, ko fori ne avwanre yono kpa-
hen ohore re Oghene rere avwanre ji ruo. Ota nana
pha ghanghanre kiridie Jesu vwe ihwo re rhonvwe kerho
re Oghene-e vwo dje iji yere “iruimwemwu.”—Matiu 7:
21-23.

4 Jesu si avwanre orho ne avwanre che hirharoku eda-
vwini siere avwanre da guono ru ohore re Oghene. O
tare: “Ovwan wan anurhoro ohwahwa na: Kidie idje-

. Onoyen cha vue avwanre idjerhe ro shephiyo ra vwo ga Oghene?
Mavo wo se vwo yono idjerhe ro shephiyo wo vwo ga Oghene?
. Die yen Oghene guonore ne avwanre ru?

Die yen Jesu tare kpahen eruo re ohore re Oghene?

N

rhe ro hehere kugbe anurhoro hehere oye idjerhe re
ughwru. Thwo buebu yi nene idjerhe yena. Kidie idjerhe
re uyota na pha hwahwa phionphion, oye o re arho na;
ihwo tutuno re sa guono mre.” (Matiu 7:13, 14) Idjerhe
ohwahwa yere idjerhe ro shephiyo ra vwo ga Oghene
na suen ohwo kpo arho re bede. Idjerhe ohehere yere
idjerhe ro chore ra vwo ga Oghene na suen ohwo kpo
ughwu. Je Jihova guonore ne ohwo vugvo ghwu-u. O ke
ihwo ejobi uphen re ayen vwo yono kpahon.—2 Pita 3:9.

IDJERHE RO SHEPHIYO RA VWO GA OGHENE

5 Jesu tare ne avwanre se vughe ihwo re ga Qghene
vwe idjerhe ro shephiyo. Avwanre se ru onana siere
avwanre da nabo fueren obore ayen segbuyota ve obore
ayen rue. Q tare: “Emamo rayen e vwo vughe ayen.” O
da vwoba: “Urhe re esiri, 0 mo emamo esiri.” (Matiu 7:
16, 17) O dia onana mudiaphiyo ne ihwo re ga Qghene
gbare-e. Ekevuovo, idibo re Oghene davwengba re ayen
vwo ru obo ri yovwirin okieje. Asagkiephana, avwanre
cha mre obore avwanre se vwo vughe ihwo re ga ega re
uyota na.

6 Ofori ne iyono re avwanre ne Baibol na rhe. Bai-
bol na tare: “Obe ofuanfon na ejobi re Oghene mu
ihwo vwo si na, vonre ve erere ke uyono, eghwokuo,
erhuere phiyo, kugbe eyono phiyo ovwata, rere ohwo re
Oghene vwo gba, ra vwo rhuere kpahe ke iruo esiri.”
(2 Timoti 3:16, 17, NW) Oyinkon Pol si rhe Inenikri-
sti: “Oke re ovwan vwo reyo ota re Oghene na ru we
nyo mie avwanre na, ovwan reyero kere ota re ohwo re

5. Mavo wo se vwo vughe ihwo re ga Oghene vwe idjerhe ro she-
phiyo?

6, 7. Diesoro e vwo mu iyono re ega uyota kpahen Baibol na? Die
yen udje re Jesu yono avwanre?

akpo-0 ekevuovo ovwan da reyo kirobo ro epha den, ota
re QOghene.” (1 Tesalonaika 2:13) E mu iyono re ega uyo-
ta kpahen Ota re Oghene ovo, Baibol na. O dia iyono ve
irueru re ihwo re akpo-o.

7 Jesu mu iyono royen ejobi kpahen Ota re Qghene.
(SeJon 17:17.) Okieje yen o vwo ta ota ne Baibol na cha.
(Matiu 4:4, 7, 10) Idibo re Oghene re uyota nene udje re
Jesu, ayen ji mu iyono rayen ejobi kpahen Baibol na.

8 Avwanre ga Jihova ovo. Une Re Ejiro 83:18, NW da
ta: “Wewe, re ode we dia Jihova na, We ovo yen Me
Kpenu vwe akpo na ejobi.” Jesu guonore ne ihwo rien
ohwo re Oghene re uyota na ghene hepha, o ji yono
ihwo ode re Oghene. (Se Jon 17:6.) Jesu da ta: “Orovwo-
hwo Oghene[Jihova] oye wo shigue ke, oye ovo wo je
ga.” (Matiu 4:10) Otioyena, kere idibo re QOghene ofo-
ri ne avwanre vwerokere udje re Jesu. Jihova ovo yen
avwanre ga, avwanre vwe ode royen vwo wian, avwanre
ji yono ihwo efa kpahen Oghene ve obo ro che ru ke
avwanre.

2 Ofori ne avwanre vwo uvi re eguono kpahen
ihwo. Jesu yono idibo royen ne ayen vwo eguono re
ohwohwo. (Se Jon 13:35.) Otoro asan re avwanre nu
rhe-e, ekuruemu re orho re avwanre-e, se avwanre feri
yere e feri-i. E je eguono re avwanre vwo ke ohwohwo
ku avwanre kugbe kere iniovo. (Kolose 3:14) Otioyena,
avwanre rhe vwobo vwe ofovwin yere hwe ihwo-o. Bai-
bol na tare: “Vwe oma re onana koye e vwo vughe emo
re Oghene, kugbe emo re Idebono: kohwo kohwo ro ru
umwemwu eye ro tuoma re oniovo roye yo dia omo re
Oghene-¢.” O da vwoba: “Avwanre guono ohwohwo, o

8. Die yen Jesu yono avwanre kpahen ega ra vwo ke Jihova?
9, 10. Idjerhe vo yen avwanre vwo dje eguono ke ohwohwo?

dia otiobo re Ken dia omo re Idebono ro de hwe oniovo
roye na-a.”—1 Jon 3:10-12; 4:20, 21.

10 Avwanre vwe oke, egba, ve ekuakua re avwanre
vwori vwo vwe ukecha ke, je phiuduphiyo ohwohwo
awo. (Hibru 10:24, 25) Avwanre rue “emu esiri ke ihwo
ejobi.”—Galesha 6:10.

1 Ofori ne avwanre kerho re Jesu kidie gyehe idje-
rhe ra sa wan bru Qghene ra. Baibol na da ta: “Esivwo
rha he oma re ohwo ofa-a, kidie ode ofa rha he oto re
odjuvwu re mu ke ihwo ro se sivwi avwanre-e.” (Iruo
Re Iyinkon Na 4:12) Vwe Uyovwinrota 5 re ebe nana,
avwanre yonori ne Jihova ji Jesu rhe, rhe vwe arho royen
tan ihworakpo re kerho hirhe. (Matiu 20:28) Jihova vwe
Jesu mu Ovie nure ne o sun akpo na. Koyensoro, Baibol
na vwo vue avwanre ne ohwo ro guono vwo arho re
bede, ko kerho re Jesu.—Se Jon 3:36.

12 Avwanre vwobo vwe oseghe re usuo-on. Jesu
vwobo vwe oseghe re usuo-on. Qke re vwo muo, 0
da vue Pailet ro dia osun re Rom: “Uvie me dia o re
akpo nana-a.” (Se Jon 18:36.) Kere Jesu avwanre vwe
oma kpoto ke Uvie re Oghene, o toro asan re avwanre
dia-a, otigyena avwanre rhe vwobo vwe oseghe re usuo-
on. Ekevuovo, Baibol na vue avwanre ne a vwe oma
kpoto ke otu ra vwe “ogangan re isuesun ke,” koyen
igometi. (Rom 13:1) Avwanre vwe oma kpoto ke irhi ri
suen ekuoto re avwanre hepha. Ekevuovo, urhi rayen da
vwoso urhi re Oghene, avwanre cha vwerokere iyinkon
na re tare: “Avwanre se mu ogho ke Oghene no ihwo re
akpo.”—Iruo Re Iyinkon Na 5:29; Mak 12:17.

11. Diesoro avwanre vwo rhiaboreyo Jesu kere idjerhe ra sa wan bru
Oghene ra?
12. Diesoro avwanre vwobo vwe oseghe re usuo-on?

13 Avwanre vwo imuero ne Uvie re Qghene ovo yen
se phi oba phiyo ebenben re akpo na. Jesu tare ne e
che ghwoghwo “iyenre esiri” re Uvie na vwe akpone-
je. (Se Matiu 24:14.) Igometi ohworakpo vuovo hero
ro che se ru obore Uvie re Oghene che ru ke avwanre-
e. (Une Re Ejiro 146:3) Jesu yono avwanre ne a nerho-
vwo ke Uvie re Oghene: “Jen uvie wen rhe, ru eguono
wen vwe akpo na kirobo re rue vwe obo odjuvwu.” (Ma-
tiu 6:10) Baibol na vue avwanre ne Uvie re Oghene cha
guogho igometi re ihworakpo eje, o royen ovo ko yen
che “mudia bede.”—Daniel 2:44.

14 Wo vwo yono ekpo nana eje nu na, gha no oma
wen: ‘lhwo vo yen mue iyono rayen kpahen Baibol
na? Thwo vo yen vue ihwo efa kpahen ode re Oghene?
Thwo vo yen dje uvi re eguono ke ohwohwo, ji vwo
esegbuyota ne Oghene ji Jesu rhe rhi sivwin avwanre?
Thwo vo yen vwobo vwe oseghe re usuo-on? [hwo vo yen
ghwoghwo ne Uvie re Oghene ovo yen se phi oba phiyo
ebenben re akpo na?’ Iseri re Jihova ovo.—Aizaya 43:
10-12.

DIE YEN WO CHE RU?

15 Aje guono oronvwon ofa vre e di vwo segbuyota ne
Oghene hero. Emekashe re Idebono dede ji segbuyota
ne Oghene hero, ekevuovo, ayen kerho roye-en. (Jems
2:19) Avwanre da guono ne Qghene rhiaboreyo ega re
avwanre, avwanre ki segbuyota ne Oghene hero, ji ru
obore o tare ne avwanre ru.

13. Die yen avwanre ghwoghwo kpahen Uvie re Oghene?

14. Thwo vo wo rorori ne e ga Oghene vwe idjerhe ro shephiyo?
15. Die yen ofori ne avwanre ru, avwanre da guono ne Oghene rhia-
boreyo ega re avwanre?



IHWO RE GA OGHENE

mu iyono rayen kpahen Baibol
ga Jihova ovo, ji yono ihwo efa kpahen ode royen
vwo eguono re ohwohwo

vwo esegbuyota ne Oghene ji Jesu rhe
rhi sivwin avwanre

vwobo vwe oseghe re usuo-on

m ghwoghwo ne Uvie re Oghene ovo yen se
phi oba phiyo ebenben re akpo na




160 DIE YEN BAIBOL NA SE YONO AVWANRE?

16 Avwanre da guono ne Qghene rhiaboreyo ega re
avwanre, avwanre ke kenoma ke ega re efian. Qmraro Ai-
zaya de si: “Yan ne uherevie roye, ru oma wen fon.” (Ai-
zaya 52:11; 2 Korent 6:17) Ona yen soro o vwo fo ne
avwanre kenoma ke kemu kemu ro churobo si ega re
efian.

17 Die yen ega re efian? Ega ejobi ri yono ne a ga
Oghene vwe idjerhe ro fene obore Baibol na yonori, yen
ega re efian. Baibol na se ega re efian ejobi ne “Babilon
Rode.” (Evwophia 17:5) Diesoro? Ghwe vwo ne oke re
Oghwe re Noa vwo wan nu, oyen buebun re iyono ega re
efian vwo tonphiyo vwe Babilon. Iyono efian yena da
rhe hrabo ro akponeje. Kere udje, Thwo re Babilon ga
eghene erha ri kuomakugbe dia ovo. Nonena, buebun
re ega ji yono ne Oghene oyen eghene erha ri kuoma-
kugbe dia ovo, ekevuovo, Baibol na yonori ne Oghene
uyota vuovo yen hero, Jihova, ne Jesu Omo royen. (Jon
17:3) Ihwo re Babilon ji segbuyota ne ebere ovo re ohwo
yeren vwe asan ofa siere o de ghwu nu, ne o je rioja vwe
eterhe re erhanre. QOyena dia uyota-a.—Ni Eta re Odje-
fioto 14, 17, ve 18.

18 QOghene taro phiyoto ne kerekpe, 0 cha ghworo ega
re efian eje. (Evwophia 18:8) Wo vwo erug oboresoro o
vwo dia emu re okpakpa a vwo kenoma ke ega re efian?
Jihova Oghene guonore ne wo ru otioyen besie oke ke
rhe vre.—Evwophia 18:4.

19 Qke wo de brorhien wo vwo vren nu ega re efian

16. Diesoro avwanre vwo kenoma ke ega re efian?

17, 18. Die yen “Babilon Rode,” diesoro ¢ vwo dia emu okpakpa re
VWO vren no?

19. Idjerhe vo yen Jihova cha vwo vwerote we siere wo de brorhien
wo vwo ga?

rere wo ga Jihova, ihwo re orua wen evo yere igbeyan se
je eruo re orhien ru vwo bruru na evwo, ayen mi rhi
mu kpahen owe. Ekevuovo, Jihova cha vwerote we. Ku
wo dia ebere ovo re iduduru ihwo rehe evunre orua re
akpoeje ri vwo eguono re ohwohwo, wo mi ji vwo iphie-
rophiyo wo vwo dia bede vwe akpo kpokpo re Oghene.
(Mak 10:28-30) Okiovo, evo usun re igbeyan ve ihwo re
orua ri gbevwoso owe fikire orhien-ebro wo vwo ga Jiho-
va, sa thoma rhe je oje ayen vwo yono Baibol na.

20 Kerekpe, Oghene che si umiovwo no, Uvie royen
ko che sun akponeje. (2 Pita 3:9, 13) Oke yena cha vwe-
rhen oma mamo! Ihwo ejobi ke ga Jihova vwe idjerhe ro
rhonvwe phiyo. Qtioyena, oyen obo re ghanre mamo
WO VWO je oje asagkiephana vwo ga Oghene vwe idjerhe
ro shephiyo.

20. Diesoro o vwo dia obo re ghanre wo vwo ga Oghene vwe idje-
rhe ro shephiyo?

Q Wo cha rhe dia ebere
0 Yall e ovo re orua re akpoeje

& = ’ 5 siere wo da vwomaba
' ihwo re ga Jihova



ODJEKOKO

OBO RE SE VWO VUGHE
EGA RE UYOTA
“Kidie idjerhe re uyota na pha hwahwa phionphion,

oye o re arho na; ihwo tutuno re sa guono mre.”
—Matiu 7:14

Mavo yen avwanre ru rien ne o dia ega ejobi yen
Oghene rhiaboreyo-0?

Matiu 7:21-23 Matiu 7:16, 17

O dia ega ejobi yen Oghene Wo se vughe ega re uyota
rhiaboreyo-o. O dia ega ejobi womare iruemu re ihwo
yen ru ohore Oghene-e. re ga ega na. O dia ega na
Matiu 7:13, 14 eje wo che yono kpahe-en;
Ega re uyota sun ohwo kpo yono obo re Baibol na tare.

arho re bede. Ega re efian sun
ohwo kpo oghworo.

IDJERHE RO SHEPHIYO RA
VWO GA OGHENE

1 Tesalonaika 2:13; Jon 3:36;

2 Timoti 3:16, 17 Iruo Re lyinkon Na 4:12

Se Baibol na gbuyota, wo ji Kerho re Jesu. Oghene sivwin
vwo yono ihwo efa. avwanre womare Jesu.
Matiu 4:10; Jon 17:6 Jon 18:36;

Ga Jihova wo vwe ode royen Iruo Re lyinkon Na 5:29
VWO ruiruo. Wo vwobo vwe oseghe re
Jon 13:35 usuo-on.

Dje uvi re eguono phia ke Matiu 24:14; 6:10
ohwohwo. Yono ihwo efa ne Uvie re

Oghene ovo yen se phi oba
phiyo ebenben re avwanre.

OFORI NE VWO RU NENE
OBORE WO SE GBUYOTA NA

Die yen ofori ne wo ru siere wo da guono ne Oghene
rhiaboreyo ega wen?

Jems 2:19 Evwophia 18:4, 8

A je guono oronvwon ofavree  Jihova cha ghworo ega re

di vwo segbuyota ne Oghene efian eje kerekpe. Ofori ne wo
hero. Ofori ne wo ru obore kenoma ke kemu kemu ro
Oghene tare vwe Baibol na. churobo si ega re efian.
Aizaya 52:11; Evwophia 17:5 Mak 10:28-30

Ega re efian yere “Babilon Ihwo sa vwo so owe, ekevuovo
rode” nerhe ihwo ga Oghene Jihova cha vwerote we.

vwe idjerhe ro rhiaboreyo-o.
lyono re ega re efian churobo
si eghene erha ri kuomakugbe
dia ovo, erhiro ghwe-g, ve
uyono re eterhe re erhanre.

JE OJE WO VWO GA OGHENE

UVWRE oke wo vwo yono Baibol na, wo yonori ne ihwo
buebun re tane ayen ga Oghene yono yere ru eronvwon
re Qghene vwo utuoma kpahen. (2 Korent 6:17) Koyen-
soro Jihova vwo vwe iji ke avwanre ne e vren ne “Ba-
bilon Rode.” (Evwophia 18:2, 4) Die wo che ru? Avwan-
re ohwo ovugvo vwo oje re avwanre cha je, koyensoro o
vwo fo ne avwanre no oma re avwanre, ‘Me guono ga
Oghene vwe idjerhe ro guonore, gbane idjerhe me vwo
ga jovwo gyen me je vwo ga?’

2 Q da diane wo vren ne ega re efian re, oyena she-
phiyo. Ekevuovo, o ji se vwo irueru re ega na evo re je
vwerhen owe oma. E je a ta ota kpahen irueru re ega
nana evo rere a mre obore goghanre te a vwo vwe ero re
Jihova vwo ni emu vwo ni ayen.

EGA RE EMA KUGBE ESE RIDE RI GHWURE

3 Thwo evo vwo ema yere orhan vwe uwevwin rayen
re ayen reyo vwo ga Oghene vwe ikpe buebun re. O
da diane otioyen wo ji rue, o0 cha ben ke we wo vwo
rhonvwe ne a sa ga Oghene ababo re eronvwon yena.
Ekevuovo, karophiyo ne Jihova yono avwanre obore a ga
wan. Vwoba, Baibol na vue avwanre ne Jihova guonore
ne avwanre vwe ema vwo ga-a.—Se Eyanno 20:4, 5; Une
Re Ejiro 115:4-8; Aizaya 42:8; 1 Jon 5:21.

1, 2. Eno vo yen avwanre sa no oma re avwanre, diesoro o0 vwo
ghanre?

3. (a) Diesoro o vwo dia benben vwo ke ihwo evo re ayen vwo ga
ababo re ema? (b) Die yen Baibol na ta kpahen a vwo vwe ema vwo
ga Oghene?

4 Thwo evo sa ghworo oke ve egba rayen re ayen vwo
davwengba re ayen vwo ru obo re cha vwerhen ese ride
rayen ri ghwure oma. Ayen tobo sa ga ayen. Ekevuovo,
avwanre yonori ne ihwo ri ghwure na cha sa vwe ukecha
ke avwanre yere wan avwanre oma-a. Ayen yeren vwe
asan vuovo-o. Vwore uyota, oyen emu re imuosho ra
vwo davwengba vwo ta ota ke ayen, kiridie ovue ro ne
obo rayen rhe eje, obo re emekashe re Idebono yen ovue
tioyena nurhe. Koyensoro Jihova vwo si ihwo re Izrel
orho ne ayen davwengba re ayen vwo ta ota ke ihwo ri
ghwure na-a, yere ayen vwobo vwe oka re uruemu re
orhan vuovo-o.—Urhi Rive 18:10-12; ni Eta re Odjefioto
26 ve 31.

5 Die yen sa vwe ukecha ke we vwo dobo re ema ra
reyo vwoba ga Oghene ji, yere dobo re ega ra vwo ke ese
ride ri ghwure ji? Ofori ne wo se Baibol na rere wo nabo
roro kpahen ero re Jihova vwo ni eronvwon nana. Ayen
emu re “egua” vwo ke. (Urhi Rive 27:15) Nerhovwo rhe
Jihova kede kede rere 0 vwe ukecha ke we vwo vwe ero
ro0 VWO Ni eronvwon nana vwo ni ayen, wo je ga vwe
idjerhe ro guonore. (Aizaya 55:9) Je o muwero ne Jihova
cha ke we egba ru wo vwo si kemu kemu ro churobo si
ega re efian ne akpeyeren wen.

OFORI NE AVWANRE RE ORE RE IKRISMASI?
¢ Vwe akponeje, Ikrismasi oyen ore ovo ro me titi

4. (a) Diesoro avwanre vwo je ese ride re avwanre ri ghwure ega?
(b) Diesoro Jihova vwo vue ihwo royen ne ayen davwengba re ayen
vwo ta ota ke ihwo ri ghwuru-u?

5. Die yen sa vwe ukecha ke we vwo dobo re ema ra reyo vwoba ga
Oghene ji, yere dobo re ega ra vwo ke ese ride ri ghwure ji?

6. Diesoro a vwo je December 25 ne oyen ede re vwo ru ore re ede
re vwo vwie Jesu?

kparobo, buebun re ihwo roro ne oyen ore ra vwo karo-
phiyo ede re vwo vwie Jesu. Ekevuovo, Ikrismasi oyen
ore ro churobo si ega re efian. Obe re encyclopedia
ovo djere ne ihwo re Rom re ga edjo rue ore re ede re
vwie onre na vwe December 25. Isun re ega guonore ne
egedjo buebun rhe dia Inenikristi, koyensoro, ayen vwo
re ore na vwe December 25, dede ne o dia ede yena yen
e vwie Jesu-u. (Luk 2:8-12) Idibo re Jesu ru ore re Ikris-
masi-i. Qbe ovo djere ne ikpe 200 vwo wan nu vwo ne
oke re vwo vwie Jesu, “o vwo ohwo vuovo ro rien ede
re vwo vwie-¢, imihwo kren yen guono rien ede na.”
(Sacred Origins of Profound Things) Ore re Ikrismasi ton-
phiyo ikpe ujorin evo re Jesu vwo rhivwin kpo odju-
vwu nu.

7 Buebun re ihwo rienre ne ore re Ikrismasi tonphiyo
vwe obo re egedjo, otioyen ji te oke re ayen ghara oke
yena. Kere udje, vwe England ve ebere evo vwe America,
0 vwo oke ovo ra vwo dobo re ore re Ikrismasi ji, kiridie
obo re egedjo yen o nurhe. Kohwo kohwo ro vwobo
vwo, e gboja ke. Je oke vwo yan obaro, ihwo ke rhoma
ton ore na phiyo. Diesorg Inenikristi re uyota rhe rue
ore re Ikrismasi-i? Kiridie ayen guono ru obo ri cha vwe-
rhen Qghene oma vwe kemu kemu.

OFORI NE AVWANRE RE ORE RE
EDE RE VWIE OHWO?

8 Ore ofa ro titiri re ihwo ji rue yen ore re ede re
vwie ayen. Ofori re Inenikristi vwo ru ore re ede re
vwie ohwo? Thwo r1i ga Jihova-a, yen ru ore re ede re
vwie ohwo re djunute vwe Baibol na. (Jenesis 40:20;

7. Diesoro Inenikristi re uyota rue lkrismasi-i?
8, 9. Diesoro Inenikristi resosuo vwo je ore re ede re vwie ohwo
eruo?

Mak 6:21) A vwe ere re ede re vwie ohwo vwo bru ogho
phiyo eghene re efian oma. Koyensoro Inenikristi reso-
suo “vwo ni ore re ede re vwie ohwo ne o re egedjo.”
—The World Book Encyclopedia.

2 Thwo re Rom ve Grik re oke awanre vwo esegbuyo-
ta ne o vwo amakashe re Idebono ovo ro dia vwe ede
re vwo vwie ohwo ovuovo, ne amakashe yena koyen
chocho re ohwo yena vwe akpeyeren royen eje. QObe re
se The Lore of Birthdays djere ne, “E vwie ohwo na vwe
ede re vwie oghene ro vwo oyerinkugbe ve amakashe
yena.”

10 Wo rorori ne Jihova che vwo omavwerhovwen kpa-
hen ere ri churobo si ega re efian? (Aizaya 65:11, 12) Ejo.
Koyensorg avwanre rhe vwobo vwe ere re ede re vwie
ohwo yere ere efa ri churobo si ega re efia-an.

OTA NANA GHENE GHANRE?

M Thwo evo rienre ne Ikrismasi ve ere efa ne obo
re egedjo rhe, je ayen ji vwobo vwo. Ayen rorori ne
oke ore na yen ihwo re orua na vwo mre oke ghworo
kuegbe. Otigyen wo ji roro? O chore we ve orua wen
vwo ghworo oke kugbe-e. Jihova yen ton orua na phiyo,
0 je guono ne avwanre vwo omamo re oyerinkugbe.
(Efesos 3:14, 15) Ekevuovo, ofori ne avwanre tenrovi
obore avwanre se vwo vwo omamgo re oyerinkugbe ve Ji-
hova ukpere e vwo vwobo vwe ere re ega re efian Kiri-
die avwanre guono nerhe oma vwerhen ihwo orua re
avwanre. Koyensoro oyinkon Pol vwo ta: “Gba davwe
wo yono obo ri je Qrovwohwo.” —Efesos 5:10.

10. Diesoro Inenikristi uyota nonena rue ore re ede re vwie ohwo-o0?
11. Diesoro ihwo evo vwo vwobo vwe ere? Die ofori ne o dia obo
re ma ghanre ke avwanre?

12 Thwo buebun rorori ne otonphiyo re ore fiemu-u, je
o dia ero yena Jihova vwo no-o. O vwo omavwerhovwen
kpahen ere ri tonphiyo vwe ega re efia-an, yere ere ri
titi ihworakpo yere ekuoto-o. Kere udje, ihwo re Ijipt
vwo ere buebun re ayen rue ke edjo rayen. Ihwo re Izrel
vwo vren ne Ijipt nu, ayen da vwerokere ore re ihwo
re Ijipt ovo, ayen de mu ode ke ne “Ore ke Orovwo-
hwo.” Ekevuovo, Jihova da vwe oja re ayen fikire ore
yena. (Eyanno 32:2-10) Omraro Aizaya tare ne, avwanre
“vwe obo te emu ogbegbe-e!”—Se Aizaya 52:11.

DJE URUEMU ESIRI PHIA VWE
OYERINKUGBE WEN VE O RE IHWO EFA

13 Wo vwo brorhien ne wo cha dobo re ere tigyen ji
na, okiovo vwo roro kpahen eno buebun. Kere udje: Die
yen mi che ru siere ihwo re me ve ayen gba wian da no
vwe oboresoro mi rhe vwobo vwe ore re Ikrismasi-i? Die
yen mi che ru siere ohwo da ke vwe oke re Ikrismasi? Die
yen mi che ru siere grive re oronvwe me da guono ne mi
vwobo vwe ore na? Ukecha vo yen me sa vwo ke emo me
rere ayen vwo je oma emuophiyo kidie ne ayen vwobo
vwe ore re ede re vwie ayen yere ore ofa-a?

14 Oghanre mamo wo vwo rien obore wo che ru yere
ta vwe edia sansan. Kere udje, ihwo de yeren uwe uye-
ren re ore na, wo je ihwo na fia-a. Wo sa vue ayen
ne, “We kobiruo.” Ekevuovo, siere ohwo da guono rien
kpobarophiyo, wo se djefioto ke oboresoro wo vwobo
vwe ore yena-a. Je, ofori ne wo dje uruemu esiri, oniso,

12. Die yen sa nerhe Jihova sen ere evo?

13. Eno vo yen wo se roro kpahen oke wo de brorhien ne wo rhe
che vwobo vwe ere ofa-a?

14, 15. Die wo che ru siere ohwo de yeren uwe uyeren re ore yere
ke we oke?

ve ogho phia. Baibol na da ta: “We je ota re ovwan dia
denden rere ota avwerhe ne unu re ovwan rhe, re ovwan
rien obo re ovwan kpahe ota ke ohwohwo.” (Kolose 4:6)
Okiovo wo sa tane, oma vwerhen owe siere we ve ihwo
efa da ghworo oke kugbe, je vwe oke ke ihwo efa ekevuo-
VO WO guono ruo gke re ere nana-a.

15 Die wo che ru siere ohwo da ke we oke? Baibol na
ghwa ta ota kpahen onana-a, ekevuogvo, o tare ne avwan-
re vwo omamo re ewen obrorhien. (1 Timoti 1:18, 19)
Okiovo, ohwo ro ke we oke na rienre ne wo vwobo vwe
ore na-a. Yere o sa ta: “Me rienre ne wo vwobo vwe ore
nana-a, je miji guono ke we oke nana.” Vwe edia ive na-
na, wewe yen che brorhien se wo cha reyo oke na yere
wo cha reyo-0. Ekevuovo, vwe orhien wo bruru eje, je o
muwero ne wo vwo omamo re ewen obrorhien. Avwan-
re guono ru emu ovuovo ro che djobote oyerinkugbe
avwanre ve o re Jihova vwe idjerhe ro chore-e.

OWE VE IHWO RE ORUA WEN

16 Die wo che ru siere ihwo re orua wen da guono rue
ore otigyena? Wo nene ayen kunu-u. Karophiyo ne ayen
vwo egbomophe re ayen vwo brorhien re obore ayen
guono ru. Otigyena, dia denden rere wo muogho ke
orhien re ayen bruru kirobo ru wo guonore ne ayen ji ru
ke we. (Se Matiu 7:12.) Ekevuovo, o da diane ihwo re
orua wen guonore ne we ve ayen ghworo oke kugbe
vwe oke re ore na, die wo che ru? Tavwen wo ki bro-
rhien, nerhovwo rhe Jihova vwo ke ukecha wo vwo bru
omamo re orhien. Roro kpahen edia na, rere wo ru ehia-
hie kpahon. Karophiyo ne wo guono ru obo re cha vwe-
rhen Jihova ivun.

16. Die wo che ru siere ihwo re orua wen da guono ru ere tioyena?

17 Ukecha vo wo sa vwo ke emo wen oke re ayen da
mre ihwo efa ri ru ere tipyena? Noke kpoke, wo se ru
oronvwon re ogheresan ke ayen. Wo se ruese ke ayen
vwe oke re ayen vwe ero roro-o. Qke kugbe eguono wen
yen oke ovo ro me yovwin ru wo sa vwo ke emo wen.

GA EGA RE UYOTA

18 Re vwo ru obo re cha vwerhen Jihova ivun, ofo-
ri ne avwanre vren ne ega re efian, ji dobo re irue-
ru kugbe ere rayen ji. Vwo vre oyena, ofori ne wo ga
ega re uyota. Idjerhe vo? Idjerhe ovo oyen wo vwo kpo
emevwa re Inenikristi okeneje. (Se Hibru 10:24, 25.)
Emevwa nana ebere gvo ro pha ghanghanre vwe ega re
uyota. (Une Re Ejiro 22:22; 122:1) Avwanre se phiudu-
phiyo ohwohwo awo siere avwanre de kpo emevwa.
—Rom 1:12.

19 Ebere ofa re ega re uyota gyehe a vwo vue ihwo efa
kpahen obo re yono ne Baibol na rhe. Ofu dje ihwo
buebun fikire eronvwon ebrabra re phia vwe akpo na.
(Izikiel 9:4) Qkiovo wo vughe ovo usun re ihwo na-
na. Vue ayen kpahen iphierophiyo re akpo omavwe-
rhovwen ro cha vwe obaro na. Siere wo de kpo uyono
okeneje, je vue ihwo efa kpahen uyota re Baibol na,
wo cha mrevughe ne wo rhe che vwo omavwerhovwen
kpahen ega re efian kugbe irueru raye-en. Vwo imuero
ne oma cha vwerhen owe, Jihova ji che bruba ke we fi-
kire egbaedavwon wo vwo ga vwe idjerhe re uyota na.
—Malakae 3:10.

17. Die wo se ru vwo chon emo wen uko rere ayen vwo je eroro ne
emu ovo vre ayen obo oke re ihwo efa de rue ere tigyena?

18. Diesoro avwanre vwo kpo emevwa re Inenikristi?

19. Diesoro 0 vwo ghanre wo vwo vue ihwo efa kpahen uyota re
Baibol ru wo yonori na?



Oma vwerhen ihwo
re ga Jihova



ODJEKOKO

KENOMA KE EGA RE EFIAN

“Vren ne ohri re ayen, gba herie oma ne ayen, . .. wo
vwe obo te emu ogbegbe-e.”—2 Korent 6:17

Diesoro o0 vwo cho a vwo ga ema kugbe ese

ride ri ghwuru?

Eyanno 20:4, 5; 1 Jon 5:21
Jihova guonore ne avwanre
vwe ema vwo ga-a.

Urhi Rive 18:10-12

Ihwo ri nene irivwin ta ota,
Emekashe re Idebono yen
ayen nene ta ota.

O DIA ERE EJE YEN

OGHENE RHIABOREYO-O

“Gba davwe wo yono obo ri je Qrovwohwo.”

—Efesos 5:10

Mavo wo se vwo brorhien re ere ru wo

che vwobo vwo?

Izikiel 44:23;

2 Korent 6:14, 15

Guono oto royen se ore na
tonphiyo vwe obo re egedjo.
Eyanno 32:2-10

O da tobo dia ne ihwo re
ton ore na phiyo ruro fikire
omamo re iroro, Oghene je
sa sen ore na.

Daniel 3:1-27

Kenoma ke ere ri titi
ihworakpo yere ekuoto.
1Timoti 1:18,19

Vwe oho vwo ruiruo, rere
WO Sero re omamao re ewen
obrorhien vwe ero re Jihova.

DJE ESEGBUYOTA WEN KE
IHWO EFA VE QGHO

“We je ota re ovwan dia denden rere ota avwerhe
ne unu re ovwan rhe, re ovwan rien obo re ovwan
kpahe ota ke ohwohwo.”—Kolose 4:6

Idjerhe vo yen ofori ne wo vwo dje
esegbuyota wen ke ihwo efa?

Matiu 7:12 1 Pita 3:15

Muogho ke orhienreihwo efa  Chocho re esegbuyota wen ve
bruru kirobo ru wo guonore ewen re denden kugbe ogho.
ne ayen ji ru ke we. Hibru 10:24, 25

2 Timoti 2:24 Vwe omevwa re Inenikristi,
Dia ohwo re denden okieje, wo cha mre ihwo re cha vwe
wo nene ihwo honra fikire ukecha ke we sa vwo chocho
esegbuyota we-en. re esegbuyota wen siere a da

no eno kpahon.



UYOVWINROTA 17

UPHEN RE ERHOVWO

OTORAKPO na pha hahavwen siere a da reyo vwo vwa-
vwen idjuvwu na. Qke re Jihova de ni akpo na, ihwo
eje rehe ekuoto na ejobi pha kere umuku re ame ro sun
ne ikoroba. (Une Re Ejiro 115:15; Aizaya 40:15) Dede ne
avwanre pha hahavwen siere a da vwe avwanre vwo vwa-
vwen idjuvwu na, Une Re Ejiro 145:18, 19 tare: “Orovwo-
hwo si kere otu ri sere ejobi, ayen ejobi ri sere vwe uyota,
O rue eguono re otu re dje osho roye gba, oye ovo ri nyo
ovie rayen, o mi sivwi ayen.” Onana uvi re uphen! Jihova
ro dia OQmemama ro me vwo egba na guono sikere avwan-
re, 0 je guono kerho re avwanre. E, ethovwo gyen uphen,
oke re ogheresan re Jihova vwo ke avwanre ohwo ovuovo.

2 Jihova cha kerho re avwanre siere avwanre da nerho-
vwo vwe idjerhe ro shephiyo. Mavo yen avwanre se vwo
ru otioyen? E je avwanre mre obore Baibol na tare kpahen
erhovwo.

DIESORO A VWO NERHOVWO RHE JIHOVA?

3 Jihova guonore ne wo nerhovwo rhe, yere ta ota ke.
Mavo yen avwanre ru rien otigyen? Biko se Filipae 4:
6, 7. Roro kpahen edurhie yena. Osun re akpo ve idjuvwu
vwo odavwe kpahen owe, 0 je guono ne wo vue kpahen
obo ru wo roro ve ebenben wen.

4 Erhovwo nerhe oyerinkugbe re avwanre ve o re Jiho-

1, 2. Diesoro wo vwo roro ne erhovwo oyen oke re ogheresan, die-
soro o vwo fo ne avwanre rien obore Baibol yonori kpahen erhovwo?
3. Diesoro wo vwo nerhovwo rhe Jihova?

4. Mavo yen erhovwo ra ne rhe Jihova okieje sa nerhe ugbeyan wen
ve o royen ganphiyo?



O “ro ma odjuvwu ve oto na”
guono nyo erhovwo re avwanre
—Une Re Ejiro 115:15

va ganphiyo. Siere igbeyan da ta ota ke ohwohwo kpahen
iroro ve odavwe rayen koke koke, ugbeyan na ko gan-
phiyo. Otioyen erhovwo ra ne rhe Jihova je hepha. Wo-
mare Baibol na, Jihova vue we iroro rgyen, o je vue we obo
ro che ru vwe obaro na. Wo sa vue obo rehe ewen wen wo-
mare wo vwo ta ota ke okieje. Ru wo vwo rue onana, ugbe-
yan wen ve o re Jihova ko cha ganphiyo.—Jems 4:8.

DIE YEN AVWANRE RU OGHENE VWO
NYO ERHOVWO AVWANRE?

5 Erhovwo eje yen Jihova kerho ke? Ejo. Vwe oke re
omraro Aizaya, Jihova vue ihwo re Izrel: “O da diane wo
ne ethovwo buebu dede, Me kerho-on; abo wen vonre ve
obara.” (Aizaya 1:15) Otioyena, siere avwanre rhe gbero-
phiyoto-0, avwanre se ru eronvwon re cha nerhe avwan-
re sherabo ke Jihova, onana ko cha nerhe Jihova ku erhon
kufia ke erhovwo re avwanre.

5. Mavo yen avwanre ru rien ne o dia erhovwo eje yen Jihova kerho
ke-e?

6 Avwanre da guono ne Jihova kerho re erhovwo re
avwanre, ke avwanre se gbuyota. (Mak 11:24) Qyinkon
Pol da ta: “O dia esegbuyota-a yo epha benben re vwo ru
obo ri je. Kidie ohwo kohwo ro tane oye si kere Oghene
mi segbuyota ne o herg ne gye re hwa osa ke ayen otu
re guonero.” (Hibru 11:6) Ekevuovo, a ghwa vwo tane e
vwo esegbuyota teri-i. Ofori ne avwanre dje esegbuyota re
avwanre phia womare a vwo kerho ke Jihova kede kede.
—Se Jems 2:26.

7 Ofori ne avwanre muomaphiyo ogho, je vwoma-
kpoto siere avwanre da nerhovwo rhe Jihova. Diesoro?
Avwanre da guono ta ota ke ovie yere ipresidenti, avwan-
re che ru otioyen vwe idjerhe re ogho. Jihova yen Oghene
ro me vwo egba, o rhe fo ne avwanre muomaphiyo ogho,
je vwomakpoto siere avwanre da ta ota ke? (Jenesis 17:1;
Une Re Ejiro 138:6) O ji fo ne erhovwo avwanre dia o re
uyota, 10 ji ne ubiudu avwanre rhe, o dia ra vwo vwanrien
ota vuovo abo buebu-un.—Matiu 6:7, 8.

8 Ukuoto royen, avwanre da nerhovwo kpahen
oronvwon ovo, ofori avwanre vwo davwengba wian kpa-
hen obo ra nerhovwo kpahen na. Kere udje, siere avwan-
re da nerhovwo rhe Jihova kpahen odavwe re kede kede
avwanre, o rhe fo ne avwanre dia evwiere-e, avwanre ji roro
ne Jihova cha ke avwanre obo re avwanre guonore eje siere
avwanre rha wia-an. E je avwanre wian gan, rere avwanre
rhiaboreyo kowian kowian re avwanre se ru. (Matiu 6:11;

6. Diesoro esegbuyota vwo dia obo re ghanre mamo? Mavo wo vwo
djephia ne wo vwo esegbuyota?

7. (a) Diesoro avwanre vwo muomaphiyo ogho, je vwomakpoto
siere avwanre da nerhovwo rhe Jihova? (b) Mavo yen avwanre se
vwo djephia ne erhovwo re avwanre o re uyota?

8. Siere avwanre da nerhovwo kpahen oronvwon, die ofa yen ofori
ne avwanre ru?

2 Tesalonaika 3:10) Yere avwanre da nerhovwo rhe Jihova
ne o vwe ukecha ke avwanre vwo dobo re oronvwon ovo re
avwanre rue cho ji, avwanre ke kenoma ke kedia kedia ro
sa dia odavwini ke avwanre. (Kolose 3:5) Asagkiephana, e
je avwanre fueren eno evo ra no kpahen erhovwo.

ENO RA NO KPAHEN ERHOVWO

2 Ono yen avwanre nerhovwo rhe? Jesu yono idibo
royen ne ayen nerhovwo rhe “Qse re avwanre ro he obo
odjuvwu.” (Matiu 6:9) O je ta: “Mevwe he idjerhe na, ku-
gbe uyota na, kugbe arho na; ohwo gvuovo se bru Ose na
rhe-e, ekevuovo ye oma me.” (Jon 14:6) Otioyena, avwan-
re nerhovwo rhe Jihova ovo womare Jesu. Die yen o mu-
diaphiyo ra vwo nerhovwo womare Jesu? Rere Jihova vwo
kerho erhovwo re avwanre, ofori ne avwanre muogho ke
iruo re ogheresan re Jihova vwo ke Jesu. Kirobo re avwan-
re yonori jovwo, Jesu rhe akpo rhi sivwin avwanre vwo ne
umwemwu kugbe ughwu. (Jon 3:16; Rom 5:12) Jihova
vwe Jesu vwo mu Orheren Rode kugbe Oguedjo.—Jon 5:
22; Hibru 6:20.

10 Ofori e vwo shigue, chidia yere mudia siere a da
nerhovwo? Jihova vue avwanre ne e shigue, chidia yere
mudia siere avwanre da nerhovwo-o. Baibol na yono
avwanre ne avwanre sa nerhovwo rhe Jihova vwe kedia
kedia re avwanre de muomaphiyo ogho. (1 Ikun Rivie
17:16; Nehemaya 8:6; Daniel 6:10; Mak 11:25) Obo re ma
ghanre ke Jihova gyen avwanre vwo ta ota ke ve ewen
esiri, 0 dia edia re avwanre hepha da nerhovwo na-a.
Avwanre sa nerhovwo phia yere nerhovwo phiyo evun

9. Ono yen avwanre nerhovwo rhe? Die yen Jon 14:6 yono avwan-
re kpahen erhovwo?

10. A guono edia re ogheresan siere avwanre da nerhovwo? Dje
kpahon.

vwe kasan kasan yere koke koke vwe ede yere ason. Qke re
avwanre da nerhovwo rhe Jihova, avwanre se vwo imue-
ro ne o kerho avwanre o da tobo diane ohwo vuovo nyo
avwanre-e.—Nehemaya 2:1-6.

1 Die yen avwanre sa nerhovwo kpahen? Avwanre sa
nerhovwo kpahen kemu kemu re Jihova rthonvwe phiyo.
Baibol na da ta: “Avwanre da no ekpen re emu ro shephiho
ohore roye ko nyo ke avwanre.” (1 Jon 5:14) Avwanre sa
nerhovwo kpahen odavwe romobo? E. Avwanre nerho-
vwo rhe Jihova kere asan a da mre ne avwanre ta ota ke
ugbeyan. Avwanre sa vue Jihova kemu kemu rohe ewen re
avwanre. (Une Re Ejiro 62:8) Avwanre sa nerhovwo rhe ne
0 ke avwanre ewen ofuanfon rgyen rere 0 chon avwan-
re uko vwo ru obo ri yovwirin. (Luk 11:13) Avwanre sa
nokpen re aghwanre mie Jihova re vwo brorhien ro gbare,
je vue ne o ke avwanre egba re vwo yerin ghene ebenben.
(Jems 1:5) Ofori ne avwanre yare Jihova vwo ke evwogho-
vwo re umwemwu re avwanre. (Efesos 1:3, 7) O ji fo ne
avwanre nerhovwo ke ihwo efa, orua avwanre kugbe inio-
vo rehe ukoko na.—Iruo Re Iyinkon Na 12:5; Kolose 4:12.

12 Die yen ofori ne ¢ dia obo re ma ghanre vwe erho-
vwo re avwanre? Jihova kugbe ohore royen. Avwanre
kpevwe ne ubiudu rhe fikire eronvwon ro ru ke avwanre.
(1 Ikun Rivie 29:10-13) Avwanre rien onana kidie, oke
re Jesu vwo rhe otorakpo na, oyono idibo royen obore
ayen nerhovwo wan. (Se Matiu 6:9-13.) O tare ne ayen ka
nerhovwo kpahen eruo fuan re ode Oghene. O da rha
tane avwanre nerhovwo ne Uvie re Oghene rhe, rere e ru
ohore re Oghene vwe otorakpo na. Jesu tare ne avwanre

11. Eronvwon vo yen avwanre sa no mie Jihova?
12. Die yen ofori ne o dia obo re ma ghanre vwe erhovwo re
avwanre?

da nerhovwo kpahen eronvwon nana re pha ghanghanre
mamo nu, ka sa nerhovwo kpahen odavwe romobo re
avwanre. Siere avwanre de phi Jihova ve eruo re ohore
royen phiyo obaro re erhovwo re avwanre, je avwan-
re dje obo re ma ghanre ke avwanre phia.

13 Mavo yen erhovwo re avwanre gron te? Baibol na
vue avwanre-e. Edia re avwanre hepha oyen che djephia se
erhovwo re avwanre gron yere o kre. Kere udje, avwanre

13. Mavo yen erhovwo re avwanre gron te?

Wo sa nerhovwo vwe
oke ro je we




Jihova sa kpahanphiyo erhovwo avwanre
womare ukecha re iniovo avwanre

sa nerhovwo kren tavwen avwanre Ki re emu, ekevuovo
erhovwo na se gron siere avwanre de jiri Jihova yere da ta
odavwe re avwanre ke. (1 Samuel 1:12, 15) Avwanre guono
nerhovwo ogrongron rere ihwo efa vwo jiri avwanre kiro-
bo re ihwo evo ruru vwe oke re Jesu-u. (Luk 20:46, 47)
Erhovwo tioyena vwerhen Jihova oma-a. Obo re ma ghan-
re ke Jihova, oyen ethovwo na vwo ne ubiudu avwanre rhe.

14 Bro abg yen avwanre nerhovwo? Jihova durhie
avwanre ne avwanre nerhovwo rhe koke koke. Baibol na
vue avwanre ne “wa re,” “wo gbe ede re ethovwo-o,” “ne
erhovwo kede kede.” (Matiu 26:41; Rom 12:12; 1 Tesalo-
naika 5:17) Jihova muegbe ro vwo kerho re avwanre koke
koke. Avwanre sa kpevwe kede kede fikire eguono ku-

” u

14. Bro abo yen avwanre nerhovwo, die yen onana yono avwanre
kpahen Jihova?

gbe ese royen. Avwanre sa nokpen re odjeke, egba kugbe
uchebro royen. Siere avwanre da vwe ero ro ghanre vwo
ni uphen re erhovwo, avwanre cha reyo kuphen kuphen
vwo nerhovwo rhe Jihova.

15 Diesoro avwanre vwo ru “ise” vwe oba re erho-
vwo? Ota na “ise” mudiaphiyo ne “omuero” yere “e je o
dia otioyen.” Oyena idjerhe re avwanre vwo djephia ne
obore avwanre tare vwevunre erhovwo na mu avwanre
ero. (Une Re Ejiro 41:13) Baibol na yono avwanre ne ofo-
ri e vwo ru “ise” phiyo evun yere a ta phia vwe oba re
erhovwo re azagba, re vwo djephia ne avwanre rhonvwe
phiyo erhovwo na.—1 Ikun Rivie 16:36; 1 Korent 14:16.

OBORE OGHENE KPAHANPHIYO
ERHOVWO AVWANRE

16 Jihova ghene kpahanphiyo erhovwo? E. Baibol na
sere ohwo ro “nyo erhovwo.” (Une Re Ejiro 65:2) Jihova
nyo, je kpahanphiyo erhovwo re iduduru re ihwo, idjerhe
sansan yen o vwo ru otioyen.

17 Jihova reyo emekashe ve idibo royen rehe otorakpo
vwo kpahanphiyo erhovwo re avwanre. (Hibru 1:13, 14)
O vwo udje re ihwo buebun re nerhovwo ke ukecha rere
ayen vwo vwo erug re Baibol na, o kriri-i Oseri re Jihova
ovo de ghwe bru ayen rha. Baibol na je avwanre rien ne
emekashe na vwobo vwe aghwoghwo re “iyenre esiri”
na vwe otorakpo na. (Se Evwophia 14:6.) Kpobarophiyo,
buebun avwanre nerhovwo kpahen obenben ovo, ukuoto
royen oniovo ovo da vwe ukecha ke avwanre.—Ise 12:25;
Jems 2:16.

15. Diesoro avwanre vwo ru “ise” vwe oba re erhovwo?

16. Jihova ghene kpahanphiyo re erhovwo avwanre? Dje kpahon.
17. Mavo yen Jihova reyo emekashe ve idibo royen rehe otorakpo
vwo kpahanphiyo erhovwo re avwanre?

18 Jihova reyo ewen ofuanfon royen vwo kpahanphiyo
erhovwo re avwanre. Avwanre da nerhovwo vwo ke uke-
cha re vwo yerin ghene obenben ovo, 0 sa reyo ewen
ofuanfon royen vwo ke avwanre odjeke kugbe egba.
(2 Korent 4:7) Jihova je reyo Baibol na vwo kpahanphiyo
erhovwo re avwanre, je chon avwanre uko vwo brorhien
re aghwanre. Siere avwanre de se Baibol na, avwanre sa
mre ekpo re Baibol re sa chon avwanre uko. Jihova je sa
nerhe onigvo ovo kpahenphiyo ono vwevunre uyono ro
sa chon avwanre uko yere okpako ovo se nene avwanre se
ekpo re Baibol ovo kugbe.—Galesha 6:1.

19 Qkigvo, avwanre se roro, ‘diesoro Jihova ji rhi kpa-
henphiyo ethovwo me-¢?’ Karophiyo ne o rien oke ve idje-
rhe ro shephiyo ro vwo kpahenphiyo erhovwo re avwanre.
O rien obore avwanre ghene guono. Rere avwanre vwo dje-
phia ne avwanre vwo imuero re obore avwanre ne kpahen,
ji djephia ne avwanre ghini vwo esegbuyota kpahen Ji-
hova, ke ofori ne avwanre nerhovwo rhe okieje. (Luk 11:
5-10) Okiovo, Jihova kpahanphiyo erhovwo re avwanre
vwe idjerhe avwanre rhero roye-en. Kere udje, avwanre sa
nerhovwo kpahen obenben ovo re avwanre hepha, ukpere
Oghene vwo sio no, 0 sa ke avwanre egba re avwanre guo-
nore re vwo yerin ghene obenben na.—Se Filipae 4:13.

20 Uphen rode yen te avwanre obo ra vwo nerhovwo
rhe Jihova! Avwanre se vwo imuero ne o kerho re avwan-
re. (Une Re Ejiro 145:18) Koke koke re avwanre da nerho-
vwo rhe Jihova vwo ne udu avwanre rhe, oyerinkugbe re
avwanre ve o royen ko ganphiyo.

18. Mavo yen Jihova reyo ewen ofuanfon royen kugbe Baibol na vwo
kpahanphiyo erhovwo re avwanre?

19. Diesoro o vwo hoho ne okiovo Jihova kpahanphiyo erhovwo re
avwanre-e?

20. Diesoro avwanre vwo nerhovwo rhe Jihova okeneje?



ODJEKOKO

JIHOVA GUONO KERHO RE

ERHOVWO RE AVWANRE

“Qrovwohwo si kere otu ri sere ejobi, ayen ejobi ri
sere vwe uyota.”—Une Re Ejiro 145:18

Die yen avwanre ru siere avwanre da guono ne Jihova

nyo erhovwo re avwanre?

Hibru 11:6

Avwanre vwo esegbuyota.
Une Re Ejiro 138:6

Ofori ne avwanre vwomakpoto
ji dje ogho phia.

Jems 2:26

Ofori ne avwanre ru nene
erhovwo re avwanre.

Matiu 6:7, 8

Ofori ne erhovwo avwanre dia
o re uyota, ro ji ne ubiudu rhe.
Avwanre vwanrien ota vuovo
abo buebu-un.

Aizaya 1:15

Ofori ne avwanre yerin nene
ohore re Oghene.

ENO RA NO KPAHEN

ERHOVWO

Ono yen avwanre
nerhovwo rhe?

Matiu 6:9; Jon 14:6

Ofori e vwo shigue, chidia yere
mudia siere a da nerhovwo?
1 Ikun Rivie 17:16;
Nehemaya 8:5, 6;

Daniel 6:10; Mak 11:25
Jihova nyo erhovwo ra ne
phiyo evun?

Nehemaya 2:1-6

Mavo yen erhovwo re
avwanre gron te?

1 Samuel 1:12, 15;

Luk 20:46, 47

Bro abo yen avwanre
nerhovwo?

Rom 12:12; 1 Tesalonaika 5:17
Diesoro avwanre vwo ru “ise”
vwe oba re erhovwo?

1 Ikun Rivie 16:36;

1 Korent 14:16

OBORE AVWANRE SA

NERHOVWO KPAHEN

“Avwanre da no ekpen re emu ro shephiho ohore
roye ko nyo ke avwanre.”—1 Jon 5:14

Eronvwon vo yen avwanre sa nerhovwo kpahen?

Matiu 6:9, 10

Nerhovwo ne e ru ohore

re Jihova.

1 Ikun Rivie 29:10-13
Nerhovwo re akpevwe.
Matiu 6:11-13

Nerhovwo kpahen odavwe
romobo.

Luk 11:13

Nerhovwo ke ewen ofuanfon.

Jems 1:5

Nerhovwo vwo ke aghwanre
wo se vwo brorhien ro gbare.
Filipae 4:13

Yare vwo ke egba wo vwo
chirakon re ebenben.

Efesos 1:3,7

Nerhovwo vwo ke
evwoghovwo re umwemwu.

Iruo Re lyinkon Na 12:5
Nerhovwo ke ihwo efa.

JIHOVA KPAHANPHIYO

ERHOVWO AVWANRE

“E wowe ro nyo erhovwo na! Wowe oye ihwo ejobi
che bru rhe.”—Une Re Ejiro 65:2

Mavo yen Jihova kpahanphiyo erhovwo re avwanre wan?

Ise 12:25;

Evwophia 14:6

Jihova sa vwe emekashe ve
idibo royen vwo vwe ukecha
ke avwanre.

2 Korent 4:7

Ewen ofuanfon royen chon
avwanre uko.

Filipae 4:6, 7,13

Oghene ke avwanre ufuoma
ve egba re avwanre vwo
chirakon re ebenben.
Galesha 6:1;

2 Timoti 3:16, 17

O ke avwanre aghwanre
womare Baibol ve ukoko na.



UYOVWINROTA 18

OFORI ME VWO
VWOMAKPAHOTO KE
OGHENE J| BROMAPHIYAME?

ASAOKIEPHANA, wo yono uyota re Baibol buebun re,
kere ive re arho re bede re Oghene veri, edia re ihwo
ri ghwuru hepha, kugbe iphierophiyo re evrenushi na.
(Aghwoghwo 9:5; Luk 23:43; Jon 5:28, 29; Evwophia 21:
3, 4) O sa diane we ve Iseri re Jihova kpo uyono kuegbe
re, wo ji vwo imuero ne ayen ga ega re uyota. (Jon 13:35)
O sa diane we ve Jihova vwo oyerinkugbe romobo re, wo

1. Die wo se roro siere wo da nabo yono obe nana nu?

ji brorhien ne wo guono ga. Otigyena wo se roro, ‘die
yen mi ru enena mi vwo ga Oghene?’

2 Qtigyen yen oshare re Etiopia ro diaro vwe oke re
Jesu rorori. Qke re Jesu vwo vrenushi nu, odibo royen Fi-
lip de ghwoghwo ke oshare na. Filip de dje vwo ke ne
Jesu yen Mesaya na. Obore ohwo re Etiopia na yonori de
te ubiudu te asan re o0 da ta ugege yena: “Nughe, ame he
etine! Kidie rha dje vwe ame ereyo?” Iruo Re Iyinkon Na
8:26-36.

3 Baibol na djere phephen ne wo da guono ga Jihova,
ofori wo vwo bromaphiyame. Jesu vue idibo royen: “We
re yono ihwo re akpo na ejobi, wa vwe ame ke ayen.”
(Matiu 28:19) Jesu dje udje onana ro vwo bromaphiya-
me. E bru Jesu phiyo ame, o dia a fanre ame na ku uyo-
vwin roye-en. (Matiu 3:16) Eriyin o je hepha nonena,
omaebrophiyame re Onenikristi churobo si re vwo bru
ohwo na phiyo ame kare kare.

4 Omaebrophiyame wen, oyen odjephia ke ihwo efa
ne wo ghene guono dia ugbeyan re Oghene, wo je
guono ga. (Une Re Ejiro 40:7, 8) Otioyena ku wo sa no,
‘Die yen mi ru rere mi se vwo bromaphiyame?’

ERIANRIEN VE ESEGBUYOTA
5 Tavwen wo ki se bromaphiyame, wo che yono kpa-
hen Jihova ve Jesu. Wo ton oyena phiyo re, womare
uyono re Baibol ru wo rue na. (Se Jon 17:3.) Ekevuovo,
oyena ovo teri-i. Baibol na tare ne ofori re ovwan vwo

2. Diesoro oshare re Etiopia na vwo guono bromaphiyame?

3. (a) lji vo yen Jesu vwo ke idibo royen? (b) Mavo yen ofori ne
ohwo bromaphiyame wan?

4. Die yen omaebrophiyame wen djephia vwo ke ihwo efa?

5. (a) Die yen oronvwon resosuo vwo che ru tavwen wo ki broma-
phiyame? (b) Diesoro omevwa re Inenikristi vwo dia obo re ghanre?

“von ve erianrien” re ohore re Jihova. (Kolose 1:9) Ome-
vwa re Iseri re Jihova cha chon we uko vwo vwo oyerin-
kugbe okpekpekpe ve Jihova. Onana iroro oghanghanre
0VO 10 soro o vwo fo ne wo kpo omevwa na okieje.—Hi-
bru 10:24, 25.

6 Vwore uyota, Jihova rhero royen mie we ne, wo rien
emu eje rehe Baibol na tavwen wo ki bromaphiyame-e.
O tare ne ohwo Etiopia na rien emu eje rehe Baibol
tavwen o ki bromaphiyame-e. (Iruo Re Iyinkon Na 8:
30, 31) Avwanre che yono kpahen Oghene bede bede.
(Aghwoghwo 3:11) Ekevuovo, tavwen wo ki se broma-
phiyame, ofori wo vwo yono, ji rhiaboreyo iyono Kiri-
guo rehe Baibol na.—Hibru 5:12.

7 Baibol na tare: “Q dia esegbuyota-a yo epha benben
re vwo ru obo ri je” Oghene. (Hibru 11:6) Otioyena ofo-
ri wo vwo vwo esegbuyota tavwen wo ki se bromaphiya-
me. Baibol na vue avwanre ne ihwo evo vwe orere re
Korent awanre nyo obore idibo re Jesu yonori, ayen “de
segbuyota ayen da reyo ame.” (Iruo Re Iyinkon Na 18:8)
Eriyin na, uyono re Baibol na chon we uko vwo vwo ese-
gbuyota kpahen ive re Oghene kugbe egba re izobo re
otanhirhe re Jesu ro se sivwin avwanre vwo ne umwe-
mwu ve ughwu.—Joshua 23:14; Iruo Re Iyinkon Na 4:12;
2 Timoti 3:16, 17.

VUE IHWO EFA KPAHEN UYOTA RE BAIBOL NA
8 Ru wo vwo yono Baibol na kpobarophiyo na, je mre
obo ro vwe ukecha ke we vwe akpeyeren na, esegbuyota
wen ko ganphiyo. Onana cha nerhe wo vue ihwo efa

6. Mavo yen ofori ne wo rien Baibol na te tavwen wo ki se broma-
phiyame?

7. Ukecha vo yen uyono re Baibol wen ke we re?

8. Die yen che mu we vwo vue ihwo efa kpahen obore wo yonori?

kpahen obore wo yono na. (Jerimaya 20:9; 2 Korent 4:
13) Ekevuovo ono yen wo cha vue?

2 Wo sa guono vue ihwo re orua, igbeyan, ihwo we ve
ayen dia asan ovo, yere ihwo re iruo wen kpahen obore
wo yono na. Qyena yoma, ekevuovo ruo ve ewen esiri
kugbe eguono. Oke da yan obaro, we ve ihwo re ukoko
na ki se rhe kpo aghwoghwo kuegbe. Oke wo de muegbe
re, wo sa vue ohwo ro yono owe Baibol na ne wo guono
nene ukoko na kpo aghwoghwo. Ohwo na de no ne wo
muegbe re, wo ji yeren akpo wen nene iyono re Baibol
na, we ve oyen ki che bru ekpako ive ra vwe ukoko na.

10 Die yen cha phia vwe echidioto yena? We ve ekpa-
ko na cha ta ota kugbe rere ayen vwo vwo imuero se wo
VWO erug, ji se iyono kiriguo rehe Baibol na gbuyota, se
wo rue nene obore Baibol na tare vwe akpeyeren wen re
kede kede, kugbe se wo ghene guono dia Oseri re Jihova.
Karophiyo ne ekpako na yen vwerote ihwo eje rehe uko-
ko na, ji tobo te owe, otioyena wo je osho wo vwo ta ota
ke ayen mu we-e. (Iruo Re lyinkon Na 20:28; 1 Pita 5:
2, 3) Echidioto na de kuphiyo nu, ekpako na che ju we
rien se wo muwan wo vwo nene ukoko na kpo aghwo-
ghwo.

1 Ekpako na sa vue we ne ofori wo vwo ru ewene
evo tavwen wo ki se muwan wo vwo nene ukoko na
kpo aghwoghwo. Diesoro 0 vwo ghanre wo vwo ru ewe-
ne tigyena? Kidie Jihova yen ke avwanre owian ra vwo
vue ihwo efa kpahon, otigyena ofori avwanre vwo ye-

9, 10. (a) Amono yen ihwo resosuo ru wo che ghwoghwo ke?
(b) Die yen ofori ne wo ru siere wo da guono nene ukoko na kpo
aghwoghwo?

11. Diesoro o vwo dia obo re ghanre avwanre vwo ru ewene evo ta-
vwen avwanre ki se nene ukoko na kpo aghwoghwo?

ren akpo avwanre vwe idjerhe ro bru ogho phiyo oma.
—1 Korent 6:9, 10; Galesha 5:19-21.

KURHERIE RERE WO WENE IDJERHE WEN

12 Oronvwon ofa je hero ru wo che ru tavwen wo
ki se bromaphiyame. Qyinkon Pita tare: “Ovwan gbe
kurherie rere ovwan wene idjerhe re ovwan, rere e pho-
ro imwemwu re ovwan nu, rere omamo re eyere re ufuo-
ma vwo ne obo re Jihova bru ovwan rhe.” (Iruo Re
Iyinkon Na 3:19, NW) Die yen o mudiaphiyo e vwo
kurherie? Oyen e vwo djephia ne orucho re avwanre na
da avwanre mamo. Kere udje, wo de yeren akpo re ofanr-
hien, ofori ne wo kurherie. O da tobo diane wo davwe-
ngba vwe akpeyeren wen eje wo vwo ru obo ri yovwirin
dede, o ji fo ne wo kurherie, kidie avwanre eje irumwe-
mwu, otioyena, ofori avwanre yare QOghene ne o vwo
ghovwo avwanre.—Rom 3:23; 5:12.

13 Re vwo djephia ne orucho na da avwanre mamo,
oyena ovo teri? Ejo. Pita tare ne o ji fo ne wo “wene idje-
rhe” wen. Koyen wo che siobo nu umiovwo ru wo rue
jovwo na, wo mi rhe ru obo ri yovwirin. Kere udje, vwe
ewen roro ne wo kpo asan ovo obo resosuo. Wo viwo yan
te asan ovo, ku wo rhe mrevughe ne idjerhe ochocho
yen wo wan na. Die yen wo che ru? Aphro hero-o, wo
che mudia, kuoma rherie, wene idjerhe wen kpo idjerhe
ro gbare. Eriyin o je hepha, wo vwo yono Baibol na, wo
sa mre edia evo vwe akpeyeren wen re guono ewene.
Vwo owenvwe wo vwo “wene idjerhe” wen, koyen wo
vwo ru ewene vwe akpeyeren wen rere wo rhe rue obo ri
yovwirin.

12. Diesoro ihwo eje vwo kurherie?
13. Die yen o mudiaphiyo e vwo “wene idjerhe”?

VWE OMA WEN KPAHOTQ

14 Owoeje oghanghanre ofa ofori ne wo je tavwen wo
ki bromaphiyame yen wo vwo vwe omakpahoto ke Ji-
hova. Qke wo vwo vwe omakpahoto ke Jihova, wo ve ke
vwe erhovwo ne oyen ovo wo cha ga, ohore royen yen
cha dia obo re ma ghanre ke we vwe akpeyeren wen.
—Urhi Rive 6:15.

15 Wo de ve ke Jihova ne gyen ovo yen wo cha ga, 0
hoho ive ru wo ve ke ohwo ru wo vwo eguono kpahen
ne we ve oyen cha dia bede. Vwe ero roro aye gbe osha-
re re kon phiyo ohwohwo. Oshare na vwo vughe aye
na phiyo ye, ko che rhi vwo eguono royen te edia ro
da rovwon. Dede ne orhien nana ghwa loho-9, oshare
na muegbe ro vwo rhiaboreyo oghwa na kidie o vwo
eguono re aye na.

16 Wo vwo yono kpahen Jihova na, wo che rhi vwo
eguono royen te asan re wo da davwengba wen eje vwo
ga. Onana koyen che mu we vwo ve ive vwe erhovwo ne
wo cha ga Jihova. Baibol na tare ne kohwo kohwo ro
guono nene Jesu ko “sen omobo roye.” (Mak 8:34) Die
yen oyena mudiaphiyo? O mudiaphiyo ne emienyo re
Jihova yen wo cha wo kobaro vwe akpeyeren wen. Obore
Jihova guono mie we ghanre vre odavwe romobo wen.
—Se 1 Pita 4:2.

WO JE OSHO MU WE-E
17 Thwo evo thonvwe vwe omakpahoto ke Jihova-a, ki-
die ayen dje osho ne ayen che se yerin mu ive raye-en.
Ayen guono ku Jihova phiyoto-0, yere ayen se roro ne

14. Mavo yen wo vwe omakpahoto ke Oghene wan?
15, 16. Die yen mu ohwo vwo vwe omakpahoto ke Oghene?
17. Diesoro ihwo evo rhonvwe vwe omakpahoto ke Jihova-a?



OFORI ME VWO VWOMAKPAHOTO KE OQGHENE J| BROMAPHIYAME? 191

ayen rha vwe omakpahoto ke-e, Jihova rha cha vwe ayen
vwo gun edjo-o.

18 Eguono ru wo vwo kpahen Jihova yen cha chon we
uko vwo vrabo re osho ne wo che kuophiyoto. Kidie ne
wo vwo eguono royen, wo cha davwengba wen wo vwo
sero re ive wen vwo ke. (Aghwoghwo 5:4; Kolose 1:10)
Wo rhe che roro ne o pha benben re vwo ru ohore re Ji-
hova-a. Qyinkon Jon de si: “Kidie onana he eguono re
Oghene na ne, avwanre yonron irhi roye. Ye irhi roye na
ghwa hoho-0.”—1 Jon 5:3.

19 Wo cha dia ohwo ogbagba tavwen wo ke vwe oma-
kpahoto ke Jihova-a. Obore udu avwanre gbare yen Jiho-
va no mie avwanre. (Une Re Ejiro 103:14) O cha vwe uke-
cha ke we vwo ru obo ri yovwirin. (Aizaya 41:10) Vwe
udu wen ejobi vwo vweroso Jihova, “ko cha kpo idjerhe
wen ejobi vi.”"—Ise 3:5, 6.

EGHWOGHWO RE USIVWIN VWE AZAGBA

20 Wo rorori ne wo muegbe wo vwo vwe omakpa-
hoto ke Jihova re? Wo da vwe omakpahoto ke Jihova nu,
koyen wo muegbe vwo ke owoeje ro vwo kpahon re.
Ofori wo vwo bromaphiyame.

21 E je okpako ro vwerote echidioto re ekpako ukoko
wen rien ne wo vwe omakpahoto ke Jihova nure, ne
wo je guono bromaphiyame. Ko cha vue ekpako evo ne

18. Die yen cha chon we uko vwo vrabo re osho ne wo che ku Jiho-
va phiyoto?

19. Diesoro o vwo fo ne wo dje osho wo vwo vwe omakpahoto ke
Jihova-a?

20. Wo da vwe omakpahoto ke Jihova nu, owoeje ofa vo yen vwo
kpahon?

21, 22. Mavo yen wo sa vwo “vwe unu rhovwe” esegbuyota wen
vwe azagba?



Tavwen wo ki bromaphiyame
ofori ne wo yono Baibol na

Je esegbuyota mu
we vwo vue ihwo
efa obo wo vwo
imuero kpahen

ayen vwe iyono re Baibol kiriguo vwo
fueren owe. Ayen da rhonvwe ne wo mue-
gbe re, ayen cha vue we ne wo se broma-
phiyame vwe osikoko yere oghwekoko re
Iseri re Jihova re ovwan cha ra. Vwevunre
osikoko na, a cha ta ota ro cha nabo dje
fioto obore omaebrophiyame mudiaphiyo.
Ohwo ro ta ota na ko cha no ihwo ri guono
bromaphiyame na eno ive. Womare eno

nana ru wo cha kpahenphiyo na, wo che djephia ne wo
“vwe unu rhovwe” esegbuyota wen vwe azagba.—Rom
10:10.

22 Qke yena re, ke che bru we phiyo ame. E che bru we
phiyo ame kare kare. Ebrophiyame na che dje ke ihwo

Wo ve ke Jihova ne wo
cha vwe ega ke re?

Qke wo vwo
bromaphiyame, wo
djerephia ne ohore re
Oghene yen wo
guono ru

ejobi ne wo vwe omakpahoto ke Jihova re, ne asaokie-
phana we ovo usun re Iseri re Jihova.

OBORE OMAEBROPHIYAME WEN MUDIAPHIYO

23 Jesu vue idibo royen ne e che bru ayen phiyo ame
“vwe ode re Ose ve o re Omo kugbe [“ewen ofuan-
fon,” NW1].” (Se Matiu 28:19.) Die oyena mudiaphiyo?
O mudiaphiyo ne wo vwo omrevughe re ogangan re
usuon re Jihova kugbe edia re Jesu hepha vwe orhuere-
phiyoto royen, kugbe obore Oghene reyo ewen ofuan-
fon royen vwo ru ohore royen gba.—Une Re Ejiro 83:18;
Matiu 28:18; Galesha 5:22, 23; 2 Pita 1:21.

24 Omaebrophiyame mudiaphiyo oronvwon ro pha
ghanghanre. E de bru we phiyo ame, o mudiaphiyo ne
wo chukoku oka re akpo ru wo yeren jovwo. Ra vwo kpa-
re owe ne ame na, mudiaphiyo ne wo cha ton akpeyeren
kpokpo phiyo wo vwo ru ohore re Oghene. Oyena odje-
phia ne wo cha ga Jihova vwo ne oke yena yanran. Ka-
rophiyo ne wo vwe omakpahoto ke ohworakpo, ukoko
yere iruo vuovo-o. Jihova wo vwe omakpahoto ke.

25 Omaekpahoto wen cha chon we uko vwo vwo
omamo re oyerinkugbe ve Jihova. (Une Re Ejiro 25:14) O
dia oghwe mudiaphiyo ne ohwo che vwo usivwin kidie
ne o bromaphiyame re-e. Qyinkon Pol de si: “Ovwan
gba vwe osho ve opharie vwo wian owian re esivwo
re ovwan phia.” (Filipae 2:12) Omaebrophiyame oyen
otonphiyo. Ekevuovo, mavo wo sa vwo sero re oyerinku-
gbe wen ve o re Jihova? Uyovwinrota ro koba vwe obe
nana cha kpahen phiyo ono yena.

23. Die yen o mudiaphiyo e vwo bromaphiyame “vwe ode re Ose
ve 0 re Omo kugbe [“ewen ofuanfon,” NW]”?

24, 25. (a) Die yen omaebrophiyame mudiaphiyo? (b) Die yen
avwanre cha ta ota kpahen vwe uyovwinrota ro koba?



ODJEKOKO

OFORI NE MI BROMAPHIYAME?

“Nughe, ame he etine! Kidie rha dje vwe ame
ereyo?”—Iruo Re lyinkon Na 8:36

Diesorg wo vwo bromaphiyame, mavo wo che ruo wan?
Omaebrophiyame odjephia ne wo chukoku akpo ru
wo yeren jovwo, wo ton akpeyeren kpokpo phiyo

wo vwo ru ohore re OQghene.

Matiu 28:19, 20

Ofori ne wo bromaphiyame
rere wo sa vwo ga Jihova.
Une Re Ejiro 40:8
Omaebrophiyame oyen
odjephia ne wo guono

ga Oghene.

Matiu 3:16

E che bru we phiyo ame na
kare kare, kirobo re bru
Jesu phiyo ame.

OBO RE SE RU YEN JIHOVA
NO MIE AVWANRE

“Kidie onana he eguono re Oghene na ne, avwanre
yonron irhi roye. Ye irhi roye na ghwa hoho-o.”

—1 Jon 5:3

Diesoro o vwo fo ne wo dje osho wo vwo vwe

omakpahoto ke Jihova-a?

Une Re Ejiro 103:14;

Aizaya 41:10

Wo cha dia ohwo ogbare
tavwen wo ke vwe omakpahoto
ke Jihova-a. O cha vwe ukecha
ke we vwo ru obo ri yovwirin.

Kolose 1:10

Eguono ru wo vwo kpahen
Jihova yen cha chon we uko
vwo vrabo re osho ne wo
che kuophiyoto.

OWOEJE RI SUEN KPO
OMAEBROPHIYAME

“Me vwo omavwerhe ru ohore wen, E Oghene me;
urhi wen o he evun re udu me.”—Une Re Ejiro 40:8

Die yen ofori ne wo ru wo sa vwo vwe
omakpahoto ke Jihova?

Jon17:3 1 Pita 4:2

YONO OTA RE OGHENE VWE OMA WEN KPAHOTO

Rien Jihova ve Jesu. Wo vwo Wo vwe omakpahoto ke Jihova
vughe ayen phiyo ye, je eguono  wo vwo ve ke vwe erhovwo ne
ru wo vwo kpahen ayen wo cha ga, je vwe obo ro
ganphiyo. guonore vwo ka edia esosuo
Hibru 11:6 vwe akpeyeren wen.

BON ESEGBUYOTA WEN GAN
Vweroso ive re Oghene kugbe
egba re izobo re Jesu ro che
sivwin avwanre ne umwemwu
ve ughwu.

Iruo Re lyinkon Na 3:19
KURHERIE

Onana odjephia ne orucho
wen da we mamo.

WENE IDJERHE WEN

Onana mudiaphiyo ne wo che
siobo nu umiovwo ru wo rue
jovwo na, wo mi rhe ru obo

ri yovwirin.

SIKERE JIHOVA

VWE ero roro ne wo yan vwe otafe vwe ede ovo, je ogiri-
bo djue. Enu na bi phiyo, o nyavwaro, agbranra ra van.
O rhe kri-i, osio ko tho. Ku wo guono asan wo dje ro.
Oma vwerhen owe wo rhe vwo mre asan ro yare dje ro!

2 Edia tioyena yen avwanre hepha nonena. Akpo na
rhe miovwen phiyo. Wo se roro, ‘Tivo me da sa mre
ochonvwe?’ QObuine na de si: “Ko cha ta ke Orovwohwo
na, Egbe me kugbe odjaho me; Oghene me, we me vwe
ero so.” (Une Re Ejiro 91:2) E, Jihova se sivwin avwanre
vwo ne ebenben re avwanre hirharoku asaokiephana, o
je ke avwanre iphierophiyo re omamo akpeyeren vwe
oke ro cha obaro na.

3 Mavo yen Jihova chon avwanre wan? O chon avwan-
re uko vwo yeren ghene ebenben eje re avwanre hirharo-
ku, o vwo egba ne kohwo kohwo ro guono wan avwanre
oma. O da tobo diane oronvwon ro brare phia ke avwanre
enena, avwanre se vwo imuero ne Jihova cha rhuere phiyo
vwe oke ro cha obaro na. Baibol na bru avwanre uche:
“Sero re oma re ovwan vwe evun re eguono re Oghene.”
(Jud 21) Ofori ne avwanre sero re oyerinkugbe re avwanre
ve o re Jihova rere avwanre sa vwo mre ukecha vwe oke re
ebenben. Je, mavo e se vwo ru onana?

RHIABOREYQO EGUONO RE OGHENE
4 Rere a vwo sero re oyerinkugbe re avwanre ve o re

1, 2. Tivo avwanre da sa mre ochonvwe nonena?
3. Mavo yen avwanre sa vwo vwe Jihova ru adjarho re avwanre?
4, 5. Idjerhe vo yen Jihova vwo dje eguono royen ke avwanre?

Jihova, ofori ne avwanre rien obore eguono re Jihova
vwo kpahen avwanre gan te. Roro kpahen eronvwon eje
re Jihova ru ke avwanre re. O ke avwanre otorakpo na
ro pha yoyovwin ro vonre ve ekakon kugbe eranvwe san-
san. O je ke avwanre emuore re pha vwevwerhen kugbe
omamo re ame re avwanre da. Womare Baibol na, Jihova
yono avwanre ode royen kugbe iruemu iyoyovwin royen.
O ro ma rho, o dje eguono royen ke avwanre womare o
vwo ji Omo royen Jesu ro vwo eguono kpahen mamo ne
o thi ghwu ke avwanre. (Jon 3:16) Fikire ughwu royen na,
avwanre ki rhi vwo iphierophiyo kpahen obaro na.

5 Jihova vwe Uvie re Mesaya na vwo mu, Uvie yena
oyen usuon rohe odjuvwu ro che si ojaerio eje no
kerekpe. Uvie na che ru otorakpo na hirhe phiyo ipara-
daisi, asan re ihwo eje de che yerin vwore ufuoma ku-
gbe omavwerhovwen bede. (Une Re Ejiro 37:29) Idje-
rhe ofa Jihova vwo dje eguono royen ke avwanre yen ro
VWO yono avwanre obore avwanre se Vwo yeren omamo
re akpo asagkiephana. O durhie avwanre ne avwan-
re nerhovwo rhe, o ji muegbe ro vwo kerho re erho-
vwo avwanre. Jihova ghini dje eguono royen ke avwan-
re ohwo ovuovo.

6 Mavo ofori ne wo rhiaboreyo eguono re Jihova wan?
Djephia ke ne oma vwerhen owe kpahen kemu kemu ro
ru ke we. O da ohwo mamo ne ihwo buebun nonena
rien ese-e. Otioyen o hepha vwe oke re Jesu vwo he oto-
rakpo na. O vwo oke gvo re Jesu vwo sivwin ehonvwoti
ihwe, ekevuovo, ovugvo yen rhivwin rhe rhe kpevwe
Jesu. (Luk 17:12-17) Avwanre guong vwerokere oshare
yena ro rthivwin rhe kpevwe Jesu na. Avwanre guono
kpevwe Jihova okeneje.

6. Mavo yen ofori ne wo rhiaboreyo eguono re Jihova wan?

7 O ji fo ne avwanre dje eguono re avwanre ke Jihova.
Jesu vue idibo rgyen ne ayen vwo eguono re Jihova ve
udu rayen ejobi, ve oma rayen ejobi, kugbe iroro rayen
ejobi. (Se Matiu 22:37.) Die oyena mudiaphiyo?

8 O teri ra vwo tane avwanre vwo eguono re Jiho-
va? Ejo. Uruemu avwanre yen che djephia ke Jihova ne
avwanre vwo eguono royen ve udu, iroro, kugbe oma re
avwanre eje. (Matiu 7:16-20) Baibol na yono avwanre
phephen ne avwanre de vwo eguono re Jihova, avwan-
re cha yonron irhi royen. Qyena benre? Ejo, Kidie irhi re
Jihova “ghwa hoho-0.”—Se 1 Jon 5:3.

2 Siere avwanre de nyupho re Jihova, avwanre che ye-
ren akpo re omavwerhovwen. (Aizaya 48:17, 18) Ekevuo-
vo, die yen cha chon avwanre uko sero re oyerinkugbe re
avwanre ve o re Jihova? E je a guono oto royen.

SIKERE JIHOVA

10 Mavo wo rhe vwo dia ugbeyan re Jihova? Womare
uyono re Baibol wen, wo the rien Jihova mamo re, we ve
oyen ji rhi vwo omamo re oyerinkugbe re. Oyerinkugbe
nana pha kere erhanre ro la. Kirobo re erhanre guono
irhe ro sa vwo la ye, otigyen ofori ne wo rhe yono kpa-
hen Jihova rere ugbeyan wen ve o royen sa vwo gan-
phiyo.—Ise 2:1-35.

1 Ru wo vwo yono Baibol na, wo cha rien eronvwon
ri che te we ubiudu. Vwo oniso re obore oma ru idibo re
Jesu ive, oke re Jesu vwo nabo dje kpahen aroemre re
Baibol na ke ayen. Ayen da ta: “Udu rhe kpokpo avwanre

7. Mavo yen eguono re avwanre vwo kpahen Jihova gan te?

8, 9. Mavo avwanre se vwo djephia ne avwanre vwo eguono re Ji-
hova?

10. Diesoro o vwo fo ne wo yono kpahen Jihova okieje?

11. Mavo yen iyono re Baibol che djobote we wan?

nanaye ro vwo ta ota ke avwanre vwe obo idjerhe-e, ro
vwo rhie ebe efuanfon na ke avwanre?”—Luk 24:32.

12 Kirobo re oma ru idibo re Jesu gke re ayen vwo vwo
eruo re Baibol na, ¢ sa diane otioyen oma ru we oke wo
vwo ton eruo re Baibol na e vwo phiyo. Onana vwe uke-
cha ke we vwo rien Jihova, ji vwo eguono kpahon. Wo
guonore ne eguono nana djiro-o.—Matiu 24:12.

13 Siere wo da rhe dia ugbeyan re Oghene re, gba wian
gangan wo sa vwo sero re oyerinkugbe yena. Yono kpahen
Jihova ve Jesu okieje, roro kpahen obo ru wo yono ve obo
WO sa VWO reyo obo ru wo yono na vwo ruiruo vwe akpeye-
ren. (Jon 17:3) Siere wo de se yere yono Baibol na, no oma
wen: ‘Die yen onana yono uwe kpahen Jihova Oghene?

12, 13. (a) Die yen sa phia vwo ke eguono re avwanre vwo kpa-
hen Oghene? (b) Mavo yen avwanre sa vwo sero re oyerinkugbe re
avwanre ve o re Jihova?

Kere erhanre, eguono wen ke Jihova
guono irhe ro sa vwo la okeneje

Diesoro o vwo fo ne mi vwo eguono re Jihova ve ubiudu
me kugbe oma me eje?’—1 Timoti 4:15.

14 Siere wo de vwo omamo re ugbeyan wo ta ota ke
okieje, onana nerhe oyerinkugbe re ovwan ganphiyo.
Vwe idjerhe vuovo na, siere avwanre da ta ota rhe Jiho-
va kede kede womare erhovwo, eguono re avwanre vwo
kpahon ko ganphiyo. (Se 1 Tesalonaika 5:17.) Erhovwo
oyen oke oghanghanre ro ne obo re Qse avwanre rohe
odjuvwu rhe. E je avwanre ta ota ke vwo ne ubiudu re
avwanre rhe okieje. (Une Re Ejiro 62:8) E je avwanre
vwanrien erhovwo re avwanre vwo ne afonrhe cha-a,
ukpere otioyen, e je avwanre se obore avwanre nerho-
vwo kpahen na gboja. Siere avwanre de yono Baibol na
je nerhovwo vwo ne ubiudu cha okieje, avwanre ke sa
sero re oyerinkugbe re avwanre ve o re Jihova.

RA VWO VUE IHWO EFA KPAHEN JIHOVA

15 Avwanre da guono sero re oyerinkugbe re avwanre
ve o re Jihova, ofori ne avwanre vue ihwo efa kpahen
esegbuyota re avwanre. Ra vwo vue ihwo efa kpahen Ji-
hova gyen uphen rode. (Luk 1:74) Onana iruo re Jesu
vwo ke Inenikristi re uyota eje. Ofori ne avwanre ohwo
ovuovo ghwoghwo iyenren esiri re Uvie re Qghene. Wo
ghwoghwo re?—Matiu 24:14; 28:19, 20.

16 Qyinkon Pol ni iruo re aghwoghwo na ghangha-
nre, koyensoro o vwo se ne “efe.” (2 Korent 4:7) Ra vwo
vue ihwo efa kpahen Jihova ve ghore royen, oyen iruo
ro ma ghanre ru wo se ru. Onana idjerhe ovo wo vwo ga
Jihova, ero pghanghanre yen o vwo ni obo ru wo rue ke
na. (Hibru 6:10) Aghwoghwo je sa dia erere ke we ve

14. Mavo yen erhovwo sa nerhe eguono re avwanre vwo ke Jihova
ganphiyo?
15, 16. Ero vo wo vwo ni iruo re aghwoghwo na?

ihwo ri kerho ke we kiridie wo vwe ukecha ke oma wen
ve ihwo efa vwo sikere Jihova rere arho re bede vwo te
ovwan obo. (Se 1 Korent 15:58.) O vwo iruo ofa ro sa ke
we omavwerhovwen vre onana?

17 Truo re aghwoghwo na guono okpakpa. Ofori ne
avwanre “ghwoghwo ota na, kpata kpata.” (2 Timoti 4:2)
Ofori ne ihwo rien kpahen Uvie re Oghene. Baibol na tare:
“Ede rode re Qrovwohwo na si keri re o kerire o cha ve
okpakpa.” Oba na “che kring-0.” (Zefanaya 1:14; Habakok
2:3) O rhe che kri-i, Jihova cha ghworo eyeren re Eshu ro
pha miomiovwin na. Tavwen onana ke phia, ofori ne e si
ihwo orho rere ayen sa vwo je oje re ayen vwo ga Jihova.

18 Jihova guonore ne avwanre ve Inenikristi re uyota
efa ga oyen. Baibol na da ta: “E gbe je avwanre roro obo
re jeje ohwohwo oma vwe eguono kugbe iruo esiri, e jen
avwanre ghwe oma koko, a rha herhie oma kirobo re otu
evo rue-e, ekevuovo e bru ohwohwo uche, ma rho ke
oke nana re ovwan vwo mre ne Ede na si kere re.” (Hibru
10:24, 25) Ofori avwanre vwo davwengba vwo kpo eme-
vwa na eje. Emevwa na ke avwanre uphen re avwanre
vwo bon ohwohwo gan.

12 Wo de kpo emevwa okeneje, wo cha mre igbeyan re
cha chon we uko vwo ga Jihova. Wo cha mre inigvo re
eya ve eshare re pha kere owe re davwengba re ayen vwo
ga Jihova. Kere owe, ayen gbare-e, ayen ji rue cho. Siere
ayen de ru we cho, muegbe wo vwo ghovwo ayen. (Se
Kolose 3:13.) Okeneje tenrovi omamo re iruemu re inio-
vo wen, wo de ru otigyen, 0 cha chon we uko vwo vwo
eguono kpahen ayen ji sikere Jihova kpekpekpe.

17. Diesoro iruo re aghwoghwo na vwo guono okpakpa?

18. Diesoro o vwo fo ne avwanre ve Inenikristi efa ga Jihova kugbe?
19. Die yen sa chon avwanre uko vwo vwo eguono re iniovo rehe
ukoko na?

UVI RE ARHO NA

20 Jihova guonore ne igbeyan royen eje yeren akpo ro
me yovwin. Baibol na yono avwanre ne akpo re avwanre
che yerin oke ro cha obaro na cha fene ¢ re avwanre ye-
ren asaokiephana.

21 Vwe oke ro cha obaro na, avwanre cha dia bede,
o dia ikpe 70 yere 80 ofa-a. Avwanre cha re avwerhen
“arho ri bede” vwore omakpokpo, ufuoma kugbe oma-
vwerhovwen vwe iparadaisi. Oyena yen Baibol na seri ne
“uvi re arho na.” Jihova veri ne o cha ke avwanre uvi re
arho nana, ekevuovo avwanre cha davwengba avwanre
eje asaokiephana rere avwanre sa vwo “yonron” uvi arho
na.—1 Timoti 6:12, 19.

22 Mavo yen avwanre sa vwo “yonron arho na ro dia
uvi re arho na”? Ofori avwanre vwo “ru emu esiri” ji “fe
efe re uruemu esiri.” (1 Timoti 6:18) Onana mudiaphiyo
ne avwanre ru nene obore avwanre yono vwe Baibol na.
E che se vwo arho re bede na womare egbaedavwon ro-
mobo-0. Avwanre cha sa hwosa re vwo vwo arho re bede
na-a. Onana oke ro ne obo re Jihova rhe vwo ke idibo
royen re fuevun, onana odjephia re “eserophe” royen.
(Rom 5:15) Ose re avwanre rohe odjuvwu ghene guono
ke idibo royen re fuevun oke nana.

23 No oma wen, ‘Me ga Qghene vwe idjerhe ro
rhonvwe phiyo?’ Wo da rien ne ofori wo vwo ru ewene
evo, ruo asaokiephana. Siere avwanre da vweroso Jiho-
va, je nyupho royen, o cha dia adjarho re avwanre. O cha

20, 21. Die yen “uvi re arho na”?

22. (a) Mavo yen avwanre sa vwo “yonron arho na ro dia uvi re
arho na”? (b) Diesoro avwanre che se vwo arho re bede na ko-
mobo-0?

23. Diesoro o vwo fo ne wo je oje ro gbare asaokiephana?

sero re idibo royen ri fuevun vwe ede re koba re eyeren
re Eshu nana. Jihova cha nerhe avwanre dia vwe Ipara-
daisi bede kirobo ro veri. E, wo se vwo uvi re arho na
siere wo da je oje 1o gbare asaokiephanal!

Jihova guonore ne wo re avwerhen re
“uvi re arho na.” Wo che ru otioyen?




ODJEKOKO

JIHOVA VWO EGUONO WEN

“Oghene guono akpo na ¢ da vwe Omo ovuovo roye
na ke, rere ohwo kohwo ro sere gbuyota vwo je
ghworo ekevuovo ko vwo arho ri bede.”—Jon 3:16

Idjerhe vo yen Jihova vwo dje eguono ke we?

Une Re Ejiro 91:2

Jihova yen adjarho re avwanre.
O se sivwin avwanre ne
ebenben asagkiephana.

Une Re Ejiro 37:29

O ke avwanre iphierophiyo re
omamo akpeyeren vwe oke

ro cha obaro na.

1 Timoti 6:12, 19

Oghene cha ke avwanre arho
re bede. Avwanre cha re
avwerhen re ufuoma ve
omavwerhovwen ve
omakpokpo vwe iparadaisi.

JIHOVA GUONORE NE WO

VWO EGUONO ROYEN

“Guono Orovwohwo Qghene wen vwe udu wen
ejobi, vwe enwen wen ejobi, kugbe iroro wen

ejobi.” —Matiu 22:37

Die yen eguono re Oghene mu we vwo ru?

Luk 17:12-17

Kpevwe Oghene vwo ke kemu
kemu ro ru ke we.

Matiu 7:16-20

Dje eguono wen phia ke
Oghene womare eruo re
ohore royen kede kede.

1Jon5:3

Yonron irhi re OQghene.
1 Timoti 6:18

Wian gangan wo sa vwo
chon ihwo efa uko.

SERO RE EGUONO WEN
KE JIHOVA

“Sero re oma re ovwan vwe evun re eguono re
Oghene.”—jud 21

Die yen cha chon we uko vwo sero re oyerinkugbe
wen ve o re Jihova?

1 Tesalonaika 5:17 Ise 2:1-5

Nerhovwo okieje. Rhe yono kpahen Jihova.
Matiu 28:19, 20; 2 Timoti 4:2  Hibru 10:24, 25
Davwengba wo vue ihwo efa Kpo uyono okieje. Iniovo
kpahen Uvie re Oghene. eshare kugbe eya cha vwe

ukecha ke we vwo sero
re oyerinkugbe wen
ve o re Jihova.



ETA RE ODJEFIOTO

JIHOVA

Ode re Oghene yen Jihova, ode na mudiaphiyo “O Ro Se Ru
Kemu Kemu Ro Rhere Ewen.” Jihova yen Oghene ro ma rho,
oyen re ma eronvwon ejobi. O vwo egba ro vwo ru kemu
kemu ro guono ru.

Vwe isiesi re Hibru, ibieta ene yen e vwo si ode re Oghene.
Ibieta ene na yen YHWH yere JHVH vwe isiesi re Oyibo. Ode
re Oghene vwomaphia vwevunre ebere ra vwe Hibru si vwe
Baibol na omare abo 7,000. lhwo buebun vwe akpo na
se ode re Jihova na vwe idjerhe ro me shephiyo vwe ejaje
rayen.

» Uyovwinrota 1, eko. 15

“OGHENE MU IHWO VWO SI” BAIBOL NA

Oghene yen Vwo Baibol na, ekevuovo ihworakpo yen o vwo
sio. Edia nana pha kere oga ro vwo ikopini, ro vue osiebe
royen ne o si ileta. Oghene vwe ewen ofuanfon royen vwo
chon ihwo ri si Baibol na uko vwo si iroro royen phiyoto.
Ewen ofuanfon na vwe ukecha ke ayen vwe idjerhe sansan,
okiovo o nerhe ayen mre emramre yere vwerhen evwerhen
re ayen si phiyoto.

» Uyovwinrota 2, eko. 5

IYONO RE BAIBOL

Enana iyono vwevunre Baibol na re nabo dje ekpo evo
kiriguo fioto. Kere udje, uyono re “otu umwemwu gbe
uruemu esiri kue,” yono avwanre ne igbeyan re avwanre se
djobote avwanre vwore erhuvwu yere umiovwo. (1 Korent
15:33) Uyono re “okankon ke okankon re ohwo konre, oye o
ji che vun” yono avwanre ne avwanre cha sa vabo re obo ri
che ne obuko re uruemu re avwanre rhe-e.—Galesha 6:7.

» Uyovwinrota 2, eko. 12

AROEMRE

Aroemre oyen ovue ro ne obo re Oghene rhe. O sa dia
odjefioto re ohore re Oghene, uyono ro shekpahen efuon,
iji, yere edjo-eguo. O je sa dia ovue kpahen obo re cha
phia vwe obaro na. Aroemre buebun vwevunre Baibol na
rugba re.

» Uyovwinrota 2, eko. 13

AROEMRE RI SHEKPAHEN MESAYA NA

Aroemre ri shekpahen Mesaya na vwevunre Baibol rugba
vwe oma re Jesu. Ni ekpeti na “Aroemre ri Shekpahen
Mesaya Na.”

» Uyovwinrota 2, eko. 17, eta rehe oboto na.

OHORE RE JIHOVA VWO KE AKPO NA

Jihova ma akpo na rere o0 vwo dia iparadaisi re ihwo ri vwo
eguono royen cha dia. Qhore royen ji rhi wene-e. Kerekpe,
Oghene che si umwemwu no, 0 me rha ke ihwo royen arho
re bede.

» Uyovwinrota 3, eko. 1

ESHU RO DIA IDEBONO NA

Eshu yen amakashe ro kobaro re evwosua re Oghene. E se
re Eshu, ro mudiaphiyo “Orovwosua,” kidie 0 honre vwoso
Jihova. E ji se Idebono, ro mudiaphiyo “Oromiovwohwo,”
kidie o gun efian kpahen Oghene, o da je phien ihwo.

» Uyovwinrota 3, eko. 4

EMEKASHE

Jihova ma emekashe na oke grongron tavwen oke ma
otorakpo na. A ma ayen rere ayen dia odjuvwu. Emekashe
ri bun vren oduduru ujorin yen hero. (Daniel 7:10) Ayen
vwo ode ve iruemu sansan, kidie ne ayen fuevun, je vwe
omakpoto, ayen rhonvwere ne ihworakpo ga aye-en. Edia
re ayen da ga fene ohwohwo, iruo sansan yen a je ghare ke
ayen. Evo usun re iruo na churobo si a vwo ga vwe ekete
re Jihova, e vwo ghwoghwo ovue royen, a vwo chocho re
idibo royen rehe otorakpo na, a vwo vwe edjo-eguo royen
phia, kugbe e vwo biecha iruo re aghwoghwo na. (Une Re
Ejiro 34:7; Evwophia 14:6; 22:8, 9) Vwe obaro na, ayen cha
vwomaba Jesu phi ofovwin re Amagidon.—Evwophia 16:
14, 16; 19:14, 15.

» Uyovwinrota 3, eko. 5; Uyovwinrota 10, eko. 1

UMWEMWU

Kemu kemu re avwanre rorori, yere ruru, ro vwoso Jihova
yere ohore royen yen umwemwu. Kidie umwemwu guogho
oyerinkugbe re avwanre ve o re Oghene, o da ke avwanre
irhi kugbe iyono re Baibol re chon avwanre uko vwo
kenoma ke umwemwu re arogba. Jihova ma eronvwon
eje gbagba vwe otonphiyo, ekevuovo oke re Adam ve lvi
VWO je oje re ayen vwo je eme re Jihova enyo, ayen de ru
umwemwu, ayen rha dia ihwo re gbare ofa-a. Ayen da rhe
ghwo, ayen de ghwu, kidie ne avwanre riuku umwemwu
mie Adam, avwanre ke je ghwa, ji ghwe.

» Uyovwinrota 3, eko. 7; Uyovwinrota 5, eko. 3

AMAGIDON

Amagidon oyen ofovwin re Oghene cha vwo ghworo akpo
re Eshu kugbe umwemwu ejobi.

» Uyovwinrota 3, eko. 13; Uyovwinrota 8, eko. 18

UVIE RE OGHENE

Uvie re Oghene oyen igometi re Jihova vwo mu vwe
odjuvwu. Jesu Kristi yen Ovie royen. Vwe obaro na, Jihova
cha vwe Uvie na vwo si umwemwu ejobi no. Uvie re
Oghene che sun akpo na.

» Uyovwinrota 3, eko. 14

JESU KRISTI

Oghene ma Jesu nu tavwen o ke ma eronvwon efa. Jihova ji
Jesu rhe akpo na rhi ghwu vwo ke ihworakpo ejobi. Oke re
vwo hwe Jesu nu, Jihova da rhovwon ne ushi. Jesu suen kere
Ovie re Uvie re Oghene vwe odjuvwu asaokiephana.

» Uyovwinrota 4, eko. 2

AROEMRE RE EDIDJANA 70 NA

Baibol na mraro re oke re Mesaya na cha vwo vwomaphia.
Onana cha dia oba re uvwre oke re seri ne edidjana 69 na,
ro tonphiyo vwe ukpe re 455 B.C.E., o de vwoba vwe ukpe
re 29 C.E.

Mavo yen avwanre ru rien ne edidjana 69 na vwoba vwe
29 C.E.? Edidjana 69 na tonphiyo vwe ukpe re 455 B.C.E.
oke re Nehemaya vwo rhivwin kpo Jerusalem ra ton
erhomabon re orere na phiyo. (Daniel 9:25; Nehemaya 2:
1, 5-8) Kirobo re ubiota na “idozini” nerhe avwanre roro
kpahen 12 na, otioyen ubiota na “edidjana” je karophiyo
avwanre 7. Edidjana re aroemre nana dia edidjana ro
vwo ede ighwre-en, ekevuovo, edidjana re ikpe ighwren,
vwo nene aroemre re “ede ovo egbukpe ovo.” (Ukeri 14:34;
Izikiel 4:6) Onana mudiaphiyo ne edidjana ovuovo gron te
ikpe ighwren, koyen edidjana 69 na bun te ikpe 483 (69
x 7). E de si ikpe 483 vwo ne ukpe re 455 B.C.E., o cha
reyo avwanre kpo ukpe re 29 C.E. Ukpe nana den yen Jesu
bromaphiyame, o darhe dia Mesaya na!—Luk 3:1, 2, 21, 22.

Aroemre vuovo na je ta ota kpahen edidjana ofa, ro dia ikpe
ighwren efa. Vwe uvwre oke nana, vwe ukpe re 33 C.E., e
che hwe Mesaya na, vwe otonphiyo re ukpe re 36 C.E.,
e che ghwoghwo iyenren esiri re Uvie re Oghene na nene
egborho na ejobi, o rha dia ihwo re Ju ovo yen che nyo-o.
—Daniel 9:24-27.

» Uyovwinrota 4, eko. 7

T e SR s S e et e W b R R S S S S

“EDIDJANA UJORHA GBE IHWE”

lkpe 490
“Edidjana “Edidjana
ighwren” ujorha gbe ive” Edidjana ovo
(lkpe 49) (lkpe 434) (lkpe 7)
455 406 «B.CE. | C.E.» 29 33 36
“Ota r:la S Mesa.ya na
erhuere phiho ri rhere

Jerusalem”

A “nyavwo”
Mesaya na

Oba re
“edidjana
ujorha gbe

ihwe” na

Erhomabon
re Jerusalem

;p:a;-_'-'-."---...-__.---_..-.._;m. st

UYONO EFIAN RE EGHENE ERHA RI
KUOMAKUGBE DIA OVO

Baibol na yonori ne Jihova Oghene yen Omemama, ne o
ma Jesu nu tavwen o ke ma eronvwon efa. (Kolose 1:15, 16)
Jesu dia Oghene ro me vwo egba na-a. O vwe oke vuovo
tane oyen ve Oghene edje-e. Vwore uyota, o tare ne, “Ose
na rhono ovwe.” (Jon 14:28; 1 Korent 15:28) Ekevuovo ega
evo yono ne Oghene oyen ihwo erha ri kuomakugbe dia
ovo: Ose na, Omo na, kugbe ewen ofuanfon na. A mre
uyono re “Eghene erha ri kuomakugbe dia ovo” vwe Baibol
na-a. Onana uyono re efian.

Ewen ofuanfon na oyen egba re Oghene vwo ruiruo re
rhiero mre-e. Ewen ofuanfon na dia ohwo-o. Kere udje,
“[“ewen ofuanfon,” NW] da ro” Inenikristi re egbukpe
ujorin resosuo oma. Jihova da je ta: “Ki Mi ku [“ewen,” NW]
me na phiho oma re ihwo ejobi.”—Iruo Re lyinkon Na 2:
1-4,17.

» Uyovwinrota 4, eko. 12; Uyovwinrota 15, eko. 17

AGBAGBA NA

Diesoro Inenikristi re uyota reyo agbagba na vwo ga
Oghene-e?

(1) O kri re re ega re efian vwo vwe agbagba na vwo
ruiruo. Vwe oke re awanre, a vwe agbagba na ga edjo,
a je reyo vwo ruiruo vwe ere re ehware re egedjo rue.
Vwe omare ikpe 300 re Jesu vwo ghwu nu, Inenikristi vwe
agbagba vwo ruiruo vwe ega raye-en. Oke vwo yan obaro,
Osun re Rom re se Constantine de rhi hirhe agbagba phiyo
oka re Inenikristi. A reyo agbagba vwo ruiruo rere ega
re Inenikristi vwo hrabo nene asan eje. Ekevuovo, o vwo
idjerhe vuovo re agbagba na vwo churobo si Jesu Kristi-i.
Obe re New Catholic Encyclopedia tare: “A vwe agbagba na
vwo ruiro tavwen Jesu ke rhe, a je mre vwe irueru re ihwo re
dia Inenikristi-i.”

(2) Jesu ghwuru vwe agbagba-a. Ota re Grik ra fan kpo
“agbagba” mudiaphiyo “urhe ro mudia goi,” “ubrurhe,”
yere “urhe.” Obe re se The Companion Bible tare: “O vwo
ota re Grik vuovo vwe [Opho Kpokpo] na ro ta ota kpahen
ubrurhe ive-e.” Urhe ro mudia goi yen e hwe Jesu mu.

(3) Jihova guonore ne avwanre vwe ema yere eka vwo
ga-a.—Eyanno 20:4, 5; 1 Korent 10:14.

» Uyovwinrota 5, eko. 12

EKAROPHIYO NA

Jesu je urhi ke iyinkon royen ne ayen ru Ekarophiyo re
ughwu royen. Ayen rue onana kukpe kukpe vwe Nisan 14,
ro dia ede vuovo re ihwo re Izrel vwo rue ore re Qwanvren
na. E mue ikara ve udi ri mudiaphiyo ugboma kugbe obara
re Jesu na ke kohwo kohwo ro rhe Ekarophiyo na. Ihwo ri
che nene Jesu sun vwe odjuvwu yen ria ikara na, je da udi
na. lhwo ri vwo iphierophiyo re ayen vwo dia otorakpo na
bede kpo Ekarophiyo na, ekevuovo ayen ria vwe ikara na
yere da udi na-a.

» Uyovwinrota 5, eko. 21

ERHI

Ihwo buebun vwo imuero ne o vwo ebere ovo re
ohworakpo ro ghwe-e, ne ebere nana ra vwomaba ese ride
rayen ri ghwure. Evo vwo imuero ne vwe oke nana, ohwo ro
ghwuru na sa vwe ukecha ke ihwo ri yeren yere wan ayen
oma.

Baibol na tare ne o vwo ebere ovo re ohworakpo ro
jeghwo-o, ukpere otigyen, o tare phephen ne siere ohwo de
ghwu, o rha rien emu vuovo ofa-a. Baibol na vue avwanre:
“Kidie ihwo ekpokpo rienre ne ayen che ghwu, ekevuovo
ihwo ri ghwuru rien emu ovuovo-o, ayen rhe vwo osa-a;
ekevuovo ekarophiho re ayen ghwruru. Eguono rayen ve
ometuo rayen ve omerio rayen ghworo kufia nure, ayen
rhe vwo obo vwe emu re rue vwe oto re onre na ofa-a.

Kemu kemu re obo wen se ru, vwe ogangan wen ruo; kidie
ushi wo cha ra na, o vwo iruo-o eye iroro-o eye erianrie-en
eye aghwanre-e.” (Aghwoghwo 9:5, 6, 10) Baibol na je
tane siere ohwo de ghwu nu, “ko rhivwi kpo ekpen roye;
vwe ede yena ovuovo na iroro ro jere ejobi mi ghwru,” o rhe
yeren ofa-a.—Une Re Ejiro 146:4; Jenesis 3:19.

O phenri, Baibol na yonori ne o vwo ebere ovo re
ohworakpo ro vrabo re ughwu-u. Ohwo de ghwu nu, o rhe
kpo asan ofa de re yeri-in, otioyena, ohwo ro ghwu nure rha
cha sa vwe ukecha ke ihwo ri yeren yere wan ayen oma-a.

» Uyovwinrota 6, eko. 5, 6
EWEN

Ubiota re Hibru ve Grik ra fan phiyo “ewen” vwevunre
New World Translation o re Oyibo, se mudiaphiyo
eronvwon sansan. Dedena, ayen shekpahen eronvwon
re rhieromre-¢, kere aphopho yere ewen ra wen reyo
rohe evunre ohworakpo yere eranvwe. Eta nana ji se
mudiaphiyo ihwo re ewen yere ewen ofuanfon na, ro dia
egba re Oghene vwo ruiruo. Baibol na yonori ne o vwo
ebere vuovo re ohworakpo ro yeren siere ohwo de ghwu
nu-u.—Eyanno 35:21; Une Re Ejiro 104:29; Matiu 12:43; Luk
11:13.

» Uyovwinrota 6, eko. 5; Uyovwinrota 15, eko. 17

GEHINA

Gehina oyen ode re iyara ovo re ku erhurhu phiyo ro kere
Jerusalem, a me torhe ayen kare kare. O vwo oronvwon
vuovo ro djerephia ne vwe oke re Jesu, e do eranvwe yere
ihwo ri ji ghwu-u phiyo evunre iyara nana rere ayen rioja-a.
Otioyena, Gehina dia asan ra da vwe oja ria ihwo ri ghwu
nure vwe erhanre bede-e. Oke re Jesu vwo ta ota kpahen
ihwo re che do phiyo Gehina, oghworo re kare kare yen o ta
ota kpahen.—Matiu 5:22; 10:28.

» Uyovwinrota 7, eko. 20

ERHOVWO RE OROVWORI NA

Onana yen erhovwo re Jesu nere oke ro vwo yono idibo
royen obo ra nerhovwo. E ji se erhovwo na ne erhovwo re
Ose re Avwanre yere erhovwo re udje. Kere udje, Jesu yono
avwanre ne a nerhovwo idjerhe otiona:

“Jen avwanre vwe ogho ke ode wen [yere, e ru ode wen
fon]”

Avwanre nerhovwo rhe Jihova rere o ru ode royen fon vwo
ne efian eje re gun kpahon. A nerhovwo nana rere ihwo
ejobi rehe odjuvwu kugbe otorakpo na vwo muogho ke ode
re Oghene.

“Jen Uvie wen rhe”

Avwanre nerhovwo ne e je Uvie re Oghene guogho akpo
umwemwu re Eshu nana, ne Uvie royen sun akpo na, kugbe
ne Uvie royen hirhe akpo na phiyo iparadaisi.

“Ru eguono wen vwe akpo na”

Avwanre nerhovwo ne e je ohore re Oghene ke akpo na
rugba rere ihworakpo re gbare, ri ji nyeme, sa vwo dia vwe
Iparadaisi bede kirobo re Jihova guonero oke ro vwo ma
ihworakpo.

» Uyovwinrota 8, eko. 2

OTANHIRHE NA

Jihova vwe otanhirhe na vwophia rere o vwo sivwin
ihworakpo ne abo re umwemwu kugbe ughwu. Otanhirhe
na osa ra guonore rere a sa vwo de arho ogbagba re oshare
resosuo Adam ku kufia, kugbe a vwo rhuere oyerinkugbe re
ihworakpo ve o re Jihova phiyo. Oghene ji Jesu rhe akpo na
rere o vwo ghwu ke umwemwu re avwanre. Fikire ughwu re
Jesu, ihworakpo ejobi ki vwo uphen re ayen vwo vwo arho
re bede, je dia ihwo re gbare.

» Uyovwinrota 8, eko. 21; Uyovwinrota 9, eko. 13

DIESORO UKPE RE 1914 VWO GHANRE?

Aroemre re Daniel vwe uyovwinrota 4 yono avwanre ne
Oghene cha vwe Uvie royen vwo mu vwe ukpe re 1914.

Aroemre na: Jihova vwe aroemre re urhe rode ovo ra
gbo she phia vwo ke Ovie Nebukadreza vwe evwerhen.
Vwevunre evwerhen na, a vwe oghroro re utehru ve erovwo
re ogba vwo gba uchuku re urhe na rere o vwo je edje
vwe “egbukpe-ighwren.” Qke yena da wan nu, urhe na ko
rhoma dje.—Daniel 4:1, 10-16.

Obore aroemre na mudiaphiyo ke avwanre: Urhe na
mudiaphiyo usuon re Oghene. Vwe ikpe buebun, Jihova
vwe ivie vwo sun egborho re Izrel vwe Jerusalem. (1 lkun
Rivie 29:23) Ekevuovo ivie na fuevu-un, usuon rayen de
vwoba. A guogho Jerusalem vwe ukpe re 607 B.C.E. Onana
yen otonphiyo re “egbukpe-ighwren” na. (2 lvie 25:1, 8-
10; lzikiel 21:25-27) “Egbukpe-ighwren” na yen Jesu ta ota
kpahan oke ro vwo ta: “Keferi ki chiyi Jerusalem muoto,
besie re oke ri Keferi cha vwo gba.” (Luk 21:24) Otioyena,
“egbukpe-ighwren” na vwoba vwe oke re Jesu vwo he akpo
na-a. Jihova veri ne o0 cha vwe Ovie gvo vwo mu vwe oba re
“egbukpe-ighwren” na. Usuon re Jesu ro dia Ovie kpokpo
na, cha ghwa ebruphiyo gbidiki vwo rhe ihwo re Oghene
ejobi bede bede.—Luk 1:30-33.

Obore “egbukpe-ighwren” na gron te: “Egbukpe-ighwren”
na gron te ikpe 2,520. Avwanre de kere ikpe 2,520 vwo ne
ukpe re 607 B.C.E., oyena cha reyo avwanre kpo ukpe re 1914.
Ukpe yena yen Jihova vwe Jesu ro dia Mesaya na, vwo mu Ovie
re Uvie royen vwe odjuvwu.

URHE RE NEBUKADREZA MRERE
VWE EVWERHEN

OBORE ONANA YONO AVWANRE KPAHEN UVIE RE OGHENE

AROEMRE NA

Urhe rode ovo 't “She urhe na”

(Daniel 4:10, 11) W ¥ o (Daniel 4:14)
--.4 3

Usuon Usuon vwoba

OBORE AROEMRE NA MUDIAPHIYO

Ivie re Izrel ri sun A guogho Jerusalem,
ihwo re Oghene otioyena usuon re ivie
re Izrel de vwoba

October

607 B.C.E.

“Jen egbukpe-ighwren “Uvie wen ko
wan”(Daniel 4:16) dia ke we”
(Daniel 4:26)

“Egbukpe-ighwren” Erhomavwomue re Usuon na

Jesu ton usuon phiyo
lkpe 2,520 vwe odjuvwu kere Ovie
re Uvie re Oghene

BCE | CE
Ikpe lkpe October
606 1/4 1,913 3/4 1914 C.E.

“Keferi ki chiyi
Jerusalem muoto,
besie re oke ri Keferi
cha vwo gba”
(Luk 21:24)

Tivo yen avwanre da mre ukeri na 2,5207 Baibol na tare
ne oke erha, kugbe ubro re oke mudiaphiyo ede 1,260.
(Evwophia 12:6, 14) Otioyena, “egbukpe-ighwren” na oyen
asakuive re 1,260, yere ede 2,520. Ede 2,520 mudiaphiyo
ikpe 2,520 fikire aroemre re “ede ovo egbukpe ovo” na.
—Ukeri 14:34; Izikiel 4:6.

» Uyovwinrota 8, eko. 23

MAEKEL ONOTU RE EMEKASHE NA

Ota na “onotu re emekashe” mudiaphiyo “osun re
emekashe na.” Onotu re emekashe ovuovo yen Baibol na
djunute, ode royen yen Maekel.—Daniel 12:1; Jud 9.

Maekel yen Osun re emekashe buebun re fuevun ke
Oghene. Evwophia 12:7 da ta: “Maekel ve emakashe
roye ki nene Okpodje na . . . ve emakashe roye” honre.
Obe re Evwophia tare ne Jesu yen Osun re emekashe
Oghene buebun, otigyena, Maekel oyen ode ofa re vwo
se Jesu.—Evwophia 19:14-16.

» Uyovwinrota 9, eko. 4

EDE RE KOBA NA

Ede re koba na shekpahen oke re eronvwon kiriguo cha vwo
phia vwe otorakpo na tavwen Uvie re Oghene ke ghworo
akpo re Eshu na. Kpobarophiyo, aroemre re Baibol na vwo
ta ota kpahen ede re koba na, a je vwe eta kere “oba re
akpo na” ve “echa re Omo re ohwo” vwo ruiruo. (Matiu 24:
3, 27, 37) “Oba re ede na” tonphiyo vwe oke re Uvie re
Oghene vwo ton usuon phiyo vwe odjuvwu vwe 1914, o
che vwoba oke ra da ghworo akpo re Eshu nana nu vwe
Amagidon.—2 Timoti 3:1; 2 Pita 3:3.

» Uyovwinrota 9, eko. 5

EVRENUSHI

Oghene da rhovwon ohwo ro ghwuru rhivwin rhe akpo,
oyena yen e se evrenushi. E djunute evrenushi irhirin
vwevunre Baibol na. llaija, llaesha, Jesu, Pita, kugbe Pol,
ayen eje rhovwon ihwo ri ghwuru. Ayen se ru igbevwunu
nana fikire egba re Oghene. Jihova veri ne o cha rhovwon
“ihwo ogsoso te i ri je ososo edia” rhivwin rhe otorakpo
na. (Iruo Re lyinkon Na 24:15) Baibol na je ta ota kpahen
evrenushi kpo odjuvwu. Evrenushi nana vwomaphia oke re
Oghene da rhovwon ihwo ro vwe ewen ofuanfon royen je
reyo, rere ayen vwo nene Jesu sun vwe odjuvwu.—Jon 5:
28, 29; 11:25; Filipae 3:11; Evwophia 20:5, 6.

» Uyovwinrota 9, eko. 13

ORHAN

Orhan oyen orharhe uruemu re vwo nene emekashe re
Idebono ta ota, yere e vwo nene ayen ta ota womare ohwo
ofa, kere oboepha. Ihwo vwobo vwe uruemu nana kidie
ayen vwo esegbuyota kpahen uyono re efian ne, siere ohwo
de ghwu nu, o ji yeren vwe asan ofa kere ohwo re ewen ro
vwo egba mamo. Emekashe re ldebono na je davwengba
rere ayen vwo rierie ihwo vwo je eme re Oghene enyo.
Uyono re isio, epha-ebo, imajiki ve efa eyen ebere ovo re
orhan. Ebe buebun, imagazini, re vwo ni isio na, ifimu,
ihoho, ve ine, nerhe avwanre roro ne imajiki yere emekashe
re ldebono cha sa wan avwanre oma-a. Buebun re irueru
re orivwin-esho kere, ekarophiyo re ughwu, izobo re ze
vwo ke irivwin, irueru re ughworivwin yere efa je ebere ovo
re orhan. lhwo reyo ihuvwun oke re ayen da guono vwe
egba re emekashe re Idebono vwo ruiruo.—Galesha 5:20;
Evwophia 21:8.

» Uyovwinrota 10, eko. 10; Uyovwinrota 16, eko. 4

DIE YEN BAIBOL NA SE YONO AVWANRE?

EGBA RE USUON RE JIHOVA

Jihova yen Oghene ro me vwo Egba, oyen re ma akpo ve
odjuvwu. (Evwophia 15:3) Oyen yen Vwo eronvwon eje, o
vwo uturhi yere ogangan ro vwo sun emama royen. (Une
Re Ejiro 24:1; Aizaya 40:21-23; Evwophia 4:11) O vwo
urhi ro suen eronvwon eje ro mare. Jihova ji vwo egba ro
vwo reyo ihwo vwo mu kere isun. Avwanre biecha usuon
re Jihova siere avwanre de vwo eguono royen, ji nyupho
royen.—1 lkun Rivie 29:11.

» Uyovwinrota 11, eko. 10

Evun-Ekparon

Evun-ekparon oyen ra vwo vwe arogba vwo hwe omo rohe
evun. Evun-ekparon dia oronvwon ro phia kpregede-e.
Ghwe vwo ne ede resosuo re oni na ghwa vwo mrevun na,
omo na rha dia ebere ovo re ugboma re oni na-a. Omo na
oyen ohwo ofa vwevunre oma re oni na.

» Uyovwinrota 13, eko. 5

OBARA ESE PHIYO OMA

Onana ona re omaesivwo re vwo se obara phiyo oma, yere
ebere ene ra ghare obara phiyo, o sa dia obara re se vwo
ne oma ohwo ofa rhe, yere o ra sero royen vwo ke ohwo
ro guono obara. Ebere ene ra ghare obara phiyo na yen
plasma, red cells, white cells, ve platelets.

» Uyovwinrota 13, eko. 13

31

OGHWOKU

Vwe Baibol na, ubiota na “uyono [oghwoku]” ghwa dia
ubiota ofa vwo ke e vwo gboja ke ohwo-o. Siere a da
ghwoku avwanre, uyono kugbe okpovi oyen a vwo ke
avwanre. Jihova gboja ke ihwo ro ghwokue-e. (Ise 4:1, 2)
Jihova vwe omamo re udje vwophia vwo ke emiovwon.
Oghwoku ro vwo ke ohwo wian te edia re ohwo na mi rhi
vwo eguono re oghwoku na. (Ise 12:1) Jihova vwo eguono
re ihwo royen, otioyena ko yono ayen. O ke ayen uyono
ro kpo iroro ochocho rayen vie, ro je vwe ukecha ke ayen
vwo yono, ji roro vwe idjerhe ro nerhe oma vwerhon. Vwo
ke emiovwon, a vwo ghwoku emo churobo si e vwo je
ayen rien oboresoro ayen vwo nyeme. O ji mudiaphiyo e
VWO yono ayen rere ayen vwo vwo eguono re Jihova, Ota
royen ro dia Baibol na, kugbe e vwo vwo eruo re iyono rehe
Baibol na.

» Uyovwinrota 14, eko. 13

EMEKASHE RE IDEBONO

Ayen emekashe umwemwu re rhiero mre-e, ayen je vwo
egba ro vren o re ihworakpo. Emekashe umwemwu nana
emekashe re Idebono. Ayen rhe dia emekashe umwemwu
oke re ayen vwo je upho re Oghene enyo. (Jenesis 6:2;
Jud 6) Ayen vwomaba Eshu gbevwoso Jihova.—Urhi Rive
32:17; Luk 8:30; Iruo Re lyinkon Na 16:16; Jems 2:19.

» Uyovwinrota 16, eko. 4

